Монгол Улсын Их Хурлын 2016 оны хаврын ээлжит чуулганы Хүний эрхийн дэд хорооны 4 дүгээр сарын 19-ний өдөр /Мягмар гараг/-ийн хуралдааны гар тэмдэглэл

Хүний эрхийн дэд хорооны дарга, Улсын Их Хурлын гишүүн Л.Болд ирц, хэлэлцэх асуудлын дарааллыг танилцуулж, хуралдааныг даргалав.


Ирвэл зохих 9 гишүүнээс 3 гишүүн ирж, 33.3 хувийн ирцтэйгээр хуралдаан 14 цаг 38 минутад Төрийн ордны “Нээлттэй сонсголын танхим”-д эхлэв. 

Чөлөөтэй: Д.Ганбат, С.Эрдэнэ, О.Баасанхүү, З.Баянсэлэнгэ, Ё.Отгонбаяр, Ц.Оюунбаатар; 


Нэг. Хуулийн төслүүдэд хүний эрхийг хэрхэн хангаж байгаад дүгнэлт хийх. /Эрүүгийн хэрэг шалган шийдвэрлэх тухай /шинэчилгсэн найруулга/ хуулийн төсөл, Хууль сахиулах тухай хуулийн төсөл, Шүүхийн шийдвэр гүйцэтгэх тухай хуулийн төсөл/


Хэлэлцэж буй асуудалтай холбогдуулан Хууль зүйн сайд Д.Дорлигжав, Улсын Ерөнхий Прокурорын орлогч Г.Эрдэнэбат, Улсын Ерөнхий Прокурорын Дүн шинжилгээ, судалгаа, хяналт шалгалтын хэлтсийн дарга Б.Бат-Орших, Хууль зүйн яамны Эрх зүйн шинэчлэлийн бодлогын газрын дарга Т.Бат-Өлзий, Шүүхийн шийдвэр гүйцэтгэх ерөнхий газрын дэд дарга, хурандаа Г.Туулхүү, Монгол Улсын Хүний эрхийн Үндэсний Комиссын дарга Ж.Бямбадорж, Тахарын ерөнхий газрын дарга, тэргүүн тахар Ц.Азбаяр, Тахарын Ерөнхий газрын дэд дарга Б.Батзориг, Хууль зүйн яамны Эрх зүйн шинэчлэлийн бодлогын газрын ахлах мэргэжилтэн Л.Мөнхцэцэг, Санхүүгийн зохицуулах хорооны Бодлогын зохицуулалтын хэлтсийн дарга Н.Батгэрэл, Монгол Улсын Хүний эрхийн Үндэсний Комиссын ахлах референт З.Өнөржаргал,  "Глоб Интернэшнл" төвийн хуульч Д.Мөнхбүрэн, “Монголын эмэгтэйчүүдийн хөдөлмөрийг дэмжих холбоо” ТББ-ын тэргүүн Ш.Ариунаа, Өөрчлөлтийн төлөөх Залуу Эмэгтэйчүүд ТББ-ын Хүний эрхийн активист, судлаач А.Анударь, "Хүний эрх хөгжил төв"-ийн мэргэжилтэн Б.Энхцэцэг, “Эвт сайн хөрш” Төрийн бус байгууллагын тэргүүн Б.Норовсүрэн, “Хүний аюулгүй байдлын судалгааны төв”-ийн менежер Ж.Батзаяа, Хүүхдийн эрх хамгаалал төвийн тэргүүн Л.Бадамцэцэг, Хүчирхийллийн эсрэг үндэсний төвийн захирал Д.Энхжаргал, Хүчирхийллийн эсрэг үндэсний төвийн хуулийн нэгжийн зохицуулагч, хуульч  Б.Арвинтариа нар оролцов. 

Хууль зүйн байнгын хорооны ажлын албаны референт Ч.Батбямба байлцав. 

Хуулийн төслүүдэд хүний эрхийг хэрхэн хангаж байгаа талаар Хууль зүйн сайд Д.Дорлигжав танилцуулга хийв. 

Танилцуулгатай холбогдуулан Улсын Их Хурлын гишүүн Ц.Оюунгэрэл, Х.Тэмүүжин, Л.Болд нарын тавьсан асуултад Хууль зүйн сайд Д.Дорлигжав, Улсын ерөнхий протокурорын орлогч Г.Эрдэнэбат, Шүүхийн шийдвэр гүйцэтгэх ерөнхий газрын дэд дарга, хурандаа Г.Туулхүү, Монгол Улсын Хүний эрхийн Үндэсний Комиссын дарга Ж.Бямбадорж нар хариулж, тайлбар хийв. 

Уг асуудлыг 16 цаг 07 минутад хэлэлцэж дуусав. 

Хоёр. Бусад. /Хүний эрхийн дэд хороонд Хүний эрхийн байгууллагуудаас дэвшүүлсэн саналууд болон тэдгээртэй холбоотой мэдээлүүдийг сонсох/

Хэлэлцэж буй асуудалтай холбогдуулан Хууль зүйн сайд Д.Дорлигжав, Улсын Ерөнхий Прокурорын орлогч Г.Эрдэнэбат, Улсын Ерөнхий Прокурорын Дүн шинжилгээ, судалгаа, хяналт шалгалтын хэлтсийн дарга Б.Бат-Орших, Хууль зүйн яамны Эрх зүйн шинэчлэлийн бодлогын газрын дарга Т.Бат-Өлзий, Шүүхийн шийдвэр гүйцэтгэх ерөнхий газрын дэд дарга, хурандаа Г.Туулхүү, Монгол Улсын Хүний эрхийн Үндэсний Комиссын дарга Ж.Бямбадорж, Тахарын ерөнхий газрын дарга, тэргүүн тахар Ц.Азбаяр, Тахарын Ерөнхий газрын дэд дарга Б.Батзориг, Хууль зүйн яамны Эрх зүйн шинэчлэлийн бодлогын газрын ахлах мэргэжилтэн Л.Мөнхцэцэг, Хүчирхийллийн эсрэг үндэсний төвийн захирал Д.Энхжаргал, Хүчирхийллийн эсрэг үндэсний төвийн хуулийн нэгжийн зохицуулагч, хуульч Б.Арвинтариа, “Эмнести Интернэйшнл” олон улсын хүний эрхийн байгууллагын Монгол дахь салбарын захирал Б.Алтантуяа, Иргэний боловсролын төвийн захирал Р.Нарангэрэл, “Хүний аюулгүй байдлын судалгааны төв”-ийн менежер Ж.Батзаяа, "Хүний эрх хөгжил төв"-ийн мэргэжилтэн Б.Энхцэцэг, “Эвт сайн хөрш” Төрийн бус байгууллагын тэргүүн Б.Норовсүрэн, иргэн С.Шаарийбуу нар оролцов. 

Хууль зүйн байнгын хорооны ажлын албаны референт Ч.Батбямба байлцав. 

“Эмнести Интернэйшнл” олон улсын хүний эрхийн байгууллагын Монгол дахь салбарын захирал Б.Алтантуяа, Иргэний боловсролын төвийн захирал Р.Нарангэрэл, “Хүний аюулгүй байдлын судалгааны төв”-ийн менежер Ж.Батзаяа, "Хүний эрх хөгжил төв"-ийн мэргэжилтэн Б.Энхцэцэг, “Эвт сайн хөрш” Төрийн бус байгууллагын тэргүүн Б.Норовсүрэн, Хүчирхийллийн эсрэг үндэсний төвийн захирал Д.Энхжаргал нарын тавьсан асуултад Улсын Их Хурлын гишүүн Ц.Оюунгэрэл, Улсын Ерөнхий Прокурорын орлогч Г.Эрдэнэбат, Шүүхийн шийдвэр гүйцэтгэх ерөнхий газрын дэд дарга, хурандаа Г.Туулхүү, Тахарын ерөнхий газрын дарга, тэргүүн тахар Ц.Азбаяр нар хариулж, тайлбар хийв. 

Улсын Их Хурлын гишүүн Ж.Батзандан, иргэн С.Шаарийбуу нар үг хэлэв. 

Хуралдаан 2 цаг 50 минут үргэлжилж, 17 цаг 28 минутад өндөрлөв.

Ц.АЛТАН-ОД
МОНГОЛ УЛСЫН ИХ ХУРЛЫН 

2016 ОНЫ ХАВРЫН ЭЭЛЖИТ ЧУУЛГАНЫ  

ХҮНИЙ ЭРХИЙН ДЭД ХОРООНЫ 4 ДҮГЭЭР САРЫН 19-НИЙ ӨДӨР 

/МЯГМАР ГАРАГ/-ИЙН ХУРАЛДААНЫ ДЭЛГЭРЭНГҮЙ

ТЭМДЭГЛЭЛ

Хуралдаан 14 цаг 38 минутад эхлэв.

Л.Болд: - Гэхдээ яах вэ, нөхцөл байдлын хувьд бол хурлын ирц бүрдэх бололцоогүй байгаа юм. Одоогоор бол Дэд хорооны гишүүдээс би байна. Ж.Батзандан гишүүн замдаа явж байгаа. Д.Ганбат гишүүн гадаад томилолттой. Х.Тэмүүжин гишүүн ирсэн байна. С.Эрдэнэ гишүүн томилолттой. О.Баасанхүү гишүүн, З.Баянсэлэнгэ гишүүн нар бас нөгөө нэг намынх нь бага хурал болоод дуусаагүй учраас ирэх бололцоогүй боллоо гэж мэдэгдэж байна. Ё.Отгонбаяр гишүүн гадаад томилолттой байгаа. Ц.Оюунбаатар гишүүн орон нутагт томилолттой байгаа. Ингээд 3 гишүүн хуралд өнөөдөр ирэх бололцоотой байна. Мөн Хууль зүйн байнгын хорооны гишүүн өнөөдөр хэлэлцэх хуулийн ажлын хэсгийн гишүүн Ц.Оюунгэрэл гишүүн бас ирсэн байгаа. 

Ингээд бид мэдээжийн хэрэг ирцгүйгээр яг албан ёсны хурлын бэлдсэн хурлын шийдвэрүүдийг бол гаргах бололцоо байхгүй. Гэхдээ өнөөдөр бидний төлөвлөснөөр хэлэлцэх асуудлынхаа хүрээнд одоо түрүүний хуралдааны адил сонсголын хүрээнд энэ хурлаа үргэлжлүүлэх бололцоотой гэж бодож байна. 

За тэгээд үүгээр бол одоо өнөөдөр энэ удаагийн энэ өнөөдрийн хуралдаанаар хэлэлцэхээр төлөвлөсөн одоо хэд хэдэн хуулийн талаар мэдээллүүд байгаа. Ялангуяа одоо энэ хаврын ээлжит чуулганаар яг шууд хүний эрхтэй холбоотой гол гол хуулиуд одоо эцэслэн хэлэлцэгдэж батлагдах гэж байна. Үүнтэй холбоотой Эрүүгийн хэрэг хянан шийдвэрлэх тухай хууль, Шүүхийн шийдвэр гүйцэтгэлийн тухай хууль, Хууль сахиулах ажиллагааны тухай хууль гэсэн энэ 3 хууль бол одоо Байнгын хороогоор хэлэлцэгдээд одоо үндсэндээ бол хуулийнх нь чуулганаар орж хэлэлцэгдэж батлагдах ерөнхий дүр төрх нь гарчихсан. Энэ талаар яг Хүний эрхийн дэд хорооныхоо зүгээс бол бид бас гишүүддээ танилцуулж, мөн хүний эрхийн байгууллагуудын саналыг авч энэ талаар дүгнэлтээ гаргах ийм шаардлагатай байгаа. 

Дээр нь одоо яг Хууль зүйн байнгын хороон дээр хэлэлцэх шатанд байгаа Шүүхийн шийдвэрийн гүйцэтгэлийн тухай хууль. Энэ хуулийн ажлын хэсэгт бас бид ажиллаж байгаа. Ингээд энэ хуулийн талаар Байнгын хороогоор дараагийн хурлаар хэлэлцэнэ. Тэгээд үүнтэй холбогдуулаад бас гишүүдийн саналыг тусгаж Байнгын хорооны хуралдаанд танилцуулах ийм бодолтой байгаа юм. 

За тэгээд дээр нь бол бусад асуудлын хүрээнд Хүний эрхийн дэд хороонд хандсан бас нэлээд хэдэн асуудлууд, Хүний эрхийн байгууллагуудаас дэвшүүлсэн саналууд байгаа. Тэдгээрийг танилцуулж, тэдгээртэй холбоотой мэдээлүүдийг сонсох ийм төлөвлөгөөтэй байгаа. 

За ингээд ирсэн ажлын хэсгийн гишүүдийг танилцуулъя. Д.Дорлигжав Хууль зүйн сайд, Г.Эрдэнэбат Улсын Ерөнхий Прокурорын орлогч, Б.Бат-Орших Улсын Ерөнхий Прокурорын Дүн шинжилгээ, судалгаа, хяналт шалгалтын хэлтсийн дарга, Т.Бат-Өлзий Хууль зүйн яамны Эрх зүйн шинэчлэлийн бодлогын газрын дарга, Б.Батзориг Тахарын Ерөнхий газрын дэд дарга, Л.Мөнхцэцэг Хууль зүйн яамны Эрх зүйн шинэчлэлийн бодлогын газрын ахлах мэргэжилтэн, Д.Энхжаргал Хүчирхийллийн эсрэг үндэсний төвийн захирал, Б.Арвинтариа Хүчирхийллийн эсрэг үндэсний төвийн хуулийн нэгжийн зохицуулагч. Ингээд бусад нэлээн олон байгууллагууд бий. Эдгээрийг тухайн хууль хууль дээр мөн танилцуулгынх нь үед тэр байгууллагуудыг танилцуулаад явна. 
Нэг. Хуулийн төслүүдэд хүний эрхийг хэрхэн хангаж байгаад дүгнэлт хийх. /Эрүүгийн хэрэг шалган шийдвэрлэх тухай /шинэчилгсэн найруулга/ хуулийн төсөл, Хууль сахиулах тухай хуулийн төсөл, Шүүхийн шийдвэр гүйцэтгэх тухай хуулийн төсөл/

Ингээд эхний хуулиа эхлүүлье. Эрүүгийн хэрэг шалган шийдвэрлэх тухай хуулийн шинэчилсэн найруулгын төсөл. Хууль хуулиар нь явах нь зүйтэй гэж бодож байна. Эхлээд Д.Дорлигжав сайд хуулийн төслийн талаар. Одоо энэ хуулийн төсөлд ялангуяа хүний эрхийг хэрхэн хангасан талаар танилцуулга та бидэнд хийнэ. 

Д.Дорлигжав: - Та бүхний өдрийн амгаланг айлтгая. Эрүүгийн хэргийг шалган шийдвэрлэх тухай хуулийн төслийг иргэд тэгш байх, хэргийн байдлыг тал бүрээс нь бодитойгоор тогтоох, шүүгч хараат бус байх, гагцхүү хуульд захирагдах, эрүүгийн хэрэг шалган шийдвэрлэх ажиллагаа хууль ёсны байх зэрэг Үндсэн хуулийн болоод бусад хууль зүйн салбарт тогтсон зарчмуудыг бодитойгоор хэрэгжүүлэх боломжийг судлаж боловсруулсан болно. 

Эрүүгийн хэрэг шалган шийдвэрлэх ажиллагааны оролцогчийн хууль ёсны эрхийг хангах шаардлагаар тодорхой зохицуулалтуудыг хуулийн төсөлд тусгасан. Ялангуяа яллагдагчийн гэмт буруутай эсэхийг урьдчилан тогтоох, шүүхийн хүчин төгөлдөр шийдвэр гараагүй байхад гэмт хэрэг үйлдсэн, гэм буруутай гэж олон нийтэд мэдээлэхийг хориглох, яллагдагч хэргээ шүүхэд шилжүүлж хэлэлцүүлэхийг шаардах, энэ талаар гомдол гаргах хэрэгтэйг шинээр тусгалаа. 

Хохирогчийн аюулгүй байдлыг хангах зорилгоор яллагдагчтай холбоотой тодорхой ажиллагаа явуулах тухай мэдээллээр хохирогчийг урьдчилан хангах зохицуулалт бас мөн энэ хуульд шинээр туссан. Гэрч хохирогчид авах хамгаалалтын арга хэмжээ процессын хуульд тусгалаа. 

Мөн таслан сэргийлэх арга хэмжээний төслийг өөрчилж аль болох цагдан хорих арга хэмжээг авахгүй байх үүднээс хувийн баталгаа гаргах, зорчих эрхийг хязгаарлах зэрэг таслан сэргийлэх арга хэмжээний төрлүүдийг шинээр оруулж хэрэг бүртгэлийн ажиллагаа явуулж тухайн хүнийг гэмт хэрэг үйлдсэн гэх хангалттай баримт, үндэслэл бий болсныг үндэслэж эрүүгийн хэрэг үүсгэж яллагдагчаар татсаны дараа таслан сэргийлэх арга хэмжээг авдаг байхаар тусгалаа. 

Цагдан хорих, таслан сэргийлэх арга хэмжээний хугацааг мөн богиносгосон болно. Эрүүгийн хэрэг шалган шийдвэрлэх ажиллагаанд хүний эрхийн зөрчил гарахаас сэргийлж дууны болон дуу, дүрсний бичлэг хийх зэргээр орчин үеийн техник, тоног төхөөрөмжийг ашиглах нөхцөл журмыг шинээр хуульд оруулсан. Мөн мөрдөн шалгах тодорхой ажиллагаа тус бүрийг явуулах журам, холбогдох зөвшөөрөл авах үндэслэлийг нарийвчлан зааж хойшлуулшгүй тохиолдолд хэрхэн ажиллахыг тодорхойллоо. 

Тухайн этгээдийн гэм буруу нь нотлох баримтаар үндэслэлтэй эргэлзээ төрүүлэхгүйгээр нотлогдож гэм буруутай гэж үзсэний дараа ял оноох ажиллагааг эхлүүлэхээр хуулийн төслийг шүүх хуралдааны ажиллагааны хэсгийг хуулийн төсөлд тусгалаа. Энэхүү хуулийн төсөл батлагдаж мөрдөгдсөнөөр эрүүгийн хэрэг шалган шийдвэрлэх ажиллагааны явцад хүний эрхийг хангах, хамгаалах чиглэлээр тодорхой ахиц гарна гэж хуулийн төслийг боловсрууллаа. 

Анхаарал тавьсанд баярлалаа. 

Л.Болд: - За ингээд гишүүдээс асуух асуултдаа оръё. Асуух асуулттай гишүүд байвал асуултаа. Д.Дорлигжав сайд дараагийн хоёр хуулиа нэгмөсөн танилцуулчихдаа. Тийм ээ. Хоорондоо холбоотой учраас. Нэг мөсөн асуухад бид нар цаг хэмнэх үүднээс олон дахин ярихгүйн үүднээс. Хууль сахиулах тухай хууль. Тэгээд дараа нь. 

Д.Дорлигжав: - Их Хурлын гишүүд бол бүгдээрээ мэдэж байгаа. Ерөнхийдөө зааланд байгаа бүх хүмүүст мэдээлэл болгох үүднээс энэ Эрүүгийн хэргийг шалган шийдвэрлэх тухай хууль буюу хуучин бид нарын Эрүүгийн процессын хууль. 9 сарын 01-нээс даргаж мөрдөхөөр гарсан Эрүүгийн хуулийн хажуугаар зөрчлийн тухай хууль гэж батлагдсаныг та бүхэн мэдэж байгаа. Тэгэхээр зөрчлийн хэргийг шалган шийдвэрлэх процессын хууль гэж анх боловсруулаад одоо энэ хуулиа баяжуулж Хууль сахиулах ажиллагааны хууль гэж ингэж өөрчлөөд зөрчлийг шалган шийдвэрлэх процесс дээрээ нэмж хууль сахиулах ажиллагааны тодорхой зохицуулалтуудыг мөн оруулснаар энэ хуулийн нэрийг ийнхүү өөрчилж ажлын хэсэг, Байнгын хороон дээр хэлэлцээд байна. 

Үүнтэй холбоотой бусад одоо энэ байгууллагуудын хуулиуд байгаа. Шүүхийн шийдвэр биелүүлэх байгууллага, прокурорын, цагдаагийн, тахарын гэх мэтийн байгууллагуудын хуулиудад орох нэмэлт, өөрчлөлт гэсэн ийм дөрөв, таван хуулийг багцад нь бид нар нэг хооронд нь уялдаа холбоотойгоор ажлын хэсэг дээр ярьсан. 

Өнөөдөр энэ хууль сахиулах ажиллагааны тухай хуулийн төслийн талаар ярихад төрөөс гэмт хэрэг, зөрчлөөс урьдчилан сэргийлэх, нийгмийн хэв журам сахиулах, олон нийтийн аюулгүй байдлыг хангах, зөрчлийг шалган шийдвэрлэх явцад хүний эрхийг тодорхой хүрээнд хөндөх, хязгаарлах шаардлага тулгардаг. 

Манай улсад хууль сахиулах ажиллагааг цагдаа, тахар, шүүхийн шийдвэр гүйцэтгэх, төрийн тусгай хамгаалалтын болон гааль, татвар, мэргэжлийн хяналтын зэрэг олон салбар байгууллага хэрэгжүүлдэг. 

Эдгээр байгууллага, албан тушаалтнуудаас хэрэгжүүлэх хууль сахиулах ажиллагааны үндэслэл, журмыг Эрүүгийн байцаан шийтгэх, Захиргааны хариуцлагын тухай, Төрийн хяналт шалгалтын зэрэг процессын төрөлжсөн хуулиудаас гадна салбарын харилцааг зохицуулсан хуулиудаар. Мөн энэ хуулийг хэрэгжүүлэх хүрээнд харъяа байгууллагуудаас гаргасан заавар журмуудаар зохицуулж ирсэн байна. 

Ийнхүү хүний эрхийг хязгаарлах үндэслэл, журмыг байгууллагын эрх хэмжээний хүрээнд тогтоож байгаа нь Монгол Улсын Үндсэн хуульд заасан хүний эрх, эрх чөлөөг хязгаарлах үндэслэл журмыг зөвхөн хуулиар тогтоож нэг мөр ойлгож, нэг зарчмаар нэгдсэн байдлаар журамлах зарчмыг алдагдуулж ирснийг анхаарч энэ хуулиар дээрх зөрчлүүдийг нэг мөр, нэг ижил, нэг хуулиар хэрэгжүүлэх ийм нөхцөлийг бүрдүүлэх, эрх зүйн зарим давхардал, хийдэл, зөрчлийг бий болгож байсан нөхцөл байдлуудыг одоо алга болгох зорилготой энэ хуулийн төслийг боловсруулсан. 

Мөн хууль сахиулах ажиллагааг хэрэгжүүлэх, хүний эрхийг хязгаарлах, тэр дундаа хүч албадлага хэрэглэх онцгой эрхтэй байдаг. Олон улсын хүний эрхийн стандартад хууль сахиулах албадлагыг гарцаагүй нөхцөл, эцсийн арга болгож тохирсон хэм хэмжээнд хэрэглэх бөгөөд ийнхүү хэрэглэх нөхцөл журмыг хуулиар нарийвчлан зохицуулсан байхыг шаарддаг байна. 

Манай улсын хувьд бол хууль сахиулагчийн хүч албадлагыг хэрэглэх, эрх хэмжээг хэт ерөнхий байдлаар хуульчилсан төдийгүй үндэслэлийг нь салангид байдлаар өөр өөр хуулиар хэрэглэх журмыг нь Улсын Ерөнхий Прокурор болон тухайн байгууллагуудын дарга нар тус тусдаа буюу хамтран батлах хэлбэрээр зохицуулж иржээ. 

Иймд хууль сахиулах ажиллагааны тухай хуулийн төсөлд хууль сахиулах ажиллагааны явцад хүний эрхийг хөндөх, хязгаарлах үндэслэл журмыг хуулиар тогтоох, албадлага, хүч хэрэглэх зохицуулалтыг нарийвчилж нэг стандарт, нэг хууль, нэг заавраар, мөн зөрчил шалган тогтоох, шийдвэрлэх ажиллагааг ч гэсэн нэгдсэн байдлаар журамласан хуулийн төслийг боловсрууллаа. 

Анхаарал тавьсанд баярлалаа. 

Гурав дахь нь бол Засгийн газрын 2016 оны 2 сарын 08-ны өдөр Улсын Их Хуралд өргөн мэдүүлсэн Шүүхийн шийдвэр гүйцэтгэх тухай хуулийн шинэчилсэн найруулгын төсөл байна. Энд нэгдүгээрт нь ялын бодлогыг оновчтой, үр нөлөөтэй, олон сонголттой болгох, шүүхээс хорих ялыг оногдуулах явдлыг багасгах зорилтын хүрээнд шинээр батлагдсан Эрүүгийн хуульд заасан ялын төрөл хэлбэр, онцлогт нийцүүлэн эрүүгийн хэргийн талаар гарсан шүүхийн шийдвэр гүйцэтгэх ажиллагааг шинээр журамлах шаардлага гарсан. 

Тухайлбал, хорих ангийг нээлттэй хаалттай хэлбэрт шилжүүлснээр хорих ялыг хувь хүний онцлогт тохируулан ялгамжтай эдлүүлэх, ялтан хооронд үүсэх сөрөг хандлагыг багасгах боломж бүрдэх төдийгүй зөрчих эрхийг хязгаарлах, шинэ төрлийн ялыг нэвтрүүлснээр хорих ял эдлэгсдийн тоо, хорих ял эдлүүлэх явцад хүний эрхтэй холбоотой үүсдэг зарим сөрөг үр дагаврыг буурна гэж үзэж байна. 

Мөн өсвөр насны хүнд оногдуулсан ялыг сургалт хүмүүжлийн тусгай байгууллагад хүмүүжлийн чанартай албадлагын арга хэмжээг хүүхэд асуудал эрхэлсэн төрийн захиргааны төв байгууллага хариуцан хэрэгжүүлэхээр заасан нь өсвөр насны хүнийг хорих ангиас өөр нөхцөлд хорих, залхаан цээрлүүлэх бус ерөнхий болон мэргэжлийн боловсрол эзэмшүүлэх, хөдөлмөрлөх, амьдрах ухаанд сургах сургалтын зэрэг зорилгоор ял эдлүүлэх боломжтой гэж үзэж байна. 

Түүнчлэн хүүхдэд оногдуулсан албадлагын арга хэмжээг хүүхэд, гэр бүлийн чиглэлээр мэргэшсэн байгууллага, баг, хамт олон буюу энгийн байгууллага гүйцэтгэх нь иргэд, хүүхэд эрх ашиг сонирхолд нийцэх юм гэж үзсэн. 

Албадан хөдөлмөрийн тухай 29 дүгээр конвенци, албадан хөдөлмөрийг устгах тухай 105 дугаар конвенцид Монгол Улс 2005 онд элсэн орсон байна. Эдгээр конвенцид нийцүүлэх зорилгоор шийдвэр гүйцэтгэх газрын хариуцан хэрэгжүүлэх, согтуурах, мансуурах, донтой өвчтэй этгээдийг захиргааны журмаар албадан эмчлэх, албадан хөдөлмөр хийлгэх, шүүхийн шийдвэрийг гүйцэтгэх ажиллагаанаас албадан хөдөлмөр хийлгэх зохицуулалтыг нь хасч, үүнтэй холбоотой өөрчлөлтийг хуулийн төсөлд тусгалаа. 

Мөн ялтан ажиллуулах байнгын ажлын байр дутмаг байгаагаас ял эдлэж байгаа  ялтны гэм хорын хохирлыг барагдуулах боломж хязгаарлагдмал, ялтан, хорих ангийн дэглэмээс хамаарч хөдөлмөр эрхлэх боломжийг хязгаарласан, хөдөлмөр эрхлүүлэх, хохирол нөхөн төлүүлэх оновчтой тогтолцоо бүрдээгүй байгааг анхаарч хорих ангийн хамгаалалтын бүсэд хувийн өмчийн хуулийн этгээдүүдийг бизнес эрхлэх зорилгоор ажиллуулж болох, хорих ангийн болон хувийн өмчийн хуулийн этгээдийн үйлдвэрээс олсон ашгийг хорих ангийн нөхцөл, дэд бүтцийг сайжруулах, хохирол нөхөн төлүүлэхэд зарцуулахаар тусгалаа. 

Шүүхийн шийдвэр гүйцэтгэх хуудас, төлбөр гаргуулах, хөрөнгө орлого, эрхийг тодорхой заагаагүйгээс шийдвэр гүйцэтгэх, төлбөр төлөгчийн өмчлөх эрхэд өөрийн үзэмжээр халддаг зохицуулалтыг өөрчилж гүйцэтгэх хуудаст төлбөр гаргуулах, хөрөнгө орлогын эрхийг тодорхой заадаг байхаар тусгаж, үүнтэй холбоотой зохицуулалтуудыг хийлээ. 

Мөн түүнчлэн гадаадын бусад орнуудад хэрэгжүүлж байгаа шүүхийн шийдвэрүүд дотроос иргэний шүүхийн шийдвэрийн гүйцэтгэлийг хувийн байгууллагуудаар, төрийн бус бусад байгууллагуудаар хэрэгжүүлдэг энэ туршлагыг бас хэрэглэж болох эрх зүйн үндсийг бүрдүүлж, хэрвээ ингэж одоо шийдвэрлэх бол иргэний шүүхийн шийдвэр гүйцэтгэх байгууллага, түүний нөхцөл, журмыг Засгийн газраас баталсан тусгайлсан журмаар зохицуулна гэсэн заалтуудыг орууллаа. 

За иймэрхүү заалтууд Шүүхийн шийдвэр гүйцэтгэх тухай хуульд орсон. Үүнтэй холбоотой Засгийн газраас өргөн барьсан нэг зүйл бол одоо байгаа хүчин төгөлдөр үйлчилж байгаа Тахарын албаны тухай хууль байгаа. Энэ хуулийг бид нар энэ Шүүхийн шийдвэр гүйцэтгэх байгууллагын дэргэд ажилладаг байгууллага байхаар бүтцийн хувьд төсөөлж энэ хуулийн нэгэн хэсэг болгож оруулсан. 

Үүний шалтгаан бол маш энгийн. Техникийн шинж чанартай. Тахарын байгууллагыг Монгол Улсын бүх нутаг дэвсгэр, сум, суурин газруудад одоо бүрэн үйл ажиллагаа явуулах хүн хүч, техник хэрэгслэл, материаллаг баазын хувьд одоохон шинэ байгууллага учраас төлөвшиж чадаагүй байгаа учраас хуулийг нэг мөр одоо хэрэгжүүлэх үүднээс энэ байгууллагыг дагалдуулж, энэ байгууллагын хүч бололцоон дээр суурилан одоо нэг хэсэгтээ ажиллуулж болох юмаа гэдэг үүднээс ингэж оруулсан байгаа юм. 

Анхаарал тавьсанд баярлалаа. 

Л.Болд: - Баярлалаа. Бас ажлын хэсгийн бусад хуулиуд дээр нь байгаа ажлын хэсгийн давхцаагүй гишүүдээс бас нэмээд танилцуулъя. Ц.Азбаяр Тахарын Ерөнхий газрын дарга байгаа. Г.Туулхүү Шүүхийн шийдвэр гүйцэтгэх ерөнхий газрын дэд дарга, Б.Бат-Орших Улсын Ерөнхий Прокурорын Дүн шинжилгээ, судалгаа, хяналт шалгалтын хэлтсийн дарга, Н.Батгэрэл Санхүүгийн зохицуулах хорооны бодлогын зохицуулалтын хэлтсийн дарга, Батзориг. Үүнийг түрүүн танилцуулсан. Тийм ээ. Ийм хүмүүс бас ажлын хэсэгт байгаа. 

Тэгвэл эдгээр хуулиудтай холбоотой бас Хүний эрхийн дэд хороонд саналаа илэрхийлэхийг хүсч саналуудаа өгч байгаа байгууллагуудын төлөөллүүд ирсэн байгаа. Энд Хүний эрхийн үндэсний комисс З.Өнөржаргал, Глоб интернэйшнл төв Д.Мөнхбүрэн, Монголын Эрэгтэйчүүдийн холбоо Ч.Мөнхтөр, Монголын Эмэгтэйчүүдийн хөдөлмөрийг дэмжих холбоо Ш.Ариунаа, Өөрчлөлтийн төлөөх залуу эмэгтэйчүүдийн клуб А.Анударь, Хүний аюулгүй байдлын судалгааны төв Ж.Батзаяа, Хүний эрх, хөгжил төв Б.Энхцэцэг, “Эвт сайн хөрш” төрийн бус байгууллага Б.Норовсүрэн, Хүүхдийн эрх хамгаалал төв Л.Бадамцэцэг, Хүний эрхийн залуу судлаачдын клубээс судлаач Туяа, Мөнхсайхан, Цагаанбаяр, Билгүүн зэрэг судлаачид байна. Мөн Эмнести  байгууллагаас Энхжаргал, Зориг сангийн Энхжаргал, Монголын Эминести интернэйшнл байгууллагын Алтантуяа, иргэн Шаарийбуу, хуульч Нарангэрэл, мөн Өнөөдөр сонингоос энд сурвалжлага хийнэ гээд сэтгүүлч Баярцэцэг сурвалжлага хийхээр оролцож байгаа. За мөн бусад хэвлэл мэдээллийн салбараас бас төлөөллүүд байгаа. Ингээд ийм бүрэлдэхүүнтэй өнөөдрийн энэхүү хуралдааныг хийж байна. 

Ингээд гишүүдээс асуулт. Дараа нь саналаа хэлье дээ. Ц.Оюунгэрэл гишүүн. 

Ц.Оюунгэрэл: - Би Хууль зүйн сайд, тэгээд бас Шийдвэр гүйцэтгэх ерөнхий газар, Тахарын алба, Прокурор гэсэн энэ дөрөв. Аль нь ч хариулж болохоор асуулт асууя. Бүгдээрээ хариулбал сайн байна. 

Тэгэхээр би саяхан Төв аймгийн хориход очиж иргэн Б.Булганы ээжийнх нь өргөдлийн дагуу Хүний эрхийн дэд хорооны дарга Л.Болдтой хамт очиход Булганы хоригдож байгаа нөхцөл байдал бол Шүүхийн шийдвэр гүйцэтгэх ерөнхий газрын мэдлээс гарчихсан. Тэнд Тагнуулын ерөнхий газрын бүхэл бүтэн бие бүрэлдэхүүнд тэнд ажиллаад бид нарыг тэнд уулзахгүй гээд ингээд бүх зүйл нь Тагнуулын ерөнхий газрын хяналтад байна лээ. 

Тэгэхээр тэрийг би хараад юу гэж бодсон бэ гэхээр Шүүхийн шийдвэр гүйцэтгэх ерөнхий газар бол Тахарын албыг харьяандаа авах юм бол бүх гэрч, хохирогчоо тагнуулынхны гарт өгчих юм байна гэж харагдсан. Тэгэхээр Авлигатай тэмцэх газрын хяналт бас Л.Гансүхийн хэрэгтэй яг ийм байсан гэсэн. Тэгэхээр Л.Гансүхийг тухайн үед нь эргэж очиж байсан гишүүд бол тухайн үедээ ярьж байсан. Өөртэй нь уулзах гэхээр Шүүхийн шийдвэр гүйцэтгэх газар ерөөсөө мэдэхээ больсон юм байна. АТГ бүхнийг мэддэг юм байна гээд. 

Тэгэхээр өмгөөлөгч нь хүртэл одоо тодорхой хяналттай, дарамттай. Тэгээд ер нь сүүлийн үеийн хэргүүд тийм байгаа шүү дээ одоо Т.Лхагвасүмбэрэлийн хэрэг дээр өмгөөлөгч нь дарамтад учирлаа. Л.Гансүхийн хэрэг дээр өмгөөлөгч нар дарамтад учирлаа. Одоо Б.Булганы хэрэг дээр өмгөөлөгч нар яг өмгөөллөө хийж чадаж байгаа эсэхийг ёстой мэдэхгүй байна. 

Тэгэхээр яагаад ингэж Шүүхийн шийдвэр гүйцэтгэх газартай холбоотой, яг энэ газар өөрийнхөө мэдэлд байгаа, өөрийнхөө объект дээр байгаа хүмүүсийг ингээд өөр байгууллагад тушаагаад ингээд тэр нь одоо ингээд хуулиас гадуур үйл ажиллагаа явагдаад байгаа юм бэ? Тэгээд үүнийг засах юу одоо энэ хуульд орсон бэ? Энэ ямар хуулийн ямар нүхээр, ямар сүвээр, цоорхойгоор ингэж хууль бус хорих, залхаан цээрлүүлэх, өмгөөлөгчийг дарамтлах үйл ажиллагаа ингээд дэс дараатай явагдаад ингээд тасралтгүй ингээд энэ 2, 3 жил үргэлжлээд байна вэ? Үүнийг засах юу одоо энэ хуульд орсон бэ гэдгийг нэгдүгээрт асууя. 

Хоёрдугаарт бол яг Б.Булганы хэрэг дээр одоо бид нарт өнөөдөр бас танилцуулга хийх байх гээд би одоо англи хэл дээр хүлээж авчихаад байна л даа. Энэ олон улсын парламентын холбооноос гаргасан, Хүний эрхийн хорооноос гаргасан дүгнэлтийг ингээд уншаад сууж байна. Тэгээд үүнийг бас энэ хурлын явцад танилцуулах байх гэж бодож байна. Тэгээд үүнийг танилцуулах үед бас нэмж асуух асуулт байгаа. 

Хоёрдугаарт нь, энэ Тахарын албыг бол бид нар тусад нь байгуулахын тулд энэ хуулийг баталсан. Тусдаа байж гэрч, хохирогчоо, сэжигтэн яллагдагчаасаа тусдаа хамгаалах энэ эрх зүйн орчныг нь бий болгох гэж үзсэн. Тэгээд энэ эрх зүйн орчны энэ үнэ цэнэ хүний эрхийг зүгээр л нэг аж ахуйн ширээ сандлаар ингээд солих гээд байгаа юм уу? Энэ дээр Тахарын алба бас хариулж өгмөөр байна. Ширээ сандал, машин тэрэг, хүчин чадал дутуу байна гээд өөр байгууллагын нөмөрт очиж орох гээд байгаа юм уу? Тэгээд тэр байгууллага нь дахиад тагнуулын байгууллагын нөмөрт гүйгээд орчихдог.

Тэгээд энэ чинь явсаар явсаар байгаад тус тусдаа хүний эрхийг хамгаалах институциуд маань бүгдээрээ нэгхэн байгууллагын харъяа болох гээд байгаа юм биш биз дээ. Энэ прокурор ч гэсэн ер нь сүүлийн үед яагаад энэ хүний эрхийг хамгаалж ерөөсөө дуугарахаа больсон юм. Энэ олон өмгөөлөгч нар дарамтад ороод байхад яагаад энэ Өмгөөлөгчдийн холбоо дуугарахаа больсон юм. Яагаад энэ бүх байгууллагууд чинь бүгдээрээ Тагнуулын ерөнхий газар, Авлигатай тэмцэх газар гэдэг хоёрхон байгууллагын нөмөрт гүйгээд орчихсон юм бэ? Энэ чинь одоо ямар хуулийн цоорхойгоор ийм болоод явчихав. Үүнийг засах юу орсон бэ? Энэ дээр л одоо асуулт асуумаар байна. 

Л.Болд: - За хариулаад явчихъя. 

Д.Дорлигжав: - Тодорхой хэрэг ч яриад, хуулийн хүсэлтээр ч юм яриад байх шиг байна. Тэгэхээр Б.Булганы тухайд бол би одоо мэдэхгүй. Энэ гэрчийн хувьд, гэрчээ бид нар аваачиж хорьдоггүй л дээ. Тэгэхээр гэрч биш байх энэ хүн. Өөр болсон байх. Наад зах нь сэжигтэн учраас л тэгж сэжигтэн, яллагдагч болсон юм уу, тийм учраас л тэгж удаан хугацаагаар хорьж шалгаж байгаа байх. Тэрийг бол одоо Хууль зүйн яамны хувьд бид сайн мэдэхгүй. Ямар түвшиндөө явж байгаа юм. Ер нь бол юу шүү дээ Шүүхийн шийдвэр биелүүлэх газрын урьдчилан хорих энэ байгууллага гэдэг бол тэр мөрдөн шалгаж байгаа хэргийн нууцлалыг алдуулахгүй байх, мөрдөн байцаагчийн одоо тавьсан шаардлагын дагуу ерөнхий хуулийнхаа дагуу тэр хүний уулзах, учрах юмыг нь зохицуулж л ажиллаж байгаа. Эд нар өөрийн санаачилгаар хэн нэгнийг уулзахгүй ч юм уу, уулзуулна ч гээд байгаа юм уу. Тийм юм бол байхгүй. Мөрдөн байцаагч прокурорын тавьсан шаардлагын хүрээнд л ажиллаж байгаа байх гэж бодож байна. 

Тэр өмгөөлөгчийг дарамтлаад байгааг бол одоо тийм тодорхой зүйл байвал одоо ч гэсэн Монгол Улсын хуулиар хориотой. Тэр өмгөөлөгчүүд нь одоо яваад гомдол энэ тэрээ тавих үндэслэл нь байгаа. 

Ер нь бол шинэ хуулийн төсөлтэй холбож ярихад бол яг одоо энэ Б.Булган ч гэдэг юм уу, хэн нэгэн хүнтэй холбоотой ингээд сэжигтнээр хорьж байгаа шиг ийм маягаар одоо мөрдөн шалгах байгууллага ажиллах боломжгүй л болгож байгаа шүү дээ. Одоо энэ чинь сэжигтэн байна, энэ сэжиг бүхий мэдээлэл ирлээ. Ер нь магадгүй юм байна гээд л одоо шууд аваачаад хорих эрх зүйн үндэс нь байгаа. Тэр эрх зүйн үндсийг ашиглаад л өнөөдөр явж байгаа хэрэг. 

Бид нарын саяын ярьсан энэ хууль батлагдаад гарах юм бол мөрдөн байцаагч юу юугүй өөрөө аваачаад хүн хорьдог энэ бүх боломжийг бид нар байхгүй болгосон байж байгаа. Хоног хугацааг нь одоо багасгасан байж байгаа нэг талаасаа. Нөгөө талаас нөгөө нэг баталгаа бол хүнийг аваачаад зөвхөн өөрөөр нь хүлээн зөвшөөрүүлээд тэрүүгээр хэргийг нь нотоллоо гэж үзэхгүй. Заавал ямар нэгэн байдлаар тийм хөндлөнгийн нөлөө орж өөрөө хүлээн зөвшөөрсөн ч юм уу ийм нөхцөлд заавал тэр нь өөр нотлох баримтаар нотлогдсон байх шаардлага тавигдаж байгаа. 

Түүнээс гадна энэ процессын хууль дотор шүүхийн урьдчилсан хэлэлцүүлэг гэдэг нэг зүйлийг бид гаргаж ирсэн. Энэ шүүхийн урьдчилсан хэлэлцүүлгээр тэр хүнийг одоо үндэслэлгүйгээр хууль зөрчиж баахан нотлох баримт цуглуулаад, баахан юм болгочихоод тэрүүгээрээ аваачаад шууд шүүх хурал хийгээд яллаад явдгаас зайлсхийхийн тулд эхлээд хавтаст хэргийг аваад шүүх рүү шилжүүлэхийн урд талд прокурор өмгөөлөгч хавтаст хэрэгтэй танилцах явцад одоо тэр өмгөөлөгчийн зүгээс, хохирогчийн зүгээс гарах бүх гомдлыг үзэж хараад хуулийн дагуу хянан шийдвэрлээд ингээд одоо шүүхэд өгнө. Шүүх нь урьдчилсан хэлэлцүүлгийн явцад хэрвээ прокурорт энэ хүмүүсийн гаргасан гомдлыг хангаагүй байх юм бол шүүх авч үзээд шүүхэд бас тэр гомдлоо гаргах бололцоотой. Ингээд шүүх урьдчилсан хэлэлцүүлэг дээр яриад шаардлагатай гомдлуудыг хангуулах бүх ажиллагааг явуулаад одоо миний хүссэн энэ бүх зүйл явагдлаа, үзэгдлээ. 

Одоо энэ хавтаст байгаа цугласан хэргээр одоо шүүх дээр очиж асуудал ярихад одоо болж байна гэж ингэж үзсэн тохиолдолд тэгээд шүүх хурал зарлаж шүүх хурлын ажиллагаа явуулж байхаар ингэж одоо шинэ хуулийн төсөл хийсэн. Энэ бол манай шүүхийн практикт байдаггүй зүйл. Ингэснээрээ одоо бид нар мөрдөн шалгах байгууллага хэрэгтэй хэрэггүй юм цуглуулах, нотлох баримт нэртэй элдвийн юм цуглуулах нь тэртээ тэргүй шүүх дээр очоод тэр нь нотлох баримт болохгүйгээс хойш тийм юм цуглуулах сонирхол шаардлага байхгүй болох үүднээсээ хүний эрхийг хангах алхмыг бид нар энэ хуулийн төсөл дотор хийлээ гэж ингэж үзэж байгаа юм. Манай одоо товч ярих юм бол. Мөрдөх шалгах ажиллагааны явцад. Бас мөн урд өмнө нь өмгөөлөгчдийн тодорхой эдэлж чаддаггүй байсан эрхүүд ч бас энд туссан байгаа. 

Тэр Тахарын байгууллагатай холбоотой ярихад энд онц ач холбогдол өгч. Тахар бол гэрч хохирогчийг хамгаалах, шүүхийн аюулгүй байдлыг хамгаалах гээд ингээд байгууллага гээд үзэхээр зэрэг амьдрал руугаа эргээд харах юм бол одоо ингээд бид нар чинь Монгол Улс чинь 300 гаруй сумтай. Тэнд чинь тэр гэрч чинь ч байгаа, хохирогч нь ч байж байгаа. 

Тэгэхээр яг одоо шаардлага гарлаа гэж бодоход манай Тахарын байгууллагын одоогийн байгаа хүчин чадал, одоогийн байгаа хүн хүчээр бүгдийг нь хуулийн хэмжээнд бүх гомдол, бүх хүмүүсийн хүсэлтийг хангах боломжгүй байгаа. 

Тэр гэрчүүд чинь бүгд одоо манай Тахар байгаа, Тахарын байгууллагын салбар байгаа газар бүгдээрээ бөөгнөрөөд амьдардаггүй. Улс орон даяар тараад амьдарсан байж байгаа. Хэрвээ тэрийг хамгаалах элдэв дээдийн гомдол тэмцэл гарах юм бол өнөөдрийн хүчин чадлаар бид хүчрэхгүй. Үүнийг заавал үүнтэй хүчээр нийлүүлэх гээд улс төрийн зорилго тавьсан юм ерөөсөө байхгүй. Харин зүгээр тусад нь, Тахарын байгууллага тусдаа ажилласан тохиолдолд. Тахарын байгууллагыг би хэлсэн байгаа. Та нар энэ хуулийн дагуу үүргээ 100 хувь гүйцэтгэх бололцоотой тийм хамгийн наад захын шийдэх төсөв хөрөнгө, унаа тэрэг, техник хэрэгсэл юу байдаг юм тийм ээ ийм юмнуудын тооцоо гаргаж ирээчээ. Тэгвэл хуулийг тусад нь гаргахын хажуугаар Улсын Их Хурлын тогтоол гаргая. Үүнийг Засгийн газар шийд. Одоо энэ Төсвийн хүрээнд шийдэж чадахгүй бол ирэх жилийн төсөвт заавал тусгаж Тахарын байгууллагыг бие даасан улс орны хэмжээнд ажиллах ийм байгууллага болгох ийм үүргийг Засгийн газарт давхар өгөх хэрэгтэй. Ингэхийн бол энэ дээр энэ бол одоо яриад байгаа асуудал шийдэгдээд явчихна. 

Ер нь ч тэгээд Шүүхийн шийдвэр биелүүлэх газар бол өөрсдөө ч энд дургүй байгаа. Бид өөрсдөө тэртээ тэргүй ял эдлүүлэх гэж энэ асуудлын хажуугаар дахиад нэг асуудал. Бид нарт энэ бүхнийг чинь бүрэн яахад хэцүү байгаа. Гэхдээ яах вэ ингэж үзэж байгаа бол тэгээд өөрсдөө л мэднэ гэсэн ийм байр сууринаас хандаж байгаа. Салгахад ерөөсөө асуудал байхгүй. Нэг л Их Хурлын тогтоол дагуулж оруулах, Засгийн газарт үүрэг өгөх ийм л юм хийх шаардлагатай байгаа. 

Л.Болд: - Нэмж хариулах. 

Ж.Бямбадорж: - Хүний эрхийн байгууллага. Яг хүний эрхийн талаас нь харж л санал өгч байгаа. Тэгээд санал авсан аваагүй нь мэдэгдэхгүй юм. Туссан юм уу, тусаагүй ч юм уу. Нэгдүгээрт энэ асуудал. 

Хоёрдугаарт, жил бүрийн илтгэл дээр тавигдаж байсан асуудлууд мөн одоо л энэ хуульд тусгалаа олох ёстой. Бас харгалзаж үзэхгүй юм. 

Хүний эрхийн төлөв байдлын илтгэл гэдэг бол одоо том онош шүү дээ ерөөсөө хүний эрхийн төлөө. 

Гуравдугаарт, өмгөөлөгчийн асуудлыг энэ жил Хүний эрхийн Үндэсний Комисс бүр онцгойлон тавьсан байгаа. Өнөөдөр өмгөөлөгч гэдэг юм бол нэр төрийн, зүгээр л нэр төдий юм байгаа шүү дээ. Уг нь бол өмгөөлөгч хүн тэр хүний хүсч бодож, тэр хүний хэлээсэй, үзээсэй, хараасай, гаргаж тавиасай гэдэг бүгдийг л гаргаж тавихгүй учраас тэр хоёр бол бүр амьд холбоотой байх ёстой. Өнөөдөр энэ боломжийг бол цагдан хорих байрууд тэр болгон олгож өгөхгүй байна. Нэг хаадаг, нэг нээдэг, нэг утсаар хооронд нь харилцуулдаг. Тэгээд бид нар очиж үзээд л наадахаа боль гэхээр нэг цонх гаргадаг. Үүнийг болимоор байна. Ерөөсөө өмгөөлөгчтэйгөө л харилцаж чадахгүй хэргээ шүүлгэнэ гэдэг бол энэ бол зүгээр нэр төрийн хэрэг болж байна. 

Дараачийнх нь сэжигтэн яллагдагчдыг өөр газар хорьдог. Зачем Б.Булганыг Төв аймагт хорьж байгаа юм бэ. Үүнийг мөн олон жил ярьж байна Хүний эрхийн комисс. 461 дүгээр анги дүүрчихсэн байгаа бол хамаа алга. Одоо харин Чойр луу, Дархан луу, Зүүн Хараа руу нь арай багасчихаад байна. Арай багасчихаад байна. Тэгээд худлаа мэдээлэл өгөх юм. Ингээд асуудал тавихаар зэрэг өө тэгсэн ингэсэн гээд ингээд. Энэ юм гараад байгаа учраас энэ өөр газар. 

Энэ чинь угаасаа би энд нэг зүйлийг уншиж өгмөөр байна. Нэгдсэн Үндэстний Байгууллагын Ерөнхий Ассамблейн 1988 оны 43/173 дугаар тогтоолоор баталсан аливаа хэлбэрээр саатуулагдсан болон хоригдсон хүмүүсийг хамгаалах зарчмуудын цогцын 20 дугаар зүйлд хэрэв саатуулагдсан буюу хоригдол этгээд өөрөө хүссэн хийгээд, түүний ял боломжтой бол түүний байнга оршин суудаг газарт нь ойр дөт саатуулах буюу хорих газарт байлгана гээд. Энэ бол урьдчилан хорих байран дээр чи хорих газар дээр заачихсан байгаа шүү дээ. Гэтэл манайхан үүнийг ингээд сэлгүүл. Одоо бүр сэлгүүлдэг байсан. Харин энэ хэдэн жилийн хувьд хөөцөлдсөөр байгаад энэ асуудал сэлэгдэхээ больж байх шиг байна. 

Үүнтэй холбоотойгоор нэг юм хэлэхэд шүүгчийн захирамж гарч байгаа юм. Шүүгчийг айлгачихаж байна. Яг ний нуугүй хэлэхэд айлгачихаж байна. Яагаад вэ гэхээр наад нөхөр чинь алга болчихвол яах юм. Наад нөхөр чинь тэгчихвэл яах юм. Наадах чинь тийм шүү гэж байгаад л шүүгчийн захирамж гаргуулчихдаг. Нөгөөх нь ч гэсэн за одоо яршиг зүгээр одоо тэгээд тэндээ байж байх нь өлзийтэй юм гэдэг байдлаар өнөөдөр практикт ингэж хандаж байна. Энэ юмыг засаагүй тохиолдолд үнэхээр. 

461 дүгээр ангийг яагаад хэлж байна вэ гэхээр зэрэг Хүний эрхийн үндэсний байгууллага, олон хүмүүс манайд ирж байсан. Тэр битгий хэл Швейцарийн Хүний эрхийн байгууллагад ажиллаж байсан хүн танайд 461 дүгээр анги шиг анги манай Швейцарьд лав байхгүй. Европын стандартаас давсан байна шүү дээ гэж байгаа юм. Угаасаа тийм. Үүнийг бүр баталгаатай хэлж болно. Тэгвэл яагаад тэндээ байлгаж болохгүй заавал Төв аймагтаа аваачих ёстой юм бэ. Энэ бол хүний эрхийн байгууллагыг маш их зовоож байгаа, маш хүндрүүлж байгаа. 

Дараачийн нэг бүр хүсэх юм юу байна вэ гэхээр зэрэг Монгол Улсад сэтгэл санааны хохирол гээч юмыг ерөөсөө тооцож өгөхгүй байна. Үнэнийг хэлэхэд биеийн зовлонгоос сэтгэл санааны тамлал гэдэг бол энэ хохирогчдод хамгийн аюултай юм байдаг юм байна гишүүд ээ. Энэтэй бид өдөр болгон тулж байна. Өдөр болгон. 

Дээр нь нэмээд энэ зүгээр хүмүүс ярьдаг юм билээ. Хятадад аваарын хэрэг хийсэн хүн тэр хүнээ зүгээр дайраад алчихсан нь арай илүү байдаг юм гэж. Дайраад алчихсан нь. Хоёрын хооронд амьд үлдээчихвэл бүр хамаг байдгаа төлөөд бүр сүйрдэг юм гэнэ лээ гээд. Энэ Монголд өнөөдөр яг л ийм байна. Манай дээр би ганцхан нэг гомдлыг товчхон хэлэхэд 2, 3 хүнийг согтуу нөхөр дайрч ирж алчихаад. Бүр Ховдод. Тэгээд эндээс өчнөөн төчнөөн хүн яваад. Тэгээд яасан тэр нөхөр өршөөлийн хуульд ороод л суллагдсан. Үгүй одоо болгоомжгүйгээр хийсэн. Тэгэхдээ согтуу үйлдэж байгаа шүү дээ. 

Тэгээд өнөөдөр яаж байна вэ гэхээр 2-хон сая төгрөгийн хохирол учруулчихаад тэгээд л байхгүй. Тэр эвдсэн машин ч байхгүй, өчнөөн төчнөөн хүний зардал ч байхгүй. Шүүх юу гэж хэлдэг вэ гэхээр зэрэг баримт байхгүй. За баримтыг гаргаад өгсөн ч одоо байхгүй. 

Би дахиад нэг жишээ хэлье. 2-хон настай нялх амьтныг цэцэрлэг 2 давхраас унагаад. Тэгээд тэр хүүхэд бүх насаараа. Аав ээж хоёр нь ажилгүй болоод. Тэрийгээ хөөцөлдөөд явахад төр яаж байна вэ нөгөөх цэцэрлэгийн багшийг шийтгээд, торгох шийтгэл оноогоод торгуулийн мөнгө нь төсвийн өөрөөр хэлбэл төрийн санд ороод. Нөгөө хүнд хүүхэд эмчлэхэд нэг төгрөгийн зардал олгохгүй байгаа юм. Юу гэж хэлж байна вэ гэхээр үгүй та нар хүүхдээ эмчлүүлсэн тэр зардлаа, тэр баримтаа аваад ир гээд. Гадагшаа явна гэхээр зэрэг тэрийгээ эмчлүүлсний дараа өгөхөөс биш тэрнээс байхгүй гээд. Үүнийг л ингээд харьцуулаад хар даа. Ингэхээр зэрэг л энд бол үнэхээр хаана байна вэ гэдэг асуудлууд зөндөө гарч байгаа юм. 

Тийм учраас би одоо Улсын Их Хурлын гишүүдийг шаардлагатай бол бид нар энэ хүний эрхийн хамгийн ноцтой асуудлууд яригдаж байгаа учраас баримт материал гаргаж өгье. Тэр илтгэл юмнуудаа гаргаж өгье. Энэ дээр бас одоо. Энэ саналыг бид нар чинь бас нэлээн олон юмнаас гаргаж байгаа юм шүү дээ. Ийм л санал хэлэх гэсэн юм. Уучлаарай. 

Л.Болд: - Д.Дорлигжав.

Д.Дорлигжав: - Хүний эрхийн хорооны санаа зовиноод байгаа энэ ирсэн саналыг авсан. Дарга аа. Энэ хараа энэ процессын хуулийн 1.4.5-д байгаа. Яллагдагчийг цагдан хоригдож байгаа газрыг өөрчлөх, өөр газар шилжүүлэх, цагдан хорих асуудлыг прокурорын саналыг үндэслэж шүүх шийднэ гээд. 

Ж.Бямбадорж: - Одоо байгаа заалт наадах чинь. Одоо байгаа заалт шүү дээ. Яг энэ байгаа. 

Д.Дорлигжав: - Үгүй үгүй. Одоо шүүх шийдэхгүй байгаа. 

Ж.Бямбадорж: - Шүүх шийдэж байгаа. Цагдан хорих шийдвэрийг шүүх шийдэж байгаа. 

Д.Дорлигжав: - Үгүй ээ үгүй. Хаана хорих, энэ шилжүүлэх хөдөлгөөнийг бол шүүх шийдэхгүй байгаа шүү дээ. Тийм. Хорихыг нь л зөвшөөрч байгаа. 

Х.Тэмүүжин: - Улсын Их Хурлын ажлын хэсэг дээр Эрүүгийн хэрэг хянан шийдвэрлэх ажиллагааны хууль дээр цагдан хорихтой холбоотой асуудал дээр яг хуучин зохицуулалт хэвээрээ бараг шахам орж ирсэн учраас ажлын хэсэг дээр санал гараад ер нь бол гэмт хэргийн гарц нутаг дэвсгэр болон шүүхийн харъяаллаас гадна хүнийг цагдан хорьдог байдлыг таслан зогсоох ёстой юм байна. Тэр шүүхийн шийдвэр хаана гарч байгаа тэр шүүхийн харъяанд байгаа цагдан хорих төв дээрээ хоригдох ёстой. Тэгэхгүй бол хуулийн практикт ч гэсэн бэрхшээл гарсан. Одоо тухайлбал Төв аймаг руу шилжүүлээд эндээс манай шүүгч нар чинь захирамж дурдаад гаргачихдаг. Тэгээд Төв аймгийн тэнд аваачаад цагдан хорино уу гээд шийдвэр гаргачихдаг. Тэнд байгаа үйл ажиллагааг нь одоо ингээд Төв аймгийн прокурор хянах уу? Яагаад гэвэл прокурорын хяналт чинь бас нутаг дэвсгэрээрээ байгаа шүү дээ. Гэх мэтчилэн хууль сахиулах болон хэрэгжүүлэх үйл ажиллагаан дээр ийм зөрчлүүд байгаа учраас ер нь бол энэ өөр байдлаар нутаг дэвсгэр шилжүүлдэг хорьдог байдлыг нь таслан зогсооё гэдэг байдлаар ажлын хэсэг дээр санал гаргаж санал хураагдаж байгаа. Маргааш Байнгын хороогоор эцэслэж орж хураагдах байх. Чуулганаар нөгөөдөр орох байх. 

Энэ дээр нэг асуудал хөндөгдсөн. Тодорхой хэргээр бас одоо цонх гаргах уу гэдэг асуудал хөндөгдсөн. Жишээ нь, терроризмтой холбоотой хэрэг гэдэг юм уу? Жишээ нь, террор үйлдэхтэй холбоотой бөөнөөр хорих бол бас эрсдэлтэй, аюултай. Гэх мэтчилэн зохион байгуулалттай бүлэг жишээ нь. Зохион байгуулалттай бүлгийг нэг цагдан хорих төв дээр бөөнөөр нь хорих бас эрсдэлтэй. 

Тийм учраас яг ийм байдлаар тодорхой хэргийг нь зааж өгөөд түүнээс бусад тохиолдолд иргэнийг шилжүүлж хорихыг эрс хорих ёстой юм байна гэдэг ийм санал гараад хураагдах гэж байна. 

Ц.Оюунгэрэл: - Бас Ж.Бямбадорж даргад бас хэлэхэд ажлын хэсэг дээр байна шүү дээ бид нар энэ гүйцэтгэх ажлын тухай хуульд өөрчлөлт оруулж цуг одоо энэ хуультай цуг батлуулъя гэдэг санал гаргаад явж байгаа. Жишээлбэл, энэ хууль дээр маань хэдийгээр бид нар хичнээн сайхан хууль гаргалаа гэхэд Шүүхийн шийдвэр гүйцэтгэх ерөнхий газрын харъяа байгууллага дотор хэрэг илрүүлэх гэдэг үүрэг нь гүйцэтгэх ажлын тухай хууль дээр байгаад байгаа байхгүй юу. 

Тэгэхээр гүйцэтгэх ажлын тухай хуулийн 9.1.4 дээр байгаа одоо сэжигтэн яллагдагчийг хорих ангид байхад нь буюу одоо ялтанг ч гэсэн хорих ангид байхад нь тэдгээрийн урьд үйлдсэн хэргийг илрүүлэхэд одоо гүйцэтгэх ажлын объект болж тусална гэсэн тийм үүрэг явж байгаа. 

Тэгэхээр энэ үүргийг бол бид нар хасуулъя гэдэг дээр явж байгаа. Тэгээд одоо бол үнэхээр одоо хорих газар дотор гүйцэтгэх ажил хийлээ гэхэд. Зөвхөн тэр хорих дотроос оргох үйл ажиллагааг зохион байгуулах гээд байвал тэрийгээ гүйцэтгэх ажлын шугамаар илрүүлдэг юм байгаа биз. Түүнээс зүгээр нэг сэжигтэн ялтан яллагдагчийг тэнд байж байхад нь урд үйлдсэн хэргийг нь илрүүлэхэд гүйцэтгэх ажил хийлцээд тэр гүйцэтгэх ажлаа хийлцэх гэж байгаа нь энэ гэж хүний өрөөг 24 цаг гэрэлтэй байлгаад тэр гүйцэтгэх ажлаа хийх гэж байгаа нь энэ гэж бүх камерыг камержуулаад, камераа өөрөө хянахгүй Тагнуулын ерөнхий газраар хянуулаад ингээд одоо өөрийнхөө байгууллагыг өөр байгууллагын мэдэлд өгөөд байгааг таслан зогсоох бас ийм заалтыг оруулж байгаа. 

Тэгэхдээ энэ заалт маань одоо хангалттай юу үгүй юу гэдэг дээр бас бид нар сайн мэдэхгүй байна. Яг энэ заалтаас гадна өшөө ямар хууль байгаа учраас Шүүхийн шийдвэр гүйцэтгэх ерөнхий газар дээр Тагнуулын ерөнхий газар ирээд оффислосон юм бэ гэдгийг би одоо болтол бас ойлгоогүй сууж байгаа. Тэгээд үүнийг надад бас тайлбарлаж өгмөөр байх юм. Би түрүүн үүнийг асуусан шүү дээ. Тэгээд надад яг энэ процедурыг тайлбарлаж өгөөгүй. Хэн гэдэг албан тушаалтан ямар гэдэг хуулийг үндэслээд. Одоо жишээлбэл Б.Булганы өрөөг 24 цаг гэрэлтэй байлгах тушаал өгдөг юм бол. Төв аймгийн өрөө болгоныг камержуулах үүргийг жишээлбэл АТГ-д ямар хуулиар хэн олгов гэдгийг жишээлбэл би тайлбар сонсмоор байна л даа. 

Тэгэхээр энэ одоо энэ хууль дээр ямар юмыг үндэслээд ийм бодит байдал бий болов. Үүнийг бид нар яаж багасгах вэ гэдгийг л энэ өнөөдрийн хэлэлцүүлгээр гаргаж ирэх гээд байгаа шүү дээ. 

Ж.Бямбадорж: - Цагдан хорих бүх байранд байгаа шүү дээ. Тэр бол үнэхээр ач холбогдолтой юм билээ. Сая 461 дээр нэг хүн үхсэн. Сандраад бид нар давхиад очсон чинь ерөөсөө тэр камер тусалсан шүү дээ. Тэр нөхөр өөрөө л үхчихсэн. Өөрөө л ерөөсөө байж байгаад ингээд үхсэн. Бүх процессыг ингээд харахад бол ерөөсөө тэр камерын хүчин дээр бид нар тэр хэл ам гадагшаа ч гараагүй, тэгээд нас бардаг. Тийм учраас тэр дотор болж байгаа үйл ажиллагааг харахын үүднээс камер байлгахыг бол үнэхээр зөвшөөрөхөөс өөр аргагүй. 

Б.Булганы гэрэлтүүлгийн хувьд одоо энэ Г.Туулхүү дарга байж байна. Эдний ирсэн бичиг байгаа манайд. Камерын бичлэг явагдахад шаардлагатай энэ гэрэл болж байгаа. Түүнээс бишээр тийм хурц гэрэл байхгүй гэсэн бичиг би прокурорт одоо өчигдөр бичиг бичихдээ тэр бичгээ хавсаргаад явуулсан байж байгаа. Тэрийг нь одоо прокурор шалгана биз. Үнэхээр хүний амрах нөхцөл дээр бол саадтай тийм юм тавьсан байна уу, зүгээр яах вэ камерын бичлэг тодорхой байхын. Тэр чинь бас нөгөө хамгаалж байгаа учраас..

Ц.Оюунгэрэл: - Үгүй үгүй. Бүх өрөөнүүдийн гэрлүүд нь бүдэг байгаа байхгүй юу. Бид нар очиж үзсэн. Бүх өрөөнүүдий гэрлүүд нь бүдэг, сараалжнаасаа коридорын гэрэл нь орж ирж байгаа юм. Ганцхан Б.Булганы өрөө 4 өдрийн гэрэлтэй байгаа байхгүй юу. Бид нар яг тэрийг чинь нүдээрээ үзсэн шүү дээ. Тэгээд бусдаасаа хамаагүй илүү тод гэрэл дотор амьдарч байна. 

Л.Болд: - За тэр хууль дээр энэ асуудлууд яаж тусгагдаж байгаа та нэг. Ажлын хэсгийн гишүүн тайлбарлах уу? Тийм ээ. 

Г.Туулхүү: - Ц.Оюунгэрэл гишүүний асуултад хариулъя. 

Шүүхийн шийдвэр гүйцэтгэх байгууллага аль нэг байгууллагын харъяалалд орчихоод үйл ажиллагаа явуулж байгаа асуудал биш юм л даа. Ер нь энэ байгууллага шүүх, цагдаа, авлигатай тэмцэх газар, тагнуулын хорих шийдвэр гаргасан улсуудыг хорьж байгаа. 

Тэнд хоригдож байгаа хүн хэнтэй уулзах ёстой вэ гэдгийг тэр хорьсон байгууллагынх нь зөвшөөрлөөр олгогддог. Тагнуулын ерөнхий газраас хоригдсон хүн бол хэнтэй уулзах вэ гэдэг асуудал бол тэр Тагнуулын ерөнхий газрын л асуудал. Шүүхийн шийдвэр биелүүлэх байгууллага мэдэж уулзуулдаггүй. Тэр утгаараа биднийг одоо Шүүхийн шийдвэр биелүүлэх байгууллагын үйл ажилгаатай танилцаад явж байхад Тагнуулын байгууллагаас урьдчилж мэдээд өөрсдийнхөө хорьж байгаа улсуудыг уулзуулахгүй гэсэн ийм шаардлага тавьсан. 

Тэгээд бид нар яах вэ ийм ажил танилцаад явж байгаа учраас та бүхэн гишүүдийг нэвтрүүлээд энэ уулзах боломжоор хангаж өгөөчээ гэсэн хүсэлт тавьсан. 

Төв аймгийн цагдан хорих байр бол нар тусдаг талынх нь камерууд бол камерын дотор талдаа гэрэл байдаггүй юм. Нарны эсрэг талынхаа камерууд тэр Б.Булганы хоригдож байгаа талын хэсэг камерууд бүгд камер дотроо адилхан тийм 4 гэрэлтэй. 

Ингээд хоригдож байгаа улсуудын үйл ажиллагаанд прокурор байнгын хяналт тавьж байгаа. Хүний эрхийн комиссоос очиж үзсэн, харсан. Бусдаар тэрийг өдөр шөнөгүй тийм асаагаад байгаа юм бол байхгүй. 

Ц.Оюунгэрэл: - Яг зэрэгцээд л бүх камерууд чинь байсан шүү дээ. Эрэгтэйчүүд ингээд хоригдож байсан. Тэд нар чинь бүгд бүдэгхэн гэрэлтэй байсан шүү дээ. Үгүй ээ тэгэхдээ бүгдээрээ бүдэгхэн гэрэлтэй байсан. Би яг ингээд хажуугаар нь урдуур нь явж байгаад дараа нь Б.Булганых дээр очиход, Б.Булганы өрөөнд очингуут мэлс гээд л хамаагүй тод байсан шүү дээ. Тэгэхээр та тэр дээр цуг явчихаад ингээд улаан цайм худлаа ярьж болохгүй. 

Г.Туулхүү: - Харин тийм. Ц.Оюунгэрэл гишүүн ээ, яг одоо тийм байгаа. Яг адилхан гэрэлтэй байж байгаа. Яг тэр талын камерууд нь. 

Ц.Оюунгэрэл: - Яах вэ гэрлүүд нь бол адилхан 4 гэрэл байгаа. Тэгэхдээ асаалттай нь бол цаад жижиг өрөөнүүдийнх чинь нэг нэг гэрэл асаалттай, зарим нь гэрэл нь асаалтгүй байсан шүү дээ. Би ингээд бүх өрөөнүүдийг хаалгаар явсан. Тэгвэл яагаад Б.Булганы өрөөний ноль үүдэндээ байгаа юм. Яагаад бусдынх нь өрөөний ноль хоймортоо байгаа юм? 

Г.Туулхүү: - Хараа.., Б.Булган гэдэг хүнд зориулж камер бэлдээгүй. 

Ц.Оюунгэрэл: - Тэр хүний өрөө яагаад тийм залхаан цээрлүүлсэн байдалтай эрхэмсэг байдлыг нь дордуулсан байдалтай яагаад тэгж та нар тийм өрөөнд тэгвэл байлгаж байгаа юм. 

Г.Туулхүү: - Б.Булган гэдэг хүнд зориулж тийм үүдэнд нь ноль зориулж хийгээд. Энэ чинь нэг хүн хоригдоход л нолийг нь сольж өөрчилдөг тийм хөрөнгө мөнгө гэж манайд байхгүй шүү дээ. 

Ц.Оюунгэрэл: - Яах гэж тэгвэл зарим өрөөг яах гэж тэгж хийсэн юм? Яах гэж зарим өрөөг тэгж хийсэн юм. Ганцхан тэр өрөө тийм байсан. Бусад өрөөг шал өөрөөр хийсэн байсан. Тэр сахилгын өрөө юм уу? 

Г.Туулхүү: - Шугамаасаа л шалтгаалж байгаа юм. 

Ц.Оюунгэрэл: - Тэр залхаан цээрлүүлэлтийнх нь өрөө юм уу? 

Г.Туулхүү: - Сахилгын өрөө цагдан хорих байранд байхгүй ээ. 

Х.Тэмүүжин: - Энэ дээр Төв аймгийн цагдан хорих төв дээр сул өрөө байгаа юу? 

Г.Туулхүү: - Ерөөсөө 35 хүний багтаамжтай. Одоо Б.Булган ганцаараа л нэг өрөөнд байж байгаа. Бусад нь гурав дөрвөөрөө байж байсан. Та бүхэн харсан байх. Тийм. 

Х.Тэмүүжин: - Тэр өрөөг нь солих юм уу. Одоо гишүүдийн яриад шүүмжлээд байгаа, магадгүй эрүүдэн шүүгээд байгаа юм биш үү. Эсвэл хяналтаа хэтэрхий хууль бусаар тавиад байгаа юм биш үү гэж хардалт байгаад байх шиг байна л даа. Тэгээд тэр хардалтыг нь алга болгох зорилготойгоор одоо нөхцөл шаардаад байх шиг байна. Дотроо нольтой юм уу. Дотроо гаднаа нольтой гэдэг маргаан байгаа юм уу? Гэрэлтүүлэг байгаа юм уу? Тэр нөхцөлүүдийг нь хараад шилжүүлэх боломж байгаа юм уу? 

Г.Туулхүү: - Санал тавьсан. Улсын прокурорт. Гишүүдийг явсны дараа. Одоо энэ Улаанбаатар хотын 461 анги руу шилжүүлье. Асуудлыг нь тавьсан. Тийм. Ер нь бол энэ аймаг хэсч цагдан хорих асуудал бол өмнө нь их байсан шүү дээ. Одоо бол яг таслан зогсоогдож байгаа. Тэр түрүүчийн хэлдэгээр хамт хоригдож байгаа улсууд нь 461 дээр хоригдож байгаа утгаараа л нэг нь тэнд байсан байх. Тэгж хорьсон байх гэж би боддог. Бид тэрийг нь нэгэнт шүүхийн шийдвэр гараад ирж байгаа нөхцөлд бол хамаагүй шүү дээ. 

Тэр тусгайлж зориулж тэгж нэг хүнд зориулж өрөө бэлдэнэ гэдэг тийм боломж бол байхгүй ээ Ц.Оюунгэрэл гишүүн ээ. 

Л.Болд: - Тэр бэлдсэн асуудал ч яах вэ. Ер нь тэгэхдээ наад зах нь өргөдөл биччихнэ гээд үзэг цаас өгдөггүйг л би их гайхсан л даа. Тийм ээ. Энэ чинь одоо хүний эрх биз дээ. Тийм ээ. Тэгээд яагаад үзэг цаас өгөхгүй байна вэ? 

Г.Туулхүү: - Одоо энэ байх хугацаанд Хүний эрхийн комиссоос нэг хоёр удаа очсон байгаа. Прокурорын байнгын хяналтад байдаг. Тэгэхээр үзэг цаас өгөхгүй ээ, тэгэхгүй ээ гэдэг асуудал бол яригдаагүй. Энэ шалгасан байгууллагууд бүгд шалгасан. 

Тэгээд энэ юун дээр байна лээ л дээ. Би сонин дээр харсан. Ерөөсөө Б.Булган гэдэг хүнийг салхинд гаргадаггүй, усанд оруулдаггүй. Үүнийг тэр нөгөө шалгадаг байгууллагууд бүгд шалгаж үзээд энд тийм юм байхгүй юм байна гээд танилцуулгаа сонингоор, хэвлэлээр ярьсан шүү дээ. Тэгэхээр энэ нөгөө хариуцдаг, хянадаг, шалгадаг байгууллагууд байгаа. Энэ улсууд хяналт шалгалтаа тавьсан. 

Ж.Бямбадорж: - Сонирхолтой байна. Тэр бичиг цаас гэдэг юм манайх тавиад бүр асуудал ямар ч проблем байхгүй. Ном оруулах проблем байхгүй. Бичиг өргөдөл бичихэд ямар ч проблем байхгүй гэчихээд гишүүдийг очиход тэр хүн худлаа яриагүй гэж бодож байна. Би бол арай ч одоо тийм худлаа ярихгүй гэдгийг. Яахаараа нэгэнд нь болохоор зэрэг наадах зөрчлийг чинь арилгалаа, арилгасан гэж хэлчихээд тэгээд тэр. Гайхаад байгаа байхгүй юу. Бид нар ном оруулдаггүй. Энэ чинь урьд нь бүр яригдаад. Ном бол ямар ч юугүй оруулж байгаа. Өргөдөл бичих тэр бүх боломж бол байгаа. Үзэг цаасыг нь өгч байгаа гэсэн мөртлөө та нар дээр очиход огт байхгүй байна гэдэг. 

Ц.Оюунгэрэл: - Гурав дөрвөн өдрийн өмнө миний авчирч өгсөн 2 номыг нь өгөөгүй байсан. Тэрийг би ярьсан л даа. Гурав дөрөв хоногийн өмнө өөрийг нь эргэж очсон хүмүүс өгсөн номыг нь одоо болтол оруулж өгөөгүй байна. Тэр номыг оруулж өгөөчээ гэж хэлсэн. Үзэг цаас авах уу гэсэн чинь үзэг цаасаар юм бичихээр бүх өргөдлийг маань хураагаад авчихдаг юм гэж хэлсэн. 

Тэгэхээр зэрэг тэр өргөдлүүд нь нэг нь ч эзэндээ ирээгүй л байгаа байхгүй юу. 

Ж.Бямбадорж: - Би одоо Г.Эрдэнэбат прокурор байж байна. Би Ерөнхий прокурорт бичсэн. Г.Эрдэнэбат прокурор үүнийг тавих байх. Үнэхээр өргөдлийг нь бичүүлээд аваагүй бол энэ том хэрэг шүү. Энэ бол зүгээр нэг тийм нэг зөрчил биш. Энэ бол том хэрэг. Би үүнийг шалгаж тодруулж хэн тэр олон бичсэн өргөдлийг дарагдуулсан хүн дээр маш том хариуцлага тооцох байх гэж бодож байна. Прокурор шалгана биз. Шүүхийн шийдвэр биелүүлэх байгууллага тэрнийхээ дагуу арга хэмжээ авна биз. Энэ чинь юу гэсэн үг юм. Хүний өргөдөл гомдол Үндсэн хуульд заасан эрхийг нь ингээд хуульд заасан эрхийг зөрчиж байна гэж ийм байж таарахгүй шүү дээ. Анх удаа үүнийг нь гайхаад байгаа юм. 

Л.Болд: - Дараа нь бас өргөдөл гомдол дээр яг энэ асуудлыг бас танилцах бололцоотой. Яагаад гэвэл хуулиа ярьж байгаа учраас хуультай холбоотой л яримаар байна л даа. Одоо энэ хуулиар. Одоо тэнд очоод уулзаад, хүмүүстэй уулзаад байхад нэг асуудал одоо хамгийн их анхаарал татаад байгаа юм л даа. 

Одоо манай энэ шалгадаг, хорьдог энэ хүмүүс маань хамгийн амраар нь тэнд аваачаад хорьчихож байгаа байхгүй юу. Тэгээд гүйцэтгэх ажиллагаа явуулж байх шиг байгаа юм. Тэгээд юм илрэх байх гээд. Тэгээд ерөөсөө бүгд л гомдлож байгаа юм. Ерөөсөө нэг ч байцаагаагүй. Одоо Б.Булган хэдэн сар байцаагаагүй гэлээ. 5 сар болоход. Бараг оны эхэнд л нэг байцаасан. Түүнээс хойш одоо бүр энэ он гараад нэг ч байцаагаагүй. Өшөө тэнд бас хэд хэдэн улс төрчид сууж байсан. Тэдний хувьд ч гэсэн ерөөсөө тэгээд хийсэн. Байцаагаагүй. 

Энэ ч өмнө нь ер нь яваад байдаг л даа. Тэгээд хорьчихдог. Тэгээд мартчихдаг. Тэгээд гүйцэтгэх ажиллагаа нэг юм тавьчихдаг юм шиг байгаа юм. Тэгээд ямар нэгэн юм илрэх байх гээд. Тийм ээ. Үүнийг л одоо хаахгүй бол. Ерөөсөө бүгд тийм сонирхол хэвээрээ үлдэх гээд байх шиг байгаа юм. Үүнийг би шалгаж байна. Сэжиглэж байна. Үүнийг аваачаад хийчихье. Тэгээд хэдэн цагаар хүнийг тэнд тамладаг. Тэр хооронд бол үнэхээр хүнд нөхцөл байдал, тэр бүхэл бүтэн айл, өрхөөр нь маш хүнд байдалд оруулж байна. Тэр хүний нэр хүндээсээ гадна. 

Дээр нь тэр хорихдоо хаана хэнтэй гэдгийгээ бас хэн шийддэг юм бэ? Энэ дээр нөхцөл гаргахгүй бол. Зөв зүгээр одоо ингээд тендерээс хардагдсан одоо нэг Төрийн нарийн бичгийн дарга сууж л байгаа байхгүй юу. Тэгэхэд чинь баахан тийм олон удаа хулгай хийсэн хулгайч нартай. Тийм ээ. Өөр бас нэг төрийн өмчит компанийн захирал сууж байна. Тэгсэн тэр бол хүн алсан 2 хүнтэй гэж байгаа байхгүй юу. Тийм ээ. Тэгээд ингээд хамт хориод мартчихсан. Тэр хооронд яадаг юм. Тэр хүнээс л одоо хэрэг нь илрэх ёстой юм уу, эсвэл нөгөөдүүл нь дарамталж байгаад илрүүлж өгдөг юм уу. Одоо мэдэхгүй. Эсвэл одоо яадаг юм, ямар наймаа явагддаг юм. Энийг энэ хуулиар одоо үнэхээр хаамаар байгаа юм. Тэр нөхцөл одоо энд хаагдах бололцоо байна уу, үгүй юу? Тийм ээ. 

Тэгэхгүй бол хүний эрхийн зөрчил. Гэмт хэрэгтэй тэмцэх асуудлыг бол мэдээжийн хэрэг тэр бол ойлгож байна шүү дээ. Маш чухал. Гэмт хэргийн хажуугаар ийм өөр санаа зорилго орсон юм орох нөхцөл бүрдээд байна шүү дээ. Ингэхээр л одоо өмнөх захиргаадалт, тоталитар дэглэмийн үед л ингээд ерөөсөө дуртай хүнээ улс төрийн хэрэгтэн болгоод ингээд залхаан цээрлүүлдэг. Ингээд тийм шударга бус нийгэм чинь явж явж л хувьсгалд хүргэсэн шүү дээ. Манайх л цус урсаагүй болохоос биш бусад газарт чинь цус урсаж л дуусч байгаа шүү дээ. Тэгэхээр чинь ингэх хэрэг байхгүй. Үүнийг бид хуулиараа засаад янзлах хэрэгтэй. Ерөөсөө энэ хүний эрх зөрчөөд. Хүнийг тийм этгээд доод зэрэгт аваачих шаардлага байхгүй шүү дээ манай ардчилсан төрд. 

Тэгээд үүнийг энэ хуулиндаа. Одоо нэгэнт өнөөдөр бодитой байгаад байна. Хүмүүс нь очоод уулздаг. Гомдол нь байна. Үнэхээр бодит байдал ч тийм байна. Бид нар нүдээрээ ч харлаа. Тийм ээ. Тэгээд үүнийг энэ хуулиуддаа одоо энэ өөрчлөлтүүдэд орж чадаж байна уу, үгүй юу? Одоо хүний эрхийн байгууллагуудаас өгч байгаа саналууд ч гэсэн үүнтэй холбоотой маш их саналууд ирээд байгаа байхгүй юу. Энэ талаар нэг ажлын хэсгийн гишүүдээс итгэл өгөөдөхөөч. Тэгэх юм бол энэ олон 20, 30 хүний эрхийн байгууллагууд бүгдээрээ гараад хэлнэ шүү дээ. Энэ хууль бол үнэхээр одоо өмнөхөөсөө дэвшилттэй, үнэхээр өмнө нь байсан хүний эрх зөрчдөг тийм нүх сүв нь хаагдсан ийм сайн хууль боллоо гээд эд нар ийм итгэл олоод аваасай гэж бид бодоод байгаа байхгүй юу. 

Тийм учраас өнөөдөр бүгдийг нь суулгаж байгаад ингээд та бүхнийг сонсоод байна л даа. Та нар энэ дээр нэг ойлгомжтой хэлээд өгөөч. 

Протоколд орж байгаа учраас бас ажлын хэсгийн гишүүд албан тушаал, нэрээ хэлээд байх нь зүйтэй юм байна шүү. 

Г.Эрдэнэбат: - Улсын Ерөнхий Прокурорын орлогч Г.Эрдэнэбат. Эрүүгийн хэрэг мөрдөх, илрүүлэх, яллах ажиллагаанд мөн одоо тэр хүний эрхийг хязгаарлаж таслан сэргийлэх арга хэмжээ авахад хүний эрхийн мэдрэмжгүй, за эрүүдэн шүүх хэлбэр агуулгатайгаар мөрдөн шалгах ажиллагаа явагдаж байгаа тухай Улсын Их Хурлын гишүүд шүүмжилж хэлээд. 

За өчигдрийн байдлаар Х.Тэмүүжин гишүүн болон Ц.Оюунгэрэл гишүүний зүгээс цагдан хорих, таслан сэргийлэх арга хэмжээний үед гүйцэтгэх ажил одоо нэрлэдэг нууц мөрдөн шалгах ажиллагаа явуулж байгаа явдлыг таслан зогсоох үүрэг өгсөн. Үүний дагуу энэ Эрүүгийн хэрэг хянан шийдвэрлэх тухай хуулийн төсөл дээр бол зохицуулалтуудыг бид нар томьёолж байна. Мөн Сэжигтэн яллагдагчийг баривчлах, цагдан хорих журмын тухай хуулийг үүнтэй холбогдуулан өөрчлөх хэрэгцээтэй. 

Яах аргагүй одоо манай цагдан хорих байрны ахуй нөхцөл, энэ цагдан хорих, таслан сэргийлэх арга хэмжээг хэрэгжүүлж байгаа арга барил бол хүний эрхийн мэдрэмжгүй. Цагдан хорих байрууд түүнд тавигдах стандартад аюулгүй байдал, харуул хамгаалалт гэдэг зүйлийг чухалчилснаас болоод тухайн хүний. Одоо жишээлбэл бие засах юу нь наад талдаа олны нүдэн дээр байгаа зэрэг нь бүх цагдан хорих байруудад түгээмэл ийм эрээвэр хураавар шинжтэй. Нэг стандартгүй байгаа нь үнэн. 

Мөн одоо цагдан хорих, таслан сэргийлэх арга хэмжээг хэрэгжүүлэх явцад мөрдөн байцаагчийн зөвшөөрлөөр эргэлт уулзалтыг оруулдаг. За энэ мөрдөн байцаагчийн зөвшөөрөлгүйгээр эргэлт уулзалт, мөн гаднаас оруулах зүйлийг хориглодог. Тэр цагдан хорих байранд гаднаас мөрдөн байцаагч орж болох эсэх, гүйцэтгэх ажил явуулж болох эсэх талаар нарийвчлан журамлаагүй байгаа. Үүнийг бид журамлах ёстой гэж ингэж үзэж энэ хуулийн төсөл дээр тусгая. Тусгаж байна. 

Энэ дашрамд мөн хэлэхэд иргэн Б.Булганыг цагдан хорих, таслан сэргийлэх арга хэмжээг хэрэгжүүлж байгаатай холбоотой мэдэгдэл мөн гомдлуудын дагуу прокурор шалгалт хийсэн. Үнэхээр Б.Булганы өрөөнд нэмэх хэлбэрийн өдрийн цагаан гэрэл 4 ширхэгийг байрлуулсан. Энэ 4 гэрэл бусад өрөөнөөс илүү хурц тусгалтай байна гэдгийг өнөөдөр өглөө манай прокурор шалгаад ингээд надад танилцуулсны дагуу тэр гэрлийг бусадтай нь адилхан бүдэг болгох, мөн одоо тэр бие засах үед нь харагдахгүйгээр гаднаас хөндлөнгийн хүмүүс харж болох харахааргүйгээр өөр өрөөнд байрлуулах уу, эсвэл тэнд нь ямар арга хэмжээ авах вэ, үүнийг яаралтай судлаад зөрчлийг арилгах арга хэмжээ ав гэсэн ийм чиглэл өгсөн байгаа. Үүнийг бид нар удахгүй тэр хүний эрхийг аль болохоор зөрчихгүй, хүний эрхийг нь зөрчсөн нөхцөл байдал харин өргөдөл гомдол гаргах, бусадтай харилцах эрхийг нь хязгаарласан талаарх асуудлыг бид чин үнэнийг хэлэхэд одоо дуулж байна. 

Үнэхээр Б.Булганд одоо, иргэн Б.Булган гэдэг хүнд өргөдөл гаргах гэхэд нь үзэг цаасаар хангаагүй бол энэ бол зөрчил мөн. Тэгээд үүнийг бид үргэлжлүүлэн шалгая. Түрүүн одоо Ж.Бямбадорж дарга хэллээ. Прокурор, хүний эрхийн комиссын ажилтнууд иргэн Б.Булгантай уулзсан, шалгалт хийсэн. Эрх нь зөрчигдөж байгаа эсэх талаар тодруулж байхад бол ийм мэдээлэл ирээгүй. Одоо Хүний эрхийн комиссын дарга Ж.Бямбадорж гуайн бие төлөөлөгч. Тийм ээ. Дүгэрсүрэн гэж хүн ингээд уулзахад бол жишээлбэл өргөдөл гомдол гаргах эрхийг нь хязгаарласан талаар гомдол гаргаагүй. Мөн прокурор шалгалт хийхэд гаргаагүй. Тийм. 

Л.Болд: - Тийм эрхээ мэддэггүй юм билээ. Ерөөсөө тийм эрхгүй юм байна гэж бодсон сууж байгаа байхгүй юу. Түүнээс бол өөрөө хэлэх үндэс байхгүй. Бид нар чинь асуусан чинь харин тийм эрх байхгүй гэсэн байхгүй юу. 

Та нар нэг юм буруу ойлгоод байна шүү дээ, Ж.Бямбадорж даргаа. Та бид буруу ойлгоод байна шүү. Өөрөө тийм эрхтэйг нь хэлээгүй. Ямар ч эрхийг нь хэлээгүй байгаа байхгүй юу. 

Г.Эрдэнэбат: - Одоо ингээд бид нар цаашид эрхийг нь хангах арга хэмжээ авъя. 

Л.Болд: - Бид нар энэ цаас, үзэг харангуутаа баярлаад байхгүй юу. Тэгээд чамд ийм юм байдаггүй юм уу гэсэн чинь үгүй өгдөггүй шүү дээ. Өгдөг юм уу, өгч болдог юм уу ухааны юм яриад байгаа байхгүй юу. Энэ чинь ойлгомжтой шүү дээ. 

Ж.Бямбадорж: - Тайлбар хэлэх үү. Б.Булганы хувьд бол маш хүнд байна гэдгийг хэлсэн. Тэгээд манай ажилтан бол нэлээн тайлбарлаад та ийм ийм эрхтэй шүү, ийм учиртай, тэгээд манайх ийм газраас явж байна. Б.Булган чинь намайг мэднэ шүү дээ. Сайн мэднэ. Ингээд манай даргыг Ж.Бямбадорж гэдэг юм. Гэхээр зэрэг л жаахан ярьж эхэлсэн байгаа юм. Тэгээд та бол одоо ингээд өргөдөл, гомдол гаргаж болно. Ийм байна гээд нэлээн хэдэн санал тавьсан байсныг нь бид бичихэд хангагдлаа гэсэн юм. 

Одоо энд огт яригдахгүй нэг маш яаралтай нэг асуудал юу байна вэ гэхээр өмгөөлөгч рүү бичсэн. Биеийн байдал маш хүндэрлээ. Яаралтай одоо гурав дахь шатны эмнэлэгт хэвтүүлж эмчлүүлэх ийм шаардлагатай байна гэсэн хүсэлт тавьчихаад байгаа юм. Тэрийг нь өчигдөр би Ерөнхий Прокурорт энэ асуудлыг яаралтай одоо шийдээчээ гэдэг асуудал тавьсан байж байгаа. 

Үнэхээр эрүүл мэндийн асуудал их чухал байгаа юм билээ. Одоо намайг санахад 461 дээр аваачаад тэнд чинь бас хангалттай эмнэлэг байж байгаа шүү дээ. 

Л.Цог: - 60-тай эмэгтэй хүн 5, 6 сард тийм нөхцөлд хоригдохоор чинь үнэхээр бие нь муудсан байна шүү. 

Г.Туулхүү: - Ер нь ийм шүү дээ. Хүн сэжигтэн яллагдагч хоригдоход хувийн хэрэг нээдэг. Тэр дээр бүх эрх үүргийг нь танилцуулаад гарын үсэг зуруулдаг. Үүнийг очиж байгаа хяналт шалгалтынх нь байгууллагууд бүгд үздэг. Одоо Ж.Бямбадорж гуай, Г.Эрдэнэбат прокурор. 

Энэ нэг хувь хүн дээр тийм юм байхгүй. Би Шүүхийн шийдвэр гүйцэтгэх ерөнхий газрын дэд дарга Г.Туулхүү. 

Б.Булган гуайн хувьд бол сая 7 хоногийн өмнө 461 дүгээр анги дээр ирж 14 хоног эмчилгээ хийлгээд буцаж очоод яг долоо хонож байгаа. Тэгэхээр шинжилгээ хийлгэдэггүй гэж би бол одоо хэлж чадахгүй байна. Яг энд ирээд 461 дүгээр ангийн эмнэлэгт 14 хоног хэвтээд явсан. Хүний эрхийн комиссынхон мэдэж байх ёстой. 

Очоод шалгаад үз. Ирж хэвтээд, эмчлүүлээд тэгээд очоод байж байгаа шүү. Энэ бол бас юу шүү дээ. Бид илэрхий тэгж хүнийг худлаа хэлж гүтгээд ийм юм байхгүй шүү дээ. Тийм. 

Г.Эрдэнэбат: - Уучлаарай. Би яриагаа. 

Л.Болд: - За тэгье. Дуусгачих. 

Г.Эрдэнэбат: - Ингээд цагдан хорих, таслан сэргийлэх арга хэмжээтэй холбоотой яригдаж байгаа гэмт хэргийг илрүүлэх, мөрдөн шалгах ажиллагааны хийдэл, дутагдлаас болж энэ цагдан хорих, таслан сэргийлэх арга хэмжээг хэрэгжүүлэх үедээ бид нарын одоо хэлж заншсан гүйцэтгэх ажил явуулдаг байдлыг халахын тулд Эрүүгийн хэрэг хянан шийдвэрлэх тухай хууль, мөн үүнийг дагалдуулан хууль сахиулах үйл ажиллагааны тухай хуулийг өргөтгөн ингэж боловсруулаад өргөн барьсан байгаа. 

Хууль сахиулах үйл ажиллагааны тухай хууль Эрүүгийн хэрэг хянан шийдвэрлэх тухай хуулийн маань үзэл баримтлал бүхэлдээ хүнийг гэмт хэрэгт буруутгах хангалттай үндэслэл байгаа тохиолдолд буюу одоогийн бидний хэлж заншсанаар яллагдагчаар татах хангалттай үндэслэл байгаа тохиолдолд эрх чөлөөг нь хязгаарлах ийм зарчмыг хуульчилсан. 

Үүний өмнө яллагдагчаар татах хангалттай үндэслэл байхгүй сэрдэж шалгаж байгаа тохиолдолд тэр хүний үндсэн эрх, эрх чөлөөг хязгаарлахгүйгээр мөрдөн шалгах ажиллагаа явуулах, байцаалт гэж хэлдэг бид нарын тэр л аргаар мөрдөх биш харин бусад олон арга хэрэгслийг ашиглаж болох эрх зүйн үндсийг хууль сахиулах үйл ажиллагааны хуулиар тавьсан байгаа. 

Өөрөөр хэлбэл бид нарын тэр цагдан хорих байранд явуулаад байдаг гүйцэтгэх ажил гэдэг зүйлийг бид нар шүүхийн зөвшөөрөлтэйгөөр, эсвэл прокурорын зөвшөөрөлтэйгөөр хүний эрхийг хязгаарлахгүйгээр хэрэгжүүлж болдог. Хуульд заасан үндэслэл байвал эдгээр мөрдөн шалгах, эрэн сурвалжлах ажиллагааг явуулж болдог ийм хуулийн төсөл боловсруулсан. 

Тэгээд одоо Л.Болд даргын асуусан энэ цагдан хорих байранд хорьж эцээж одоо ядрааж эрүүдэн шүүж, эсвэл одоо яг энэ цагдан хорих байрандаа хорьж байгаад тасралтгүй байцааж ингэж мөрддөг аргыг бол халахын тулд л энэ хоёр хуулийн төсөл боловсруулагдсан гэж хэлэх байна даа. 

Харин энэ цагдан хорих байранд таслан сэргийлэх арга хэмжээг хэрэгжүүлэхтэй холбоотой одоо яг үүсээд байгаа нөхцөл байдлын талаар баримттайгаар албан бичгээр та бүхэнд мэдээлэл хүргүүлье гэж ингэж бодож байна. 

Л.Болд: - За баярлалаа. Өөр. 

Ц.Оюунгэрэл: - Би одоо энэ яг шинээр хийж байгаа хуультай холбогдуулаад нэг юм асуучихъя даа. Д.Дорлигжав сайд хариулах болов уу, хэн хариулах бол. Энэ ямар хэргийг маш нууцад хэн харъяалуулдаг юм, ямар хуулиар харъяалуулдаг юм. Ямар хэргийг болохоор ингээд өмгөөлөгч нь ил тод ярьж болдог, ингээд ил тод хүнээ өмгөөлж болдог ийм байлгадаг юм. 

Тэгэхээр хэргийг маш нууц болгох, маш нууц болгохгүй гэдэг юм ямар хуулиар зохицуулж байна. Одоо бид нар энэ хууль дээрээ тэрийгээ яаж оруулж байна. 

Д.Дорлигжав: - Хэргийн харъяалал гээд ойлголт байгаа шүү дээ. Ямар ямар хэргийг аль байгууллага харъяалж шалгах вэ. Одоо жишээлэх юм бол Авлигатай тэмцэх газар Эрүүгийн хуулийн энэ зүйл ангид заасан хэргийг шалгана. Цагдаагийн байгууллага үүнийгээ шалгана гээд харъяалал тогтоосон байгаа. Хуулиар өөр ямар боломж байдаг вэ гэхээр зэрэг энэ хоёр байгууллага хамтраад нийлээд нэг хэрэг дээр нэг групп гараад шалгах тохиолдолд прокурор хаана нь шалгахаа харъяаллыг тогтоож өгөх хууль зүйн нэг үндэс байгаа. Өшөө нэг хууль зүйн үндэс бол тодорхой хэрэг дээр харъяаллыг өөр байгууллагаар шалгуулах тийм шаардлага гарах юм бол тэр үндэслэлээ тодорхой бичээд. 

Хэдийгээр энэ Тагнуулын байгууллага гэдэг юм уу, Авлигатай тэмцэх газар шалгах харъяалалтай боловч ийм ийм шалтгааны улмаас энэ байгууллагаар шалгуулж болохгүй гэсэн тийм үндэслэл гарах юм бол өөр байгууллагаар шалгуулах жишээтэй. Ингээд ийм 3 үндэслэлээр хэргийн харъяаллыг тогтоож өгдөг хууль зүйн үндэс байгаа одоо. Цаашдаа ч ингээд явах байх. Амьдралаас гардаг шаардлага. 

Одоо ухаандаа Авлигатай тэмцэх газрын шалгаж байгаа яг тэр хэргээр нь одоо жишээлэх юм бол Авлигатай тэмцэх газрын ажилтан холбогдсон байх юм бол харъяаллыг тогтоож өгөөд цагдаагаар шалгуулах ч юм уу, одоогийн энэ Тагнуулаар шалгуулах ч юм уу ийм шаардлага гарна. Тийм учраас хуульд энэ 3 боломжуудыг хийгээд өгсөн байгаа. Одоо ч байгаа. 

Ц.Оюунгэрэл: - Ямар ч харъяаллын хүн энэ хэргийг шалгаж байлаа гэсэн ямар байгууллагын харъяалалд энэ хэрэг байлаа гэсэн өмгөөлөгч хүнээ чөлөөтэй өмгөөлөх, тэр хүнээ олон нийтийн өмнө бас өмгөөлөх энэ эрхийг нь хязгаарлах ямар ч юм бид нар хуульд оруулж болмооргүй байна л даа. Өнөөдрийн ямар хуулиар энэ Б.Булганы өмгөөлөгч ийм дуугүй, загас шиг дуугүй болчихоод байна гэдгийг л би гайхаад байна л даа. Яагаад гэвэл тэр хүн хүнээ олон нийтийн өмнө өмгөөлөх эрхгүй болчихоод байна шүү дээ. Яагаад гэвэл хүнийг нь хэрэгтэй нь юутай хийтэй нь аваачаад маш нууц гэсэн учраас. 

Тэгэхээр зэрэг тэрийг бид нар одоо яаж задлах вэ? 

Г.Эрдэнэбат: - Хэргийн харъяаллын хувьд С.Зориг агсаны амийг хохироосон хэргийг Тагнуулын байгууллага болон Цагдаагийн байгууллагын хамтарсан ажлын хэсэг мөрдөн байцаалтын ажиллагааг явуулж байгаа. 

1998 оны 10 сарын 02-ны өдөр үйлдэгдсэн энэ хэрэгт анх эрүүгийн хэрэг үүсгэхдээ тухайн үед мөрдөгдөж байсан 1986 оны шинэчлэн найруулсан Эрүүгийн хуулийн 62 дугаар зүйл улс төрийн зорилгоор аллага хийх гэж. Энэ 62 дугаар зүйлийн 1 дэх хэсэг, 86 дугаар зүйл хүнийг санаатай алах гэсэн энэ хоёр зүйлээр давхар зүйлчлэн гэмт хэрэгт эрүүгийн хэрэг үүсгээд ингээд хүндрүүлэх нөхцөл байдалтайгаар хүнийг санаатай алах гэсэн энэ зүйлүүдээр үүсгэсэн. 

62 дугаар зүйлд заасан гэмт хэргийг тухайн үеийн хуулийн дагуу Тагнуулын байгууллага 86 дугаар зүйлд заасан гэмт хэрэгт цагдаагийн байгууллага хэрэг бүртгэлт, мөрдөн байцаалтын ажиллагааг явуулдаг. 

Энэ хуулийн үед үйлдэгдсэн гэмт хэрэг учраас тухайн үед ийм хамтарсан ажлын хэсэг байгуулсан. Хамтарсан ажлын хэсэг байгуулсан шалтгаан нь энэ. Харин хэргийн нууцалсан шалтгаан нь тэр хэрэгт төрийн нууцтай мэдээ, баримт материал авагдсан учраас тэр. Үүнээс цааш бол би одоо дэлгэрүүлж яримгүй. 

Харин өмгөөлөгчийн хувьд өмгөөлүүлэгчийнхээ эрхийг хангахтай холбоотой хууль зүйн туслалцаа үзүүлэхтэй холбоотой ямарваа нэг зүйлийг ярих нь хэргийн талаар ярихаас огт тусдаа зүйл. Энэ өмгөөлөгчийг ямар нэг зүйл ярьж болохгүй гэж хэрэг бүртгэгч, мөрдөн байцаагч прокуророос шаардсан зүйл байхгүй. Шаардах учиргүй. Өмгөөлөгч ярихгүй байгаа нь өмгөөлөгчийн өөрийн сонголтын л асуудал. 

Үйлчлүүлэгчийн эрхийг хангахгүй байна гэж ярих энэ бол нэг хэрэг. Өмгөөлөх явцдаа хэргийн талаар олж мэдсэн зүйлээ ярихгүй байх бол харин өөр зүйл. Тэгэхээр энэ өмгөөлөгч яагаад дуугүй болсон шалтгааныг би өмнөөс нь арай л тайлбарлаж мэдэхгүй юм байна. 

Ц.Оюунгэрэл: - Жишээлбэл ингэж байгаа байхгүй юу. Одоо Л.Болд гишүүн бид хоёрыг очиход Б.Булганаас та одоо сэжигтэн болчихоод байна уу, яллагдагч болчихоод байна уу гэсэн чинь би яллагдагч болсон юм гэсэн. Намайг яллагдагч гээд ингээд захирамж нь гарчихсан юм гэсэн. Би тэдийн тэдээр гээд ингээд юмаа тайлбарлах гэсэн наадах чинь нууц нууц гээд, дуугүй бай гээд шууд Б.Булганыг дуугүй болгож байгаа байхгүй юу бид хоёрын нүдэн дээр. 

Тэгэхээр тэр хүн ямар зүйл. Би ингэж асуусан юм. Та ямар хэрэгт сэжиглэгдэж байгаагаа мэдэж байгаа юу, танд ямар хэрэгт сэжиглэгдэж байгааг чинь тайлбарлаж өгсөн үү гэж асуусан юм. Тэгсэн чинь надад тайлбарлаж өгөхдөө мэдэхгүй ээ нэг мэдсэн чинь яллагдагч болсон, нэг мэдсэн чинь баривчлагдсан. Тэгээд тэдийн тэд гэсэн байхаа гээд нэг тоо хэлэх гэж байтал маш нууц гээд л дуугүй болгочихож байгаа байхгүй юу. 

Тэгэхээр зэрэг тэр хүн би ийм хэмжээнд мэдээлэлтэй байна гэдгээ хэлэх ч эрхгүй байгаа байхгүй юу. Тэгэхээр тэр хүн бид нарт тэрийгээ тайлбарлаж өгч чадахгүй, өмгөөлөгчдөө энэ асуудлаа тайлбарлаж өгч чадахгүй, өмгөөлөгч нь энэ талаар яг Б.Булганыг юу болчихоод байгааг олон нийтэд тайлбарлаж өгч чадахгүй яг ийм байдалд байгаа нь өөрөө тэр хэрэг доторх төрийн нууцтай холбоотой баримтаасаа болоод биш хэрэг нь өөрөө болон хүн өөрөө маш нууцын объект болчихоод байна гэж би хараад байгаа юм. 

Тэгэхээр зэрэг үүнийг ямар хуулийн цоорхойгоор хийгээд байна вэ? Үүнийг бид нар яаж арилгах вэ л гэж би асуугаад байгаа юм. 

Г.Эрдэнэбат: - Одоо шинээр боловсруулсан Эрүүгийн хэрэг хянан шийдвэрлэх тухай хуулийн төсөлд хэргийг нууцлах тухай биш хэрэг бүртгэлт, мөрдөн байцаалтын ажиллагааны явц, үр дүнг нууцлах тухай ойлголтууд бий. Шүүх хурал дээр бүх нотлох баримтуудыг ил гарган тавьж нотлох, яллах ажиллагааг явуулахаар хуульчлан заасан. Бүр тэгж.

Ц.Оюунгэрэл: - Шүүх хурлаа бас нууц хийчих юм биш биз дээ. Хамгийн гол нь би тэрнээс л айгаад байгаа байхгүй юу. 

Г.Эрдэнэбат: - Энэ хууль дээр бүр нууцалсан гэрч, нууц ажилтны мэдүүлгийг хүртэл тодорхой түвшинд ил болгож, түүнд цаана нь хэрэг бүртгэлт, мөрдөн байцаалтын ажиллагаанд дэмжлэг үзүүлсэн нууц ажилтныг өөрийг нь илчлэхгүйгээр хэргийг нотлоход шаардлагатай мэдээллүүдийг ил гарган тавьж хэргийг нотлохоор шүүх хуралдааныг явуулахаар хуулийн төсөлд тусгасан байгаа. 

Ц.Оюунгэрэл: - Одоо манай одоо яг хэлэлцээд байгаа шинэ Эрүүгийн хэрэг хянан шийдвэрлэх тухай хууль дээр хэргийг маш нууц хэрэг гэж нэрлэх үндэс бол байхгүй байна гэж ойлгож болох уу? Тийм зүйл заалт байхгүй байна гэж ойлгож болох уу? 

Г.Эрдэнэбат: - Хэрэг бүртгэлт, мөрдөн байцаалтын ажиллагаа нь нууц. Хэрэг бүртгэлтийн ажиллагааны явц, үр дүн нууц. Хэргийг шийдвэрлэх явцад тэр хүний эрхэнд халдаж хязгаарлаж, яллагдагчаар татсан цагаас тэр хүн өөрийнхөө эсрэг ямар яллагаа, нотлох баримтууд тавигдаж байгааг мэдэх эрхтэй, өмгөөлөгч мэдэх эрхтэй. Энд нуух зүйл байхгүй. Цаашаа шүүх хурал дээр хэргийг хэлэлцэх явцад бүр нууц зүйл байхгүй л болно гэсэн үг. 

Та бүхэн минь нэг зүйл зөвөөр ойлгоорой. Хэрэг бүртгэлт, мөрдөн байцаалтын ажиллагаа мөрдөж шалгаж байгаа үед ажиллагаагаа нууцлах бол байна. Өнөөдрийн нөхцөл байдлыг би та бүхэндээ тайлбарлая. Өнөөгийн нөхцөл байдал маань хэргийг шалгаж нотлох ажлыг хүнийг буруутгахтайгаа зэрэг эхлүүлчихдэг учраас шалгаж байгаа ажиллагаагаа нууцлах зорилгоор юутай хийтэй нь нууцалчихаад байгаа нь үнэн. Өөрөөр хэлбэл бид нар буруутгах хангалттай баримтаа олж авч байгаа тэр хүнийхээ эрхэнд халдах биш буруутгах хангалттай баримтаа олж авахынхаа тулд тэр хүний эрхэнд халддаг хууль одоо байна гэж шүүмжлээд байгаа нь үнэн. Өөрөөр хэлбэл хэрэгт сэрдэх үеэс буюу тэр хүнийг яллагдагчаар татах хангалттай баримт байхгүй байхад л манай одоогийн Эрүүгийн байцаан шийтгэх хууль цагдан хорьдог. Цагдан хориод баримтаа цуглуулдаг философиор ажиллаж байгаа. Энэ үнэн. Тэгээд энэ байдлаа халахын тулд бид нар шинэ Эрүүгийн хэрэг хянан шийдвэрлэх хуулиар яллагдагч гэдэг энэ ойлголтын цагаас эрхийг нь хязгаарлаж таслан сэргийлэх арга хэмжээ авъя. Энэнээс өмнө хүний эрхэнд халдахгүй. Энэнээс өмнө хэргийг нотлох ажлыг хангалттай чөлөөлтэй тавьж өгье. Хуулиар нь журамлая гэж ингэж тавьсан. 

Тэгэхээр хэрэг нотлох ажиллагаа өмнө нь тусдаа явна. Энэ хэрэг нотлох ажиллагаа ил тод олон нийтэд зарлагдан явах бололцоогүй. Ингээд хэргээ шалгаад нотолсныхоо дараа, баримттай болсныхоо дараа, буруутгах үндэслэлтэй болсныхоо дараа тэр хүнээ яллагдагчаар тат, хариуцлагад тат. Ингээд үүнээс хойш бол нуугаад байх зүйлгүй гэдэг ийм философиор энэ хуулийн төсөл хийгдсэн байгаа. 

Л.Болд: - Тэгвэл нэмээд нэг ийм юм асуучихъя. Одоо яах вэ бид нар ерөнхийдөө нэг тодорхой асуудлыг бас оруулж ирээд байгаа. Гэхдээ энэ нь бол эргээд нөгөө нэг энэ хууль маань тийм ээ цаашдаа ийм юм гарах уу, үгүй юу гэдэгт бидэнд ойлголт өгөхөд тийм ээ, яг хуулийн мэргэжлийн одоо энэ мөрдөн байцаах мэргэжлийн биш улсуудад хэрэгтэй болоод байна л даа. 

Түрүүн дурдсан энэ нөгөө Олон Улсын Парламентын Холбооны жил болгон С.Зоригийн хэргээр гардаг тогтоол бий шүү дээ. Энэ сүүлийн тогтоол. Би зүгээр өмнөх тогтоолд орсон уу, үгүй юу мэдэхгүй. Сүүлийн тогтоолд орсон байгаа. Энэ Олон Улсын Парламентын Холбооноос зөвлөж байна гээд Монголын холбогдох байгууллагуудад. 

Нэгд болохоор энэ хэргийг нууцлалаас гаргаачээ гэж зөвлөж байгаа юм. Нэг дэх нь. Хоёрт нь болохоор Тагнуулын төв байгууллагын үүрэг ролийг хязгаарлаачээ гэсэн байгаа. Гуравт нь нэг ийм юм байгаа байхгүй юу. Одоо энэ С.Зоригийн хэргийн одоо бүр яг тийм нөгөө баримт материалыг тийм ээ мөрдөн байцаах, мөрдөн шалгах баримт материалыг өмгөөлөгчид нь, дээр нь төрөл төрөгсдөд нь нээгээчээ гэсэн байгаа. 

Одоо өнөөдрийг хүртэл энэ хэрэгжихгүй байхыг бодоход бодвол манай одоогийн хуулиар хязгаартай болохгүй л байгаа байх. Тийм ээ. Одоо энэ шинэ хуулиар энэ болж байна уу? Одоо жишээ нь олон улсын бест практисаар бол ийм бололцоотой байх ёстой. Үүнийг хэрэгжүүлээчээ гээд Олон Улсын Парламентын Холбоо бол тусгайлан тогтоол гаргаад санал нэгтэй баталсан тогтоол байна шүү дээ. Тийм ээ. Манай парламент ирчихсэн байж байгаа. 

Тэгэхээр энэ заалтыг бид одоо үүгээр өөрчилж болох уу, эсвэл одоо хуучин тэр концепциороо үлдэх гээд байна уу? Одоо жишээ нь энэ хууль гарахаар энэ бололцоотой болох уу? Энэ Олон Улсын Парламентын Холбооны зөвлөмж хэрэгжих бололцоотой болох уу? 

Г.Эрдэнэбат: - Хуулийн төсөл боловсруулсан зорилго бол одоо яг Олон Улсын Парламентын Холбооноос зөвлөөд байгаа яллах ажил, мөрдөх ажил хоёрыг зааглаж. Өөрөөр хэлбэл хэргийг илрүүлэхийн тулд явуулдаг ажил тусдаа хуульчлагдаж, нэгэнт хэргийг хангалттай баримтаар шалгаад илрүүлчихлээ гэхээрээ цагдаагийн, авлигатай тэмцэх гэх мэт хууль сахиулах байгууллага прокурорт шилжүүлж, прокурор яллах ажиллагаа эхэлсэн цагаас хойш энэ яллах ажиллагаа ил тод баримт сэлтээ дэлгэн үзүүлж шүүхийн өмнө танилцуулж эрхийг нь хязгаарладаг ийм концепциор хийгдсэн. 

Энэ хуулийн байгууллагын өнөөгийн практик, мөн одоо байгууллагуудаас ирж байгаа бусад санал шүүмжлэлтэй холбоотойгоор зарим нэг энэ байр суурь зарим нэг байдлаар тодорхойгүй болсон явдал бий. Зүгээр төслийг эцэслэн боловсруулж байгаагийн хувьд хууль санаачлагч ажлын хэсэг илүү дэлгэрэнгүй тайлбарлах байх. Зарим зүйл үнэхээр олон улсын стандарттай ойлголцохгүй байгаа нь үнэн. Жишээлбэл, тагнуулын байгууллага мөрдөн байцаалтын ажиллагаа буюу яллах ажиллагаа. Одоо бол би дахиад хэлье. Яллах, мөрдөх хоёр ажлыг хамт хийгээд байгаа юм. Яллах ажил, мөрдөх ажил хоёр хамт байгаа учраас хэргээ илрүүлэх гээд нотлох баримт цуглуулж байх үедээ яллах гээд хүнээ хорьдог, буруутгах гээд эрх чөлөөг нь хязгаарладаг хоёр холилдчихоод манайх ингэж харагдаад байгаа юм. 

Дээр нь би дахиад юу гэж тайлбарлах вэ. Тагнуулын байгууллага мөрдөн байцаалт явуулдаг жишиг бусад улсад байхгүй учраас энэ хүмүүс ойлгохгүйгээр тагнуулын байгууллагыг энэ үйл ажиллагаанаас гаргаачээ гээд байгаа юм. Би түрүүн хэллээ. Монгол Улсын Эрүүгийн хуулийн 62 дугаар зүйл тухайн үед 1986 онд мөрдөгдөж байсан Эрүүгийн хуулийн 62 дугаар зүйл одоогийн 2002 оны Эрүүгийн хуулийн 82 дугаар зүйл, 2002 онд батлагдсан эрүүгийн байцаан шийтгэх хуулиар тагнуулын байгууллага мөрдөн байцаалт явуулдаг. 

Тэгэхээр бид нар яг одоо энэ зөвлөмжийг одоо дагаж мөрдөж байгаа хуулиар биелүүлэхгүй, биелүүлж чадахгүй. Тагнуулын байгууллагад хуулиар харъяалуулсан хэрэг тагнуулын байгууллага мөрдөн байцаалтаа явуулж байгаа. 

Хуулийн төслийг эцэслэн батлах явцад тагнуулын байгууллага мөрдөн байцаалтын ажил хуулиар харъяалан мөрддөггүй болчихвол энэ шаардлага биелэгдэх бололцоотой. Тийм. Ийм л юм. 

Х.Тэмүүжин: - Түрүүн Ц.Оюунгэрэл гишүүн, бас Л.Болд гишүүн хоёр ярилаа л даа. Үнэхээр Монгол Улсын өнөөгийн хэрэг хянан шийдвэрлэж байгаа, тэр дундаа эрүүгийн хэрэг хянан шийдвэрлэж байгаа процесс дотор нэг ийм үл ойлгогдох байдлууд бий болчихоод байгаа юм. 

Монгол Улсын энэ Эрүүгийн хэрэг хянан шийдвэрлэж байгаа процесс маань өөрөө ганцхан шүүх хуралтай. Тэр нь хэргийн төгсгөлд нэгмөсөн болдог. Тэгээд тэр шүүх хурал дээр л өмгөөлөгч одоо хавтаст хэрэгтэй танилцсан байдалтай орж ирж өмгөөлүүлж байгаа хүнийхээ эрх ашгийн төлөө бүрэн дүүрэн дуугарах боломжтой мэт хуурмаг мэтгэлцээний хэлбэртэй. Тэрнээс өмнө өмгөөлөгчийн хууль ёсны өмгөөллийн үйл ажиллагаа явах боломжууд нь маш хязгаарлагдмал учраас манай өмгөөлөгч нар хууль ёсныхоо арга хэрэгслээр явахаас илүүтэйгээр улс төрчид шиг хэвлэл мэдээллийн хэрэгсэл дээр одоо гэмт хэргээ, одоо шалгагдаж байгаа, гэмт хэрэгт шалгагдаж байгаа хүнээ олон нийт рүү гарч өмгөөлдөг болгоод хувирчихсан. Өмгөөлөл бол уг нь шүүхийн систем дотроо өмгөөллийн үйл ажиллагаа явах ёстой байтал энэ нь өөрөө одоо хэн нь илүү хэвлэл мэдээллийн хэрэгслээр хэн нь илүү пи-ар хийж чадав гэдгээрээ тэнд хүний хувь заяа шийдэгдэх гэж байгаа юм шиг болоод хувирчихаар ний нуугүй хэлэхэд маргаан хянан шийдвэрлэх тогтолцоон дотроосоо хальчихсан ийм өмгөөллийн үйл ажиллагаа өрнөөд байгаа байхгүй юу. 

Үүнийг засахын тулд уг нь бол одоогоос бараг 20-иод жилийн өмнөөс Германы эрдэмтэд Монгол Улсад зөвлөхдөө та нар мөрдөн шалгах үйл ажиллагааны шүүгчтэй, мөрдөн шалгах үйл ажиллагааны шүүх процесстой болоочээ. Тэгэхгүйгээр нотлох баримтыг. Одоо хууль ёсны эсэхэд, мөрдөн шалгах үйл ажиллагаа хууль ёсны болсон эсэхэд гэх мэтчилэн ийм асуудлууд дээр одоо шийдэл гарч, шийдэл гарах боломж бол байхгүй. 

Тэгээд сүүлдээ юу болж байна вэ гэхээр эцсийн шүүх хуралдаан ирээд энэ намайг эрүүдэн шүүсэн юм. Энэ нотлох баримт чинь хууль зөрчиж авсан юм. Энэ нотлох баримт чинь эргэлзээ байгаа юм гээд ярихаар тэр яах вэ одоо энэ хүн алсан хүний тухай ярьж байна гээд нөгөө ярьж байсан бүх процессыг алга болгоод за энэ гэм буруутай юу, үгүй юу гээд л явчихсан. Тэгээд одоо энэ Эрүүгийн байцаан шийтгэх хуулиар энэ алдааг засч байгаа. 

Түрүүн хууль санаачлагч Хууль зүйн сайд бас хэллээ. Шүүхийн урьдчилсан хэлэлцүүлэг гэдэг тогтолцоо орж ирж байгаатай холбоотой цагдан хорих болон нотлох баримтыг одоо хууль ёсны үгүй юу, мөрдөн шалгах үйл ажиллагаа хууль ёсны юу үгүй юу гэдэг маргааныг гэм бурууг хэлэлцэхээс өмнө хэлэлцдэг шүүхийн тусгай хэлэлцүүлэгтэй болж байгаа юм. Тэр хэлэлцүүлэг дээр хүлээн зөвшөөрөгдсөн нотлох баримтаар л гэм буруугийн шүүх хурлыг хийнэ. Тэр хэлэлцүүлэг дээр хүлээн зөвшөөрөгдөхийн тулд түрүүн Ц.Оюунгэрэл гишүүний яриад байсан юу нь нууц юм бэ. Хэрэг чинь бүр тэр аяараа нууц байна шүү дээ гэж байгаа бол энэ хэлэлцүүлэг дээр прокурорын зүгээс яллах гэж байгаа бол яллах гэж байгаа бүх нотлох баримтуудаа өөрөө гаргаж одоо ил болгох ёстой. Сюрприз гэдэг ойлголт шүүх хуралдаан дээр байж болохгүй. 

Нэгэнт яллах гэж байгаа нь болохоор гарч ирж байгаа учраас нөгөө талдаа шударгаар шүүлгэх эрх, өөрийгөө өмгөөлөх эрхээ эдлэхийн тулд шүүгдэгч буюу нөгөө буруутгаж байгаа хүн намайг яг юугаар буруутгаад байгаа юм, ямар баримтууд байгаа юм, ямар гэрч байгаа юм, энэ гэрчтэй чинь би нүүрэлдэнэ, энэ гэрчийг чинь шүүх хуралдаанд биечлэн оролцуулна гээд нөгөө шүүх хурал амаар явах гэдэг дараагийн зарчмаа баталгаажуулах бүх эрхийнхээ шаардлагыг хангуулж авч байгаа юм. 

Иймэрхүү байдлаар шүүгдэгчийн зүгээс нөгөө яллаж байгаа процесс болон шүүгдэгч өөрийгөө өмгөөлөх болон хууль зүйн туслалцаа авах тогтолцоо өөрөө шүүхийн дэнсний урд одоо ижил тэгш очих боломжийг бид бүрдүүлэх байдлаар энэ процессын хуулиудыг одоо бичиж боловсруулж орж ирсэн. Тэр дээр зарим нэг жижиг асуудал байгаа бол тэрийг нь засварлах гэж одоо бид сууж байгаа. 

За яг энэ асуудлыг ярьж байтал дахиад ямар асуудал бий болж байгаа вэ гэхээр гүйцэтгэх ажил болон энэ тагнуултай холбоотой үйл ажиллагаа. Хууль сахиулах байгууллага, гэмт хэрэгтэй тэмцэх байгууллагууд бол бүтээгдэхүүн үйлдвэрлэл бий болгож байгаа бол тэр бүтээгдэхүүнээ нэг бол шүүхэд нотлох баримт болж очдог. Шүүхэд нотлох баримт болж очоогүй бол иргэний хяналтад тэр бүх үйл ажиллагаа өөрөө орж байх ёстой. 

Гэтэл тагнуулын байгууллагын үндсэн үйл ажиллагаа нь шүүх рүү ерөөсөө нотлох баримт бэлддэггүй. Шийдвэр гаргагч руу Үндэсний аюулгүй байдалтай холбоотой эрсдэл багатай шийдвэр гаргахын тулд мэдээлэл олзворлож аваачиж өгдөг тийм байгууллага. Олзворлож байгаа мэдээллээ ямар арга замаар авсныгаа бүхэлд нь нуух ёстой байгууллага байдаг. Энэ нуух ёстой байгууллагад мөрдөн шалгах эрх өгчихөөр нөгөө нуух ёстой гэдэг соёл болон үндсэн чиг үүргээрээ бүх юмыг одоо нуух гэж оролдож байна. Нуух гэж оролдож байгаа энэ үйл ажиллагаан дотор хүний эрх зөрчигдөж байгаа юм уу, хууль ёсны үйл ажиллагаа одоо алдагдаж байгаа юм уу, хэн нэгний хилсээр хэлмэгдүүлж одоо гэмт хэрэгт холбогдож байгаа юм уу гэхээр бүх юм тагнуулын үйл ажиллагаа учраас гээд нуугаад байгаа байхгүй юу. 

Тэгээд энэ байдал бол үнэхээр олон улсын нүдээр ч харахад, дотооддоо одоо хүний эрхийн чиглэлээр юм уу, хууль зүйн шударга ёсны тогтолцооны үүднээс ч харахад бол бэрхшээлтэй байгаа учраас энэ тагнуулын байгууллагын үндсэн тагнуулын үйл ажиллагаа болон мөрдөн шалгах эрх мэдлийг хольж хэрэгжүүлээд байгаа. Манай АТГ мөн адилхан. Соёрхон гэгээрүүлэх болон мөрдөн шалгах эрхийг хольж эдлэхээр бас авлигатай тэмцэх байгууллагын гэмт хэрэгтэй тэмцэж байгаа үйл ажиллагаа нь хэвлэлийн пи-ар болж бас хувираад байгаа юм. 

Тэгэхээр энэ нэг хавсарсан эрх мэдэл чинь өөрөө гэмт хэрэгтэй тэмцэх эрх мэдлийг, чиг үүргийг авчихаараа аюултай юм байна гэдэг энэ болгоомжлол бол Монгол Улсад практикаар ингээд дахин дахин харагдаад байгаа учраас энэ байгууллагуудын чиг үүргийг яаж зохистой болгох вэ гэдэг дээр цаашдаа шинэчлэл явах байх. 

Энэ удаа бид хийж чадах уу, үгүй юу гэдэг дээр бол жаахан эргэлзээ бий. Яагаад гэвэл өмнө нь бол мөрдөх албаны хуулийг гаргаад мөрдөх алба буюу зохион байгуулалттай улс дамнасан гэмт хэргүүд болон тодорхой төрлийн гэмт хэргүүдийг шалгадаг тусгайлсан ийм чиг үүрэгтэй байгууллага байгуулаад энэ байгууллагынхаа хүрээнд тагнуулын мөрдөн шалгах чиг үүргийг шилжүүлж авах замаар одоо энэ холилдсон эрх мэдлийг салгая гэдэг ийм концепци явж байсан. Одоо тэр мөрдөх албаны хууль хараахан өргөн баригдаагүй учраас бид үүнийг бүрэн дүүрэн шийдэж чадахгүй байна. 

Гэхдээ тагнуулын хуулийг гаргаж байх явцад Улсын Их Хурал дээр протоколд үлдсэн баримт бол байгаа. Тагнуулын байгууллага, хил хамгаалах болон батлан хамгаалах байгууллагуудын тагнуулын чиг үүргийг өөртөө нэгтгэн авч зохион байгуулалтад оруулж байхдаа энэ мөрдөн шалгах чиг үүрэг бүхий, одоо чиг үүргээ бид тусад нь яг хууль сахиулах буюу гэмт хэрэгтэй тэмцэх байгууллагад шилжүүлж өгөхөд бэлэн байна гэсэн тийм юм бол протоколд бол байж байгаа. Тэгэхээр энэ бодлого бол цаашаа явах байх гэж найдаж байна. 

Зүгээр хуулиудын боловсруулалт болон өргөн барих процесс хүлээгдэж байгаа учраас одоохондоо хараахан шийдээгүй байгаа. Тэгээд ийм шийдээгүй байгаа энэ нэг эрээвэр хураавар байгаа нөхцөлдөө бид яаж хүний эрхийнхээ нөхцөл байдлыг бүр дордуулахгүй дахиад жаахан урагш нь алхуулж явах вэ гэдэг нэг асуудал байгаа. 

Хоёрт нь, нөгөө шударга ёсны, тэр дундаа процедурын шударга ёсныхоо шаардлагуудыг яаж одоо олон улсын түвшинд аваачих вэ гэдэг бас нэг тийм хүсэл эрмэлзэл байгаа. Тэгээд цаг хугацаа жаахан шахаж байх шиг байна. Ямар ч байсан энэ удаагийн чуулганаар энэ Хууль сахиулах ажиллагааны тухай хууль болон Эрүүгийн хэрэг хянан шийдвэрлэх ажиллагааны тухай хууль, Шүүхийн шийдвэр гүйцэтгэх тухай хуулиудыг батлаад гаргах байх. 

Энэ гарахтай холбоотойгоор бас дахиад нэг асуудал байгаа. Шүүхээр гэм буруу тогтоогдоод ял аваад хариуцлага хүлээж байгаа хүний статус шүүхийн хэлэлцүүлэг дотор хэрэг шалгагдаад явж байгаа хүний эрх зүйн статус хоёрыг одоо бид ялгаж өгөхгүй бол тэр дээр одоо саяын цагдан хорих байр болон тэнд гарч байгаа олон бэрхшээлүүд гараад байгаа. 

Монгол Улс бол таслан сэргийлэх арга хэмжээ, тэнд дундаа хорихгүйгээр мөрдөн шалгах үйл ажиллагаа явуулдаг тэр тогтолцоо руу шилжье гэж байгаа учраас таслан сэргийлэх арга хэмжээнд зөвхөн цагдан хорих биш өөр гадуур мөрдөн шалгах үйл ажиллагаа явуулдаг өөр олон таслан сэргийлэх арга хэмжээг одоо хуульчлах гэж зорьж байгаа. Үүнийг зорьж байгаатай холбоотойгоор бид нэг хуулийг өөрчлөх ёстой юм байна гэж хараад байгаа. Тэр нь юу вэ гэхээр таслан сэргийлэх арга хэмжээг хэрэгжүүлэх тухай хууль гэж гаргаад цагдан хорихоос гадна гадуур байгаа хүмүүс дээрээ яаж хяналт тогтоох, яаж дэнчин барьцаа авах, оргон зайлах юм бол хэрхэн яаж эрэн сурвалжилж олж авч зардлыг нь хаанаас гаргах гэдэг юм уу энэ нарийн журмуудаа гаргаж өгөхгүй бол манай яг энэ таслан сэргийлэх арга хэмжээ рүү зорьсон хууль өөрөө зөвхөн цагдан хорих тухай хууль байгаад байгаа юм. Зөвхөн цагдан хорих тухай хууль болчихоод. Ерөөсөө л хорих ёстой гэдэг энэ философи нь, концепци нь өөрөө тэр хуулиа ингэж малгайлж гарч ирчихээд байгаа учраас бид одоо хорихгүйгээр мөрдөн шалгах үйл ажиллагааг явуулахыгаа яаж хийх вэ гэдэг дээр явах ёстой. 

Одоо бол Шүүхийн шийдвэр гүйцэтгэх тухай хууль дээр бичээд ороод ирсэн. Шүүхийн шийдвэр гүйцэтгэх байгууллагаа ер нь бол одоо ингээд харахаар шүүхийн ялаас хойшхи үйл ажиллагаа, ял эдлүүлэх үйл ажиллагаа чинь юу юм. Иргэний шийдвэр гаргалт нь юу юм, хорихоос өөр төрлийн одоо ял эдлүүлэх үйл ажиллагаа чинь юу юм гэж зааглачихаад ял оноогоогүй байгаа үйл ажиллагаагаа нэг яаж стандартчилах вэ, олон улсын түвшинд яаж хийх вэ гэдэг дээрээ нэг жаахан хүний эрхийн байгууллагууд ч тэр, хуулийн байгууллагууд ч тэр, хууль тогтоогч тэр хаа хаанаасаа эрэл хайгуул хийгээд шийдэх ёстой байх л гэж харж байгаа. 

Ж.Бямбадорж: - Энэ хууль дээр нэг чухал юм байгаа юм. Түрүүн манай гишүүд яриад л байна. Нэг л удаа байцаасан гэж. Байцаахгүй ч байж болно л доо. Хамгийн аюултай юм нь юундаа байна вэ гэхээр хугацаан дээр байгаа юм. Хугацаан дээр. Бодвол их л юм хийж байдаг байх. Ганц Б.Булганы асуудал биш шүү дээ. Одоо манай дээр байнга гомдол гараад байгаа нэг асуудал одоо ингээд 8 сараас хойш гэхээр чинь бараг одоо ингээд дахиад жилийн ойдоо хүрэх нь. Бодвол их л юм хийж байдаг байх. Байлгаад л байдаг, байлгаад л байдаг. Бодвол гадуур дотуур. 

Тэгээд хамгийн аюултай юм юу гэхээр хугацааг одоо нарийвчилж өгмөөр байна. Ялангуяа манай комиссоос тавьж байгаа нэг юм. Сая бид гурав бас ярьж л байлаа. Шүүхийн хугацааг салгаж өгмөөр байна. Тэгэхгүй юм бол. Одоо өнөөдөр шүүх бол шүүх дээр нөгөө хэрэг шүүхэд ирчихээд шийдвэрлээд тэгээд тэр шийдвэрлэх хүртлээ хориод, шийдвэрлэсний дараагаар тэр ч яах вэ тэртээ тэргүй хэд хоноод давж заалдахгүй бол хорих анги руугаа хуваарилагдана. Давж заалдвал дахиад нөгөөх чинь тэр урьдчилан хорих байрандаа үлдчихдэг. 

Тэгээд хамгийн аюултай юм шүүхийн энэ хугацаа байхгүй учраас шүүхэд ямар нэгэн хугацаа тавьж өгөхгүй бол энэ одоо 18 сар гэж тавигдаж байгаа юм байна. 18 сард нь тулгаж л орж ирнэ. Цаашаа. Тэгээд шүүх дээр ирэхээр чинь зэрэг дахиад л. 

Тийм учраас шүүх 2 сар байдаг юм уу, одоо манай энэ мэргэжлийн улсууд. Шүүх 1 сар байдаг юм уу. Ийм л хугацааг тавьж өгмөөр байна. Бүр өөрөөр хэлбэл урьдчилан хоригдож байгаа, цагдан хоригдож байгаа хүн хорихоор таслан сэргийлэх арга хэмжээ авч цагдан хоригдож байгаа хүн шүүхэд хэрэг нь шилжихэд шүүх дээр байх хугацааг нь гэж миний ярьж байгааг одоо бас манай хуульчид сайн ойлгож байгаа байх. Ингэж өгөхгүй л юм бол ерөөсөө энэ. Энэ чинь 2002 оны хуулиар нэг жаахан гайгүй наашилж яваад тэгээд л одоо үнэхээр хэцүү байгаа шүү дээ энэ хугацаа. 

Х.Тэмүүжин: - Тэгээд яг энэ хугацаан дээр бид бас нэлээн санаа зовсон. Судалгаанууд хийгдсэн. Тодорхой тохиолдол, кейсүүд дээр бас судалгаа хийсэн л дээ. Манайх чинь бол Эрүүгийн байцаан шийтгэх хуулиараа хорьж мөрдөх хугацааг тодорхой заасан. Хорьж мөрдөх хугацаанд шүүхийн хугацаа ордог уу, ордоггүй юу гэдэг дээрээ ямар нэгэн хуулийн шийдэл байхгүй. Зарим хүн хууль ч нь орохдоо бол хорьж мөрдөх хугацаан дотор шүүх хугацаа байгаа гэж үздэг. Зарим хүмүүс нь бол энэ бол шүүх ороогүй гэдэг практик тогтоогоод одоо шүүхээр анхан давж заалдах дээд шүүх яваад буцаад ингээд явахад тэр нь 2 жил ч болсон хорьж мөрдөөд л яваад байгаа байхгүй юу. 

Тэгээд үүнийг нэг мөр болгоод хорьж мөрдөх тухай биш хэрэг хянан шийдвэрлэх ажиллагааны явцад цагдан хорих хугацааг нь нэг мөр болгож өгөх ёстой юм байна. Эхнийх нь. 

Шүүхэд тусгайлах хугацаа байх ерөөсөө шаардлагагүй. Энэ хугацаан дотроо л хэрэг хянан шийдвэрлэх ажиллагаа дуусах ёстой тухай яриа болохоос биш энэ нь мөрдөн шалгах ажиллагааны хугацаа дууссан. Одоо үүнийг шүүн таслах үйл ажиллагааны хугацаа учраас тэрийг нь дахиад сунгах тухай яриа ерөөсөө байж болохгүй. Энэ нь өөрөө олон улсын гэрээ конвенци дээрээ ч гэсэн нэг хугацааны тухай ярьдаг болохоос биш хоёр хугацааны тухай байхгүй шүү дээ. 

Харин одоо бид яах гэж тахарыг байгуулсан гэдгээ бодох ёстой. Одоо бид Үндсэн хууль дээрх нэг шударга шүүхээр шүүлгэх гэдэг эрхийнхээ нэг агуулгыг ойлгох ёстой юм. Шударга шүүхээр шүүлгэх эрхийн агуулга дотор харьцуулсан Үндсэн хууль судлалын агуулгаараа бол нэн даруй хэргээ шүүхэд сонсгох гэдэг эрх чинь цуг байгаа байхгүй юу. 

Мөрдөн байцаалт явуулж байгаа юм уу, хэрэг шалгаж байгаа байгууллагууд албаар удааж ингэж чилээж ингэж аваачиж өгөх тухай биш. Нөгөө шалгагдаж байгаа хүн юу нь үнэн, юу нь худал, юу нь одоо зөв бэ гэдгээ тэр шударга шүүхээр нэн даруй сонсгож хэлэлцүүлэх эрхтэй. Энэ чинь саяын хугацаануудыг хашиж өгөх гол Үндсэн хуулийн концепци байхгүй юу. 

Тийм учраас шүүх хүртэлх хугацааг тавьдаг, шүүхийн сунадаг тухай биш намайг сэжиглэж байгаа бол, намайг яллаж байгаа бол яагаад энэ дотор яллаж чадахгүй бол намайг тавиад явуул. Нөгөө талдаа энэ чинь эргэлзээтэй бол шүүгдэгчид ашигтай шийдэх гэдэг нөгөө шүүхийн зарчмууд чинь орж ирэх ёстой байх. Энэ үүднээсээ хугацааг бид хэрэг хянан шийдвэрлэх ажиллагааны хугацаа гэдэг нэг хугацааны тухай ярих болохоос биш дотор нь зааглаж сунгах тухай ярихгүй гэдэг дээр бол хууль тогтоогчид ажлын хэсэг дээрх байр суурь дээр нэгтгэж байгаа. 

Хоёрт нь болохоор дахиад бидний нэг зовлонтой юм энэ хугацаан дээр одоо хэрэг дахин дахин буцаад дахиад ингээд сунжраад яваад байна шүү дээ. Хэрэг буцааж байгаа энэ процессоо бид бодох ёстой. 

Шүүхэд олгогдсон нэг туйлын эрх байгаа. Нотлох баримт нотлогдохгүй эргэлзээ үүсвэл хуулийг хэрэглэхэд салаа утга үүсвэл шүүгдэгчид ашигтай шийдвэрлэх гэдэг энэ эрх одоо хүртэл яагаад хэрэгжихгүй байгаа юм. Шүүх яллах сонирхолтой. Буцаа, илүү нотлоод ир ээ, буцаа. Энэ чинь өөрөө шүүх эрх мэдэл биш. Хэрэг хаанаас буцах вэ гэхээр прокурор дээрээс буцах ёстой. Би шүүх рүү авч орох гэсэн чинь гүйцэд нотлогдохгүй байна. Тийм учраас үүнийгээ ингэе гээд нөгөө том хугацаан дотроо ажиллах ёстой болохоос биш шүүхээр буцаалгах, шүүх нь өөрөө яллагчийн үүрэг гүйцэтгэж байна гэдэг чинь бидний олон улсын нэгдэн орсон гэрээн дотор чинь яллах болон шүүн таслах чиг үүргийг салгана гээд бүр амлачихсан, нэгдэн орсон гэрээ байж байгаа шүү дээ. Гэтэл энэ гэрээтэй зөрчилдөж байгаа энэ хуулийн орчин бол, практик байгаа бол үүнийг бид өөрчлөхөөс өөр арга байхгүй. 

Л.Болд: - Хуулийн төслүүдийн хувьд ерөнхийдөө манай энд оролцож байгаа хүний эрхийн байгууллагууд нэлээд тодорхой ойлгоц авсан байх. Ерөнхийдөө ямар түвшинд байгаа, ямар асуудлууд гол анхаарлын төвд байгаа. За одоо ингээд хэлэлцүүлгийн түвшинд байгаа мэдээллүүдийг та нар биднээс дэлгэрэнгүй байдлаар авч болно. Одоо хуулийн төслүүд, дотор нь орж байгаа өөрчлөлтүүд. Одоо та нарын зүгээс ч гэсэн одоо нэмж өгөх саналууд, онцгой анхаарах саналууд байвал бидэнд өгвөл бид бас холбогдох ажлын хэсэгт нь танилцуулаад ингээд цаашаа ажиллая гэж бодож байна. 

Ер нь манай ажлын хэсэг ч гэсэн одоо ингээд чуулганд хуулиа оруулаад батлуулахын өмнө одоо өнөөдөр энэ гарсан тийм ээ гишүүдээс гарсан, энд оролцож байгаа, тайлбар өгч байгаа хүмүүсээс, мөн Хүний эрхийн комиссоос гарсан энэ тодорхой тайлбарууд дээр бас хэлэлцүүлгийнхээ явцад. Өнөөдөр нэгэнт бид дэд хорооны ирцтэй ингээд шийдвэр гаргаад алх цохиод одоо ийм асуудлыг албан ёсоор бид тавилаа, танилцууллаа гэж болохгүй байгаа учраас тийм тал дээр өөрсдийнхөө зүгээс бас анхаарч хариулт өгөх, тодорхой саналуудыг тусгаж авах талаар анхаараасай гэж бодож байна. 
Хоёр. Бусад. /Хүний эрхийн дэд хороонд Хүний эрхийн байгууллагуудаас дэвшүүлсэн саналууд болон тэдгээртэй холбоотой мэдээлүүдийг сонсох/

За ингээд бусад асуудлын бид нар түрүүний бас дэд хорооны хуралдааны үеэр тавигдаж байсан асуудлууд, энэ хооронд ирсэн өргөдлүүдийн талаар бас танилцуулга та бүхэнд товчхон танилцуулах. Энд эхний асуудал, өргөдөл бол энэ Б.Булгантай холбоотой өргөдөл байгаа юм. 

Түрүүн бол бас нэлээд асуудал нь бол яригдчихлаа. Гэхдээ энэ тавигдаж байгаа асуудлын талаар бас энэ прокурор, хуулийн байгууллагуудаас бас мэдээлэл өгөх тал дээр бол бол бас та бүхэнд асуулт тавих нь зүйтэй байх гэж бодож байна. 

Энэ бол өндөр настан Байгаль гээд Булганы ээжийн өргөдөл байгаа. Одоо 1937 онд хэлмэгдсэн. Цэргийн яамны зүтгэлтэн байсан хүний хүүхэд. 1964 онд цагаатгагдсан. Тэгээд одоо энэ Б.Булганд тохиолдсон энэ асуудлуудыг нэлээн дэлгэрэнгүй бичээд энэ өргөдлийг гишүүдэд тараасан байгаа. Холбогдох байгууллагуудад нь хүргүүлсэн байгаа. 

Тэгээд одоо энэ цагдан хорих арга хэмжээг одоо өөр арга хэмжээгээр сольж нэн даруй суллаж өгнө үү гэсэн өргөдөл өгчихөөд байгаа юм. Үүний зэрэгцээ түрүүний миний хэлж байсан Олон Улсын Парламентын Холбооны тогтоол гарсан байгаа. Энэний бас зөвлөмж хэсэгт одоо бас яг ийм зөвлөмжийг Олон Улсын Парламентын Холбооноос өгөөд байгаа юм л даа. Одоо Б.Булганыг нэн даруй суллах. Тэгээд энэ бүх процессыг одоо яг зөв процессынх нь дагуу явуулах энэ зайлшгүй шаардлагатай байна гээд. 

Энэ Олон Улсын Парламентын Холбоо чинь манайх гишүүн орон шүү дээ. Тэгэхээр энэ зөвлөмжүүд бол ямар ч байсан бас албан ёсоор хариу өгч байх ёстой. Энэ парламентын холбооны тогтоол ч гэсэн манай дэд хороог дурдсан байгаа. Асуудлыг бол одоо Хүний эрхийн дэд хороонд танилцуулсан. Дэд хорооны даргад гэсэн байгаа юм бүр. Тэгээд ингээд одоогоор бол хариу өгөөгүй байна гээд. Тэгэхээр бид энд хариу өгөх зайлшгүй шаардлагатай. Дэд хорооны хувьд. 

Тэгэхээр энэ тал дээр одоо дэд хорооны ажлын хэсэг, мөн хуулийн төслийн ажлын хэсэг бид газар дээр нь үзээд тэгээд холбогдох төрийн удирдлагуудад асуудлаа танилцуулаад танилцуулга явуулсан байгаа. Тэгээд энэ талаар нэг тайлбар сонсъё гэж бодож байна. Одоо цаашдаа тэгээд ямархуу байдлаар. Олон улсын байгууллагууд болон бид энэ өргөдөл гаргаж байгаа иргэдэд өгөх вэ. Прокуророос хариулахад болох байх л даа. 

Г.Эрдэнэбат: - Энэ Олон Улсын Парламентын Холбооны зөвлөмжийг манай байгууллага шилжүүлснийг хүлээж авсан байгаа. Мөн иргэн Байгалийн холбогдох байгууллагуудад гаргасан өргөдөл, мөн бусад хэргийн оролцогчдын талаар гаргасан өргөдлүүд бол манай Улсын Ерөнхий Прокурорын газар шилжин ирж эдгээр өргөдөлд дурдсан асуудал ялангуяа эрхийг нь зөрчиж хязгаарлаж байгаа эсэх талаарх асуудлыг шалгахаар прокурорын мөрдөн шалгах ажиллагаа явуулж байгаа. 

Энэ мөрдөн шалгах ажиллагааны маань үр дүн хараахан гараагүй байна. Мөрдөн шалгах ажиллагааны үр дүн гарахаар Б.Булганы эрх зөрчигдсөн эсэх, мөн бусад оролцогчдын эрх, эрх чөлөө зөрчигдсөн эсэх талаар хийсэн шалгалтынхаа үр дүнг Хүний эрхийн дэд хороонд хүргүүлнэ. Тэгээд үүгээр бид нар ямар эрх нь яаж зөрчигдсөн байна. Эсвэл одоо зөрчигдсөн гэж үзэж байгаа гомдол одоо ямар үндэслэлтэй байна вэ гэдгийг нэг бүрчлэн шалгахаар ингээд төлөвлөсөн. Одоо бол ажил яг ид дундаа явж байна. Энэ шалгалтын үр дүн гараад дэлгэрэнгүй мэдээ тайланг ирүүлье гэж ингэж хэлэх байна. 

Л.Болд: - За өөр энэ асуудал дээр нэмж тайлбар өгөх, санал хэлэх байхгүй. За энэ асуудлаар тэгвэл ингээд бид. Нэрээ хэлээд, төлөөлж байгаа байгууллагаа хэлээд. 

Б.Алтантуяа: - Намайг Б.Алтантуяа гэдэг. Эмнести Интернэйшнл олон улсын хүний эрхийн байгууллагын Монгол дахь салбарын захирал нь байгаа юм. 

Тэгэхээр манай байгууллагаас 3 сарын 11-нд сэжигтэн яллагдагчийн эмнэлгийн тусламж авах, шударгаар шүүлгэх эрх одоо хангагдаж байгаад санаа зовинож Ерөнхийлөгчтэй, Улсын Их Хурал, одоо Ерөнхий сайд нарт албан бичиг явуулж байсан. Үүндээ бид нар Б.Булганы хэргээр жишээ татаж авч байсан байгаа. 

Тэгэхээр түрүүн Г.Туулхүү даргын мэдээлж байгаагаар бол үнэхээр яг тэр өрөө бол Б.Булганд зориулагдаагүй. Тэрнээс өмнө нь ч маш олон хүнд тэнд эрхээ зөрчүүлж байсан. Цаашид ч гэсэн хэрвээ энэ хэвээр үргэлжлэх юм бол маш олон хүн эрхээ зөрчүүлэх ийм эрсдэлтэй зүйл байгаа юм. 

Тэгэхээр энэ хэргийг илүү том хүрээнд бусад сэжигтэн яллагдагчийн хүрээнд, зөрчиж байгаа хүрээнд авах ийм шаардлага байна. Ялангуяа хүний нэр төрийг гутаан доромжилсон энэ үйл ажиллагаанууд үргэлжилсээр байгаад бид нар үнэхээр санаа зовинож байгаа юм. 

Үүнтэй зэрэгцээд би бас нэг зүйлийг хэлмээр байгаа юм. Тэгэхээр бид нар албан бичгээ ингээд байгууллагуудад явуулдаг. Энэ дээрээс авахуулахад түрүүний Ж.Бямбадорж даргын хэлснээр ийм юу гэдэг юм вакуумжуулсан мэдээлэл хүртэл авдаг. Энэ зүйлүүд байж байна. Одоо маш олон хүн. Жишээлбэл, Х.Тэмүүжин сайдыг байж байхад сайд байх үед нь шүү дээ. Өвөр Монголын 2 иргэнийг гадаадад албадан гаргасан тухай асуудал хөндөгдөөд гаргаагүй гэсэн бичгийг доороос нь өгч байсан. Тэгээд сайд өөрөө мэдэгдэл хийж байсан. Гэтэл энэ 2 хүн аль хэзээний албадан гаргагдсан нь олон улсад мэдэгдсэн байна. 

Гэтэл түрүүн бас Хүний эрхийн Үндэсний Комисс жишээлбэл иргэн Б.Булган одоо 461 дүгээр ангид хоригдоод наашаагаа ирээд одоо нөхцөл нь сайжирсан гэж мэдээлэл хийж байхад ар гэрийнх нь 421 дээр очоод бид нар эргэлт уулзалтаа хийгээд явж байна гэх мэтээр одоо байдал бол ийм байгаа. 

Тэгэхээр иймэрхүү одоо юу гэдэг юм албан тушаалтнууд маань вакуумжуулсан мэдээлэл дээр битгий ажиллаасай. Ялангуяа прокурорын газар энэхүү шалгалтаа хийхдээ яг бодит газар дээр нь хийгээд шалгалтынхаа үр дүнг аль болохоор түргэн шуурхай гаргаж ард түмэнд нээлттэй мэдэгдээсэй гэдгийг “Эминести Интернэйшнл” байгууллагаас хүсч байгаа юм. 

Дараагийн нэг зүйл нь юу бэ гэхээрээ Тагнуулын ерөнхий газар, Авлигатай тэмцэх газар гэхээр бүх хүмүүс айж байна, бүх хүмүүс чичирч байна. Тийм ээ. Үүнтэй холбоотойгоор яг тэр хэрэгт сэжиглэгдэж байгаа, яллагдаж байгаа хүмүүс яг одоо мал мэт өөрсдийнхөө эрхийг тийм ээ хангах, тэнд өмгөөлөгчийн чанартай туслалцаа авах эрх хүсэл бол хөндөгдөж эхэлж байгаа. 

Гэтэл яг Эрүүгийн хэрэг хянан шалгах хуулиар юу яаж байгаа вэ гэхээр эргээд маш олон шинэ зохицуулалтууд орж ирж байгаагийн нэг нь одоо шүүхийн журмаар хэргийн газар одоо нууцаар үзлэг хийх, нууцаар одоо тагнах, нууц байгууллагын хүрээнд ажиллаж бас хэргийг илрүүлэх гээд ийм маш томоохон зарчмын зөрүүтэй, Монгол Улсад өмнө нь байгаагүй тийм хэрэг хянан илрүүлдэг тактик, арга ажиллагаануудыг бас энэ хуулиар гаргаж ирж байгаа. Гэтэл үүний цаана эргээд иргэн хүний эрх зөрчигдөхөд тэр хүмүүс хүний эрхийг зөрчлөө гэхэд хэн хаана хянах юм бэ. Яаж энэ хэргийг илрүүлэх юм бэ гэдэг асуудал дээр нь тухайлах юм бол 5.5 дугаар зүйл дээр зөвхөн прокурор хэргийн харъяаллыг тогтоож өгнө гэж байгаа юм. Энэ нь юу юм бэ гэхээрээ эрүүдэн шүүгдсэн хэргүүдийг зүгээр энгийн байцаагч илрүүлэхгүй, энгийн мөрдөгч илрүүлэхгүй. Тийм ээ. Зүгээр хэн нэгний харъяанд байгаа, цагдаагийн харъяанд байгаа, прокурорын харъяанд байгаа шүүх, тэр бусад газруудын харъяанд байгаа, Тагнуулын ерөнхий газрын харъяанд байгаа тэр газрууд нь өөрөө илрүүлэхгүй. 

Тэгэхээр энэ бол цаашид бол хууль сахиулах байгууллагын хүчирхийлэл доор иргэдийг авчрах ийм аюултай зүйлүүд бол энд хамгаалагдаагүй үлдсэн байна. Мэдээж маш сайхан хэрэг илрүүлэх заалтууд ороод дэвшил гарч байгаа боловч буцаад яг иргэн хүн эрхээ зөрчигдлөө гэхэд хаана хэнд хандах юм. Тэр нь яаж эрхийг нь хамгаалах юм гэдэг энэ зохицуулалт энэ эрүүгийн чинь хэрэг хянан шийдвэрлэх хуулиуд дээр сул байна гэж. 

Шүүхийн шийдвэр биелүүлэх газрын тухай хуулиуд дээр ч гэсэн одоо хүч ба галт зэвсэг хэрэглэх зүйлүүд бол эргээд хууль сахиулах хуулиасаа тусдаа ороод ирж байгаа нь бид нарт бас их гайхшил  төрүүлж байна. Энэ бол олон стандартаар явагддаггүй нэг стандартаар явагдах ийм зүйлүүд ингээд хуулиудаар салж орж ирж байгаад бид нар гайхаж байна. 

Тэгээд маш нэг санаа зовоож байгаа зүйл. Хуулиуд уялдахгүй байна. Газрын тухай хууль дээр өнөөдөр Монгол Улсын иргэнийг албадан орон байрнаас нь гаргахдаа 5 сарын 15-наас 9 сарын 15-ны хооронд л гаргана. Түүнээс өмнө буюу өвлийн улиралд бол гаргахгүй гэдэг. Гэтэл Шүүхийн шийдвэр гүйцэтгэх газрын чинь тухай хууль дээр юу гэж байгаа вэ гэхээрээ аль ч цаг үед болно гэж. Ингээд хөхөө өвлийн хүйтэнд хүмүүсийг албадан орон байрнаас нь гаргаад эд өмчийг нь ямар ч хараа хамгаалалтгүйгээр гудамжинд гаргаж байна. Эргээд яг энэ Шүүхийн шийдвэр биелүүлэх газрын тухай хууль дээр чинь зөвхөн үнэмлэхээ үзүүлэх төдий хуульчилсан байна. Гэтэл өнөөдөр иргэн нь юм уу, компанийн ажилтан нь юм уу, хэн нь өнөөдөр шийдвэр гүйцэтгээд байгааг хүмүүс ялгаж ойлгож чадахгүй байна. Тийм ээ. Тэгэхээрээ энэ дээр тэр хуучин одоо төсөл дээр яваад байсан тэр үнэхээр шүүхийн шийдвэр нь бариад байгаа бол шүүхийн шийдвэрт баригдаж байгаа мэдээлэлд мэддэг. Авлигатай тэмцэх газар нь барьж байгаа бол тэрийгээ мэдээлдэг, мэдэгддэг тэр таних тэмдгийн асуудлыг хүртэл байхгүй бол иргэд өнөөдөр ингэж айдастай байх нь гарцаагүй юм байна. 

Тэгэхээр иймэрхүү хамгаалалтуудыг энэ хүний эрхийн хороон дээр ярьж байгаагийнхаа хувьд анхаарч энэ заалтуудыг сайжруулахад анхаарахгүй бол яг энэ хуулийнхаа төслөөр өнөө маргаашгүй өргөн баригдана гэвэл бид нарын зүгээс бол үнэхээр харамсаж байна. 

Л.Болд: - Саналуудыг бид протоколд тусгаад явна. 

Г.Туулхүү: - Цагдан хорих байрны тэр ноль үүдэндээ байдаг. Тэр чинь бол дэлхийн стандарт юм байгаа юм. Одоо 461 бүгд тийм. Яг тэр сараалжныхаа хажуу талд байрлуулдаг. Энэ хүний эрхийг зөрчих гэж албаар ингэж хийсэн юм биш шүү. Энэ зүгээр дэлхийн стандарт. Хаа ч очоод үзсэн ийм л байгаа. 

Л.Болд: - Бусад газар даанч очиж үзээгүй болохоор харьцуулж мэдэхгүй юм даа. Кинон дээр арай өөр л байгаад байдаг юм. 

Г.Туулхүү: - Үүнийг хийхийг тулд бид чинь бас нэлээн олон орноор очсон шүү дээ. 

Ц.Оюунгэрэл: - Үгүй үгүй. Танай бусад өрөөнүүдийг чинь арай жаахан харанхуйдуу буландаа байгаа. Байгаа. Тэгээд 461-ийнх чинь тэр сараалжин хэсэг нь жижигхэн шүү дээ. Бүр ингээд битүү яг задгай.

Г.Туулхүү: - Яг адилхан шүү дээ. Яг адилхан. Харин зүгээр хэдүүлээ яах вэ эмэгтэй хүнийх дээр хаалт хийж өгч. 

Ц.Оюунгэрэл: - Цаанаа нольтой сонголтууд танай өрөөнд байгаа шүү дээ. Танайх тийм сонголттой өрөөнүүд байгаа. Байгаа. Тийм. 

Г.Туулхүү: - Тийм юм байхгүй. Зүгээр яах вэ хаалт хийдэг тухай асуудлыг зүгээр дахиад үзэх тухай асуудал байж болох байх. Бусдаар тэр бол яг тийм байдаггүй. 

Ц.Оюунгэрэл: - Яг хажууд нь бөөн эрэгтэй хүмүүс байгаа. Яг урдуур нь дан эрэгтэй хүмүүс явж байгаа. Тэгээд маш тод гэрэлтэй байгаа. Тэгээд яг үүдэндээ. Тэр чинь угаасаа л эрхэмсэг байдлыг. 

Л.Болд: - Тодорхой бичгээ өгсөн байгаа. Тэгээд шалгаад дүгнэлт гаргаж өгөх байх гэж бодож байна. За Р.Нарангэрэл. 

Р.Нарангэрэл: - Өнөөдөр энэ асуудлыг ингээд авч хэлэлцэж байгаад тун их баяртай байна. Р.Нарангэрэл. Одоо түрүүн танилцуулахад хуульч гээд бичсэн байна лээ. Намайг нөгөө амьдаа Нарангэрэлтэй андуураад байдаг байхгүй юу. Би хуульч биш л дээ. Би бол одоо зүгээр Төрийн бус байгууллагад ажилладаг. Зүгээр хувь хүнийхээ хувьд энэ оролцож байгаа юм. 

Тэгэхээр юуны түрүүнд үүнийгээ авч, энэ асуудлыг ингэж өргөн хэлэлцэж байгаад би бол маш их баяртай байна. Яагаад гэвэл тийм ээ хүний эрхийн асуудлыг бүх талын оролцоотойгоор бид нар хамтаараа хийж дээшлүүлэх талаар ярилцаж байгаа гэж ойлгож байна. Түүнээс биш нэг хэсэг нь одоо шаардлага тавиад, нөгөө хэсэг нь өөрийгөө хамгаалаад байгаа ч юм уу тийм ээ, өмөөрөөд ч байгаа юм уу байгууллагаа одоо цагаатгаад ч байгаа юм уу тийм утгаар биш. Энэ ажлаа хийж байгаа төрийн байгууллагын хүмүүс маань гадуур байгаа бусад хүмүүсээс гарч байгаа саналуудыг аягүй бодитой реальный хүлээж аваад тэгээд хамтарч тэр хуулиа ч тэр, нөхцөл байдлаа ч тэр сайжруулахаар энд ирсэн ийм уур амьсгалтай хоорондоо харилцаасай гэж би бодож байна л даа. 

Би энэ Б.Булганы асуудлаар энэ дээр нэг хэдэн үг хэлчихмээр санагдаж байна. Маргааш манай С.Зоригийн төрсөн өдөр нь болж байгаа. Манай С.Зоригийн гэр бүл нь байсан хүн маань хоригдоод 5 сар болж байна. 5 сар гаруй болж байна. Би Б.Булганы ээжтэй нь, ээжийг нь байн байн очиж эргэж байгаа. Тэгэхдээ надад бол байгаа мэдээлэл бол яг ээжээс нь, одоо ээжид нь ирж байгаа тэр уулзсан хүмүүс, одоо төрсөн дүү энэ тэрийнх нь ярьсан ярианууд байгаа. 

Тэгэхээр миний ойлгосноор бол одоо хүртэл Б.Булган нэг ч удаа эмчид үзүүлээгүй гэсэн ойлголттой би байгаа. Тэгэхээр Г.Туулхүү дарга нөгөө танд тэгж мэдээлсэн хүмүүсээ нягталж үзэхийг би хүсч байна. Түүнээс би таныг худлаа ярьж байна гэж хэлэхгүй байгаа шүү. Тийм ээ. Магадгүй би миний мэдээлэл дутуу байж магадгүй. Тэгээд маш их турсан байгаа. Бие нь муу байгаа гэдэг мэдээллийг би авсан болохоор тэгж хэлж байгаа юм. Нэгдүгээрт. 

Хоёрдугаарт, энэ Тагнуулын ерөнхий газар энэ асуудал дээр одоо мөрдөн байцаалт явуулж байгаа нь түрүүний асуултуудаас, асуулт хариултаас надад бас тодорхой болсонгүй. Ямар хэргийг Тагнуулын ерөнхий газар одоо авч нууцалж, ямар шалтгаанаар нууцалдаг юм бэ? Шинэ хуулийн төсөлд  маань энэ маань арилсан юм уу, үгүй юм уу гэдэгт би хариу бас сонссонгүй. 

Тэгэхээр бид нар бол одоо энэ асуудалд санаа тавиад явж байгаа хүмүүс бол одоо би өөрийнхөө хувьд хэлэхэд би тэр асуудлыг шинжлэх, одоо тэр нөгөө илрүүлэх, тэр янз бүрийн үйл ажиллагаа явуулахад нь оролцох ямар ч тийм хүсэл эрмэлзлэл сонирхол байхгүй. Харин ч энэ хэргийг маш зөвөөр, одоо нууцаар байна уу, ямар байна вэ, хуулийнхаа дагуу үзэж хараад одоо юу гэдэг билээ мөрдөн байцаалт, одоо бүх үйл ажиллагаагаа явуулаад үүнийг хурдан илрүүлээсэй гэдгийг л бид нар маш их хүсч байна. 

Б.Булган гэдэг хүн буруутай байдаг юм бол хамаагүй шийтгэе. Би хамгийн түрүүнд шийтгэлцье. Бурууг нь нотлоогүй байж олон сараар ингээд хүнийг тамлаад ингэж шоронд хориод байдагт бол би үнэхээр аягүй их бухимдаж байна. Би бол энэ ардчилсан хувьсгалт гар бие оролцож явсан хүмүүс. Ардчилал, шударга ёс, эв нэгдэл гэдэг уриан доор энэ бүх юманд хийж явсан. 

Дараа нь би Улсын Их Хурлын гишүүн болоод С.Зоригийн фракцийн гишүүн гэж явсан. Би тэгээд одоо талийгч найзынхаа дургалд зориулаад би. Дургалд зориулаад ч юу байх вэ дээ дурсаад тийм ээ хайрлаж явсан, хамт амьдарч явсан хүний төлөө миний сэтгэл өвдөж байна. 

Тэр хүний буруутай байдаг юм бол бурууг нь нотлоод өгөөч. Үгүй юм бол энэ хүнийг ингээд яагаад ийм олон жил сараар тамлаж байгаа юм бэ. Тэгээд нууц нууц гээд ерөөсөө ямар ч мэдээлэл өгөхгүй. Би 2 удаа Тагнуулын ерөнхий газарт өргөдөл өгсөн. Шоронд сууж байгаа хүнийг эргэж болдог юм билээ. Би өмнө нь одоо тийм туршлага надад байсан. Би коллеги, гишүүдээ шоронд байхад нь очиж эргэж байсан. Тэгэхэд надад эхний удаа огт хариу өгөөгүй. Тэгээд би цагаан сарын өмнө дахиад захиа бичээд хөөе нөхөд өө, энэ чинь цагаан сар, Монголчуудын баяр, би одоо ингээд найзыгаа эргэчихмээр байна. Хэрвээ болохгүй бол та нар яагаад гэдгийг нь хэл. Монгол Улсын одоо хуулиар бол та нар надад тайлбар өгөх ёстой гэсэн чинь нэг хүн утасдаад бид нар шийдсэн. Ар гэрээс нь өөр хүмүүсийг уулзахгүй гэж шийдсэн гэж хэлсэн. Бид нар гэдэг нь хэн юм. Яагаад тэгж шийдсэн юм. Бүү мэд. 

Тэгээд би одоо надад өөр явах газар байхгүй. Би тэгээд л дуугүй болсон. Тэгээд одоо миний ганц хийж чаддаг юмыг бол би ээж дээр нь очиж байгаа. Тэгээд миний авсан мэдээллээр бол бие нь их муу байгаа. Хамгийн сүүлд очсон хүмүүс харсан байх. Та нарт бол эмчид үзүүлсэн гэж Б.Булган яриагүй л байх. Тийм ээ. Тэгэхдээ тэр юуг сайн шалгаж өгөөч нэгдүгээрт. 

Хоёрдугаарт, эмчид үзүүлсэн үгүйг нь шалгаж өгөөд үзүүлээгүй байвал яаралтай эмчид үзүүлээчээ. Эмчид үзүүлэх эрх бүх хүнд байгаа гэдэг нь бол хүн болгонд ойлгомжтой шүү дээ. Тэгээд би гуйж байна. Г.Туулхүү даргыг, одоо Г.Эрдэнэбат прокурорыг энэ дээр бүр яаралтай яахгүй бол тэр хүний биед, одоо бие, эрүүл мэнд, амь насанд бол их санаа зовж байна. 

Хоёрдугаарт, түрүүн зөндөө ярилаа. Яагаад энэ хүнийг 461 рүү шилжүүлж болохгүй юм бэ? Тэр мөр зэрэгцэх, хөлөө тавиад, гараа ардаа нуруугаа үүрчихсэн товарищууд яагаад 461 дээр очоод тэр үүднийх нь тэнд хамгаалаад зогсч болдоггүй юм. Яагаад энэ хүнийг. Хуулиар бол оршин суугаа газрынхаа дагуу тэнд байх ёстой юм байна шүү дээ. Би тэгж ойлголоо. Саяын ярианаас. Тийм ээ. Тэгэхээр яагаад тэр хүнийг орон нутаг ингээд дамжуулаад Төв аймагт аваачсан юм. Энэ бүх юманд бол бодитой хариу өгмөөр байна. Хариу аваад, үндэслэл байх юм бол бид нар хуулиар болохгүй юм уу, эсвэл одоо хэргийг илрүүлэхэд шаардлагатай байвал бид нар үүнийг ингэж шаардаж шахаад байхгүй шүү дээ. 

Хэрэг илрүүлээд тэр буруутан нь гарч байвал бид нар тэрийг бол баяртайгаар хүлээж авна шүү дээ. Ганцхан тайлбаргүй, ойлгомжгүй байгаа болохоор бид нар бухимдаж байна. Тэгээд хамгийн сүүлд нь хэлэхэд би одоо тэр Б.Булганы өөрийг нь ч өрөвдөж байна. Тэр настай ээжийг нь өрөвдөж байна. Гав ганцаараа. 80 гарсан хөгшин. Тэгээд л нөгөө өдөржин, шөнөжин над руу утасдаад л сонин юу байна Нараа гэдэг юм. Надад юу байх вэ дээ. Надад юу ч байхгүй юм чинь. Тийм ээ. Тэгэхээр энэ бол нэгдүгээрт одоо ардчилсан орны одоо энэ хүний эрхийн асуудал байна. 

Хоёрдугаарт, зүгээр хүмүүнлэг, хүнлэг асуудал байна. Магадгүй би их эмоцитой, магадгүй нөгөө эмэгтэй хүний хувьд ингэж ярьдаг байж магадгүй. Гэхдээ би бодоод байхад хууль зүйн үндэс, бүх юм нь дээр бол энэ дээр бол “но” асар их байна. 

Эрүүл мэндийн үзлэгт үзүүлье. 461 рүү шилжүүлье. Бүр ингээд батлан даалтаар гаргаж болдоггүй үнэхээр тийм юу юм бол. Тэгээд ямар ч мэдээлэл өгөхгүй. Өмгөөлөгч нар нь ямар ч бас мэдээлэл өгөхгүй. Бүгдээрээ нөгөө нууц задруулахгүй гэсэн юутай. Тэр байтугай Б.Булганы ээж нь ч гэсэн тийм хамаагүй юм би ярьж болохгүй ээ. Би гарын үсэг зурсан гээд тэгж байгаа байхгүй юу. Тэгэхээр бид нарт ямар ч мэдээлэл байхгүй. 

Тэгэхээр энэ дээр Хүний эрхийн дэд хороо минь анхаарал тавиад энэ Ай Пи Ю-гийн одоо энэ шаардлагыг. Энэ дээр бол Б.Булганыг нэгдүгээрт нэн даруй сулла гэсэн байна. Мэдээллээ ил тод болго гэсэн байна. Бид нар бол одоо хэрвээ тэр нотлох юм байгаа юм бол энэ хүнийг одоо ингэж байлгаж болохгүй гээд энэ маш их тов тодорхой бичсэн байна шүү дээ. 

Тийм учраас үүнийг одоо авч хэлэлцдэг нэгж нь танай дэд хороо юм уу, Хууль зүйн байнгын хороо юм уу. Энэ дээр ямар хариу өгдөг юм. Нэгдүгээрт. 

Хоёрдугаарт, одоо удахгүй болох гэж байгаа парламентын. Хорин хэдэнд болох гээд байгаа шүү дээ. Тийм ээ. Юу болох гээд байгаа билээ. АСЕМ-ийн парламентчдын. Тэр дээр энэ асуудлыг бас тавьж өгвөл яасан юм бэ. Та нар хоорондоо ярилцаж байгаад үүнийг л одоо нэг жаахан ийм шийдвэрүүд гаргана уу. Үүнийг бүх хүмүүс бодож байна. Энэ бол тэгээд яг Ай Пи Ю-гийн удирдах зөвлөл гэдгийн бүх гишүүдийн 100 хувийн саналаар энийг яасан ийм шийдвэр байна. За баярлалаа. 

Ж.Батзаяа: - Намайг Ж.Батзаяа гэдэг. Хүний аюулгүй байдлын судалгааны төв төрийн бус байгууллага. 

Тэгэхээр энэ Эрүүгийн хэргийг хянан шийдвэрлэх тухай хуульд энэ хохирогчийг хамгаалах тийм ээ, аюулгүй байдлыг хамгаалах талаар нэлээн олон зүйл, заалтууд орсон байна лээ. Тэгээд энэ ажиллагаанд хүний эрхийн чиглэлээр ажилладаг төрийн бус байгууллагууд их баяртай байна гэдгийг хэлэх гэсэн юм. 

Гэвч бас ганц хоёр чухал заалтууд ороогүй гэсэн мэдээлэл ирсэн юм. Энэ нь нэгдүгээрт энэ хохирогчийг одоо нууцлал, аюулгүй байдлыг хангасан ийм өрөөнд тэр мэдүүлэг, байцаалтыг авна гэсэн ийм зохицуулалтыг хийх гэсэн чинь одоо ажлын хэсгийнхэн маань ингээд үүнийг одоо цагдаагийн байгууллагын тэр дотоод журмаар зохицуулчихна. Хуульд заавал оруулах хэрэггүй гэж тайлбарласан юм шиг байгаа юм. 

Тэгэхээр үүнийг ингээд зүгээр цагдаагийн нэг журмаар зохицуулчихаар нэг дарга нь ирээд одоо ямар нэгэн бүтцийн өөрчлөлтөөр нөгөө өрөөг өөрчилдөг. Тэр байтугай одоо төрийн бус байгууллагууд бид нар Нэгдсэн Үндэстний Байгууллагын Хүүхдийн сан, Швейцарын Хөгжлийн агентлагийн санхүүжилтээр ийм өрөөнүүд, тусгай олон ийм хэрэгсэл, аппаратуудыг өгсөн. Тэгээд л нөгөө өөрчлөлт, бүтцээр эд нар ингээд алга болчихдог. Тэгэхээр энэ зохицуулалтыг энэ хохирогч, ялангуяа энэ хүн худалдаалах хэргийн тийм ээ, хүчирхийллийн, ураг төрөлдөө хүчиндүүлсэн ийм хэргийн хохирогч нарт ийм нууцлал, аюулгүй байдлыг хангасан өрөөнд мэдүүлэг, байцаалтаа өгөхгүй бол маш их ийм сөрөг үр дагаврууд гардаг. 

Одоогийн яг ийм зөрчлүүд нь юу юу гэхээр нэгдүгээрт нэг өрөөнд олон мөрдөн байцаагч нар суугаад хохирогч, нөгөө холбогдогчидтойгоо ингээд зэрэгцээд суучихдаг. Эргээд аюулгүй, эрсдэл дагуулдаг. 

Хоёрдугаарт нь, ийм тусдаа өрөөнд авахгүйгээс болоод ялангуяа энэ хүчирхийлэлд өртсөн насанд хүрээгүй хүүхэд мэдүүлэг өгөхдөө ингээд л нэг хүн орж гарч байдаг. Одоо гурав дөрвөн мөрдөн байцаагч давхар байгаа. Дахиад хүн орж гарч байна. Тэр болгонд анхаарал нь сарниад нөгөө мэдүүлгээ бүрэн гүйцэд өгч чаддаггүй. Ингээд нөгөө байцаалтын 2 цаг нь дуусчихдаг. Дахин дахин ирэх болдог. 

Гуравдугаарт нь, одоо хүн худалдаалах хэргийн тухайлбал бусдын эрхшээл хүчинд биеэ үнэлж байсан хохирогч мэдүүлгээ өгнө гэдэг бол энэ ерөөсөө шийтгэл хүлээж байгаагаас өөр аргагүй байна. Өөрөөсөө ч нууж явдаг энэ хэргээ тийм ээ бусдад яриад ингээд явж байхад нь олон хүн сонсоод улам ийм хэцүү байдалд ингээд ордог юм. Тэгээд энэ энэ байдлаас болоод нөгөө хохирогчид маань сүүлдээ мэдүүлэг өгөхөөс цааргалж байна. Сүүлдээ цагдаагийн байгууллагаас ерөөсөө зугтаадаг ийм л болсон. Тэгэхээр энэ зохицуулалтыг оруулж өгөөчээ гэж байгаа юм. 

Хоёрдугаарт нь, одоогийн энэ хуулийн төсөлд хохирогч өмгөөлөл авахыг, өмгөөлөгч авахыг болиулаад энд нь одоо прокурор хяналт тавиад явна гэж би сонссон. Тэгэхээр энэ үнэн үү? Яагаад вэ? Монголын маань одоо энэ нөхцөл практикт энэ хэрэгжих үү? Зарим хохирогч. Ялангуяа манай байгууллага хүн худалдаалах чиглэлээр ажилладаг болохоор нэрээ ч бичих чадваргүй ийм хохирогч байдаг. Ингээд олон жил биеэ ингээд үнэлүүлж байсан. Энэ хохирогчдод одоо зөвхөн ингээд прокурор хяналтаа тавиад энэ нь үнэн шударгаар шийдэгдээд явна гэхэд одоо итгэл үнэмшил үнэхээр төрөхгүй байна. Баярлалаа. 

Л.Болд: - Тахараас энэ дээр тайлбар байх уу? Товчхон хариулчих. 

Ц.Азбаяр: - Сая хэрэг бүртгэлт, мөрдөн байцаалтын шатанд яалт ч үгүй хохирогчийн сэтгэл зүйд гардаг хүнд дарамт, сэтгэл зүйн таагүй юмны талаар ярилаа. Яалт ч үгүй одоо бодит өнөөгийн амьдрал дээр бол ийм тохиолдлууд бий. 

Цагдаагийн байгууллагын албан конторын байр савны хүрэлцээ, багтаамжаас шалтгаалаад нэг өрөөнд хоёр гурвуулаа мөрдөн байцаагч нар сууж байдаг. Зэрэг зэрэг байцаалт явдаг ийм тохиолдлууд бол бий. 

Зүгээр манай Тахарын албаны хувьд бол эрүүгийн ямар ч байсан шүүхүүд дээр энэ хүчирхийлэлд өртсөн болон шүүх хурал дээр нэрээ гаргах, нүүрээ харуулах, шүүх хурлын үед мэдүүлсэн мэдүүлгийнхээ төлөө одоо ямар нэгэн эрсдэл хүлээхээс урьдчилан сэргийлээд ийм тусгай мэдүүлэг авдаг, сэтгэл зүйн таагүй уур амьсгалыг нь илаашруулж өгдөг, сэтгэл зүйн үйлчилгээ өгдөг ийм өрөөнүүдийг байрлуулах, байгуулах тал дээр ажлууд эхэлсэн. Улаанбаатар хотын 2 эрүүгийн шүүх дээр бий. Хөдөө орон нутагт бол бас нэг 3 нь ч аймгийн шүүх дээр байгуулаад цаашид энэ гэрч хохирогчийг хамгаалах өрөөнүүдийг шүүхүүд дээр байгуулах ажлыг эхлүүлээд явж байна. 

Зөвхөн одоо цагдаагийн байгууллагууд дээр ямар арга хэмжээг авахыг бол одоо мэдэхгүй учраас ярих боломж бололцоо байхгүй байна. 

Л.Болд: - Бид протоколын дагуу саналуудыг Байнгын хороонд хүргүүлнэ. За өөрөө хэлчих. 

Б.Энхцэцэг: - За сайн байцгаана уу. Намайг Б.Энхцэцэг гэдэг. Хүний эрх, хөгжил төвийг төлөөлж ирж байгаа. 

Би хамгийн эхлээд Хүний эрхийн дэд хороонд бас талархал илэрхийлмээр байна. Бид нар Хүний эрхийн дэд хорооны үйл ажиллагааны талаар бас Хүний эрхийн Үндэсний Комисстой холбоотой тайланд дурддаг. Тэгээд урьдны жилүүдэд бол ийм ажил хийгдэж байгаагүй. Тэгээд энэ яг төрийн бус байгууллагуудад нээлттэй сонсголын ажлыг хийж байгаад бас талархаж байна гэдгийг хэлмээр байна. 

Хоёрдугаарт нь, өнөөдөр ингээд мэдээлэл сонсоод сууж байхад бүх байгууллагууд ч юм уу тийм ээ зөрүүтэй мэдээлэл өгөөд байгаа болохоор бас хамгийн зөрүүтэй биш мэдээлэл өгөх газар бол Хүний эрхийн Үндэсний Комисс байх ёстой гэж төрийн бус байгууллагууд, ялангуяа хүний эрхийн байгууллагууд, иргэд, олон нийт хүлээж байгаа. Гэтэл Хүний эрхийн Үндэсний Комисс өөрөө шалгалт яаж хийсэн нь мэдэхгүй. Тэгээд бусад газраас зөрүүтэй мэдээлэл өгөөд сууж байгаа болохоор бас энэ байгууллагын үйл ажиллагааг сайжруулаасай гэж хүсч байна. 

Парисын зарчим, Белградын зарчим гэж олон улсын зарчмууд байдаг. Тийм ээ. Энэ зарчимд хүний эрхийн үндэсний байгууллага ямар хэмжээнд үйл ажиллагаа явуулах ёстой. Тухай бүр гарч байгаа хүний эрхийн зөрчлийн талаар иргэд, олон түмэнд ямар мэдээлэл өгч байх талаар бас энэ зарчимд тусгасан байдаг. Гэтэл манай Хүний эрхийн Үндэсний Комисс бол яг тодорхой тухай бүр гарч байгаа хүний эрхийн асуудлууд дээр ямар нэгэн тайлбар ч юм уу, мэдээллийг иргэдэд өгөхгүй байгаа. Тийм болохоор цаашид бас энэ үйл ажиллагаандаа анхаарч ажиллаасай гэдэг саналыг хэлэх зорилготой байсан. Гэхдээ бас Ж.Бямбадорж дарга маань гараад явчихлаа. 

Тэгээд ер нь бол Белградын зарчим гэж зүйлийг Хүний эрхийн дэд хороо бас үүнийг анхаарч үзээсэй гэж хүсч байна. Яагаад гэхээр энэ Белградын зарчим бол Хүний эрхийн Үндэсний Комисс, Улсын Их Хурлын хоорондын хамтын ажиллагааны зарчим бас юу байх ёстой юм бэ гэдгийг бас нэлээн зохицуулж өгсөн ийм зарчим байгаа. 

Тэгээд Хүний эрхийн Үндэсний Комиссын үйл ажиллагаа бол яг төрийн бус байгууллагууд алиныг харах вэ тийм ээ, аль байгууллагыг одоо яг бид нарт бодитой мэдээлэл өгч чадах вэ гэдэг дээр иргэд, хүний эрхийн байгууллагуудад Хүний эрхийн Үндэсний Комиссыг бас харж байгаа учраас энэ арай нэг бодит мэдээллийг бас бид нарт өгөөсэй гэж хүсч байна. Тэгээд өөрсдөө яг хяналт шалгалт явуулах эрх нь байдаг учраас тийм ээ прокурорын байгууллага руу шилжүүлээд юм уу, эсвэл зөвхөн албан хүсэлтээр мэдээлэл аваад суух биш өөрсдөө эрх хэмжээнийхээ хүрээнд шалгалтаа хийгээд энэ талаараа бас мэдээлэл өгдөг байгаасай гэж хүсч байна. За үүнийг хэлэх гэсэн юм. Баярлалаа. 

Л.Болд: - За баярлалаа. За ингээд асуудлаа байгууллагууд. Тийм. 

Б.Норовсүрэн: - Сайн байна уу? “Эвт сайн хөрш” гээд төрийн бус байгууллага. Б.Норовсүрэн байна. 

Би эндээс хоёр л юм асуух гэсэн юм. Морь унаач хүүхдүүдийн асуудал. Морь унаач хүүхдүүд маань морь унаад бэртчихдэг, хохирчихдог. Насаараа одоо бас хоёр гурван хүүхдүүд байна. Насаараа арван хэдэн настай. 14, 15 настай хүүхэд 5 жилийн өмнө хохироод хохирогч болсон. Хэн ч тэрийг одоо хайхардаггүй. Хохирлыг төлдөггүй. Явж чадахгүй. Нэг айлын 2 хүүхэд ч байна. Нэг айлын хүүхдүүд байна. Энэ хүүхдүүдийг одоо яаж хохирлыг нь төлүүлэх юм бэ? Морь унуулсан эзэн нь одоо хохирол төлөгч болдоггүй. Сайндаа нэг 200, 300 мянган төгрөг өгөөд орхичихдог. Энэ хүүхдүүдийн асуудал сэтгэл эмзэглүүлж байна. 

Сүүлийн жилүүдэд, сүүлийн 3 жил бас миний тавьж байгаа асуудал. Хөөцөлдөж гүйгээд эрүүгийн хэрэг үүсгэхгүй гээд байгаа нэг асуудал байгаа. Тэр монгол хүүхдийн нэр төрөөр бизнес хийж байгаа гадны байгууллагын асуудлыг бас яаж энэ асуудалд оруулахыг би бас сайн ойлгохгүй байгаа учраас. Энэ асуудалд ер нь ямар хуулийн гаргалгаа байж болох вэ? 

Сая яах вэ би хүүхэд хамгааллын хууль, хүүхдийн эрхийн хуулийн ажлын дэд хэсэгт ажиллаад яах вэ хувь хүний нууцын тухай нэг өгүүлбэр оруулсан байгаа. Хүүхэд хамгааллын хууль дээр. 9 сарын 01-нд хэрэгжих хугацааг нь бас хүлээж байна. 

Тэгээд энэ мэтчилэн бас ингээд миний ажлын явцад гардаг ойлгодоггүй, шүүх, цагдаа дээрээ очихоороо бас хэрэг нь шийдэгддэггүй, хойшлогддог ийм хохирогч хүмүүс их байдаг. Тэгээд ноднин 2015 онд бас би шүүхийн шийдвэрээр бас бэлгийн хүчирхийлэлд өртсөн бас нэг 5 хүүхдийн хэрэг дээр ажилласан. Тэгэхээр тэр хүүхдүүдийг болохоор бид нар бол яах вэ нөгөө байцаалтыг нь болохоор хүүхэд хамгааллын байгууллагууд бүгдээрээ байсан учраас яах вэ дандаа өөрсдийнхөө байранд мөрдөн байцаагчийг авчирч мөрдөн байлцаалтыг нь явуулаад тухайн хүүхдийг ямар нэгэн сэтгэл зүйн дарамтад оруулахгүйгээр ингээд юу яачихаж байгаа юм. Тэр бол тодорхой 4, 5-хан хүүхдийн асуудал. 

Бусад хүүхдийг нь яадаг юм бэ гээд асуухаар тэгээд л адилхан л нөгөө нэг нийтийн журмаар байцаагдаад. Тэгээд нөгөө хүүхэд нь асар их сэтгэл санааны хохиролд учирдаг л юм билээ л дээ. Тэгэхээр энэ асуудлыг тухайн тухайн хуулиудад нь яаж хийгдэж өгсөн юм бэ? Яах вэ зарим нэг хуулиуд нөгөө зөрчлийн хуулиуд дээр нэлээн хэсэг юмнууд орсон байгаа байх. Тэгэхээр зэрэг бас энэ хууль хэлэлцэж байх явцад бас анхаараасай гэж хүсч байна. 

Ц.Оюунгэрэл: - Сая энэ асуулт дээр шууд хариулахад байна шүү дээ нөгөө хүүхдийн эрхээр хүүхдийн эрх, байгаль орчны асуудал. Нэг нь юу билээ? Нийтийн эрүүл мэнд гэсэн ийм гурван асуудлаар нийтийн эрх ашгийг нэхэмжлэн хамгаалах эрхийг төрийн бус байгууллагад олгосон байгаа. Анх удаа. 

Тэгэхээр энэ захиргааны хэргийг шүүхэд хянан шийдвэрлэх тухай хуулиар бол та захиргааны шийдвэрийн эсрэг хүүхдийн эрхийг зөрчсөн захиргааны шийдвэр гарсан байна гэж үзвэл нэхэмжлэлээ хамгаалах эрх бол нээгдсэн. Харин иргэний хэрэг бол иргэд хоорондын маргаанаар явчихна. Иргэний хэргээр жишээлбэл унаач хүүхдийн ар гэр, уячийн ар гэр хоёр хооронд заргалдаад шүүхийн шийдвэр гарсан тохиолдолд тэр бол иргэний хэрэг шүүхээр хянан шийдвэрлэх зарчмаараа явна. 

Харин төр өөрөө буруу шийдвэр гаргаснаас болоод юм уу, ямар нэгэн буруу захиргааны шийдвэрээс болоод хүүхдийн эрх хохирсон байхад захиргааны хэргийн шүүхээр хянан шийдвэрлэхээр оруулсан байгаа. Зүгээр бусад нэмэлт асуудал дээр манай Г.Эрдэнэбат прокурор хариулах байх. Ер нь бол яг ийм асуудлуудыг бид нар энэ хууль боловсруулах явцдаа яриад байгаа. Нөгөө нэг хууль сахиулагчийн тухай хууль байгаа шүү дээ. Одоо бид нарын хийж байгаа. Тэгээд энэ дээр нөгөө нэг тэр чинь шүүхийн шийдвэр гүйцэтгэхдээ эрүүгийн шийдвэрийг ч гүйцэтгүүлэх, иргэний хэрэг маргаанаар гарсан шүүхийн шийдвэрийг гүйцэтгүүлэх, захиргааныхыг ч гүйцэтгүүлэх энэ тэр гээд бүгд орж байгаа. Тийм ээ. Та тэр дээр тайлбар нэмээд өгчихгүй юу. 

Г.Эрдэнэбат: - Шүүхийн шийдвэр гүйцэтгэх байгууллагын тухай хууль одоо ч эрүүгийн болон иргэний, захиргааны хэргийн шүүхийн шийдвэрийг биелүүлэхээр одоо хуульчилсан. 

Энд одоо үр нөлөөгүй, хүндрэл учирдаг асуудлуудыг Шийдвэр гүйцэтгэх тухай хуульд тусгаж байгаа гэж ингэж ойлгож байгаа. Үүнийг би ажлын хэсэгт нь яг гардан ороогүй учраас тодорхой хариулж мэдэхгүй байна. 

Харин хэрэг бүртгэлт, мөрдөн байцаалтын явцад хүүхдийн эрх хамгаалах асуудлаар, мөн энэ хэрэг бүртгэлт, мөрдөн байцаалтын ажиллагаатай холбоогүйгээр нийтийн эрх ашгийг төлөөлөн хамгаалах асуудлаар зөвхөн саяны хуулиудаас гадна прокурорын байгууллагын хуульд ч одоо нэмэлт, өөрчлөлтүүд орж байгаа. 

Энэ Прокурорын байгууллагын хуульд төрийн байгууллагын хүсэлтээр төрийн эрх ашгийг төлөөлж иргэний болон захиргааны хэрэгт орох энэ зохицуулалтыг дэлгэрүүлээд нийтийн эрх ашгийг төлөөлөн хамгаалах шаардлагатай гэж үзвэл прокурор хэрэгсэхгүй болгосон эрүүгийн хэрэгтэй. За мөн төрийн байгууллагын, иргэний нийгмийн байгууллагын хүсэлтээр, мөн өөрийн санаачилгаар нийтийн эрх ашгийг төлөөлөн нэхэмжлэл гаргахаар ингэж одоо бас хуульд тусгасан байгаа. 

Нийтийн эрх ашиг зөрчигдсөн гэх асуудал дотор хүүхдийн эрх ашиг өөрөө багтаж явж байгаа. 

Ц.Оюунгэрэл: - Энэ Хууль зүйн яамнаас хүн байгаа шүү дээ. Тийм ээ. Д.Дорлигжав сайд явсан ч гэсэн. Газрын дарга, янз бүрийн хүмүүс байна уу? Энэ нэмж хариулах зүйлүүд байна уу? Түрүүн нөгөө хүмүүсийн асуусан асуултууд дотор бас нэг асуулт хариулагдахгүй өнгөрөх шиг болох юм. Нөгөө саяын энэ Эрүүгийн хэрэг хянан шийдвэрлэх тухай хууль дотор нууц мөрдөх ажиллагаа энэ тэр гээд баахан зүйлүүд шинээр ороод ирсэн байна гэж тайлбарлаад байсан шүү дээ. Тэрний учрыг гаргаж тайлбарлаж өгмөөр байна. Яагаад ингэж орж байгаа тухай. 

Г.Эрдэнэбат: - Энэ “Эмнести интернейшнл” төрийн бус байгууллагаас одоо болгоомжилж байгаа асуудал бол яах аргагүй их зөв асуудал. Үнэхээр одоо манай Монгол Улсад бид бол нэг зүйлийг одоо шинэ шатанд гаргах гэж оролдож байгаа. Энэ хуулиар. Энэ нь бол одоо их илэн далангүй хэлэх юм бол манайх чинь байцаахаас өөр аргаар хэргийг илрүүлэх боломжийг хязгаарлаж, хуулиараа хязгаарласан ийм нөхцөл байдалд байна гэсэн санал шүүмж бол маш их өргөн явдаг. Өөрөөр хэлбэл мөрдөн байцаагчид хуулиар олгогдсон хэргийг илрүүлж нотлох арга хэрэгсэл нь үндсэндээ байцаалт. За тэр байцаалтаас улбаалан гарсан тодорхой арга хэмжээнүүд туршилт, нэгжлэг, хураан авах, битүүмжлэх, баримт сэлт гаргуулан авах гэсэн иймэрхүү арга ажиллагаанууд байдаг. Гэтэл одоо ингээд орчин цагийн өндөр зохион байгуулалттай үйлдэгддэг, нууц далд үйлдэгддэг хүний наймаа, мансууруулах бодисын хууль бус наймаа, бусад төрлийн зохион байгуулалттай гэмт хэргийг, ер нь зохион байгуулалттай гэлтгүй нууц далд аргаар үйлдэгддэг гэмт хэргийг илрүүлэхэд одоо манай хэрэг бүртгэгч, мөрдөн байцаагчийн гарт байгаа арга хэрэгсэл бол үнэхээр хангалтгүй байсан. 

Ингээд үүнийг одоо засч сайжруулахын тулд бид нарын одоо гүйцэтгэх ажил гээд нэрлээд заншчихсан, одоо бусад улсынхаар энэ нууцаар явуулдаг мөрдөн шалгах ажиллагааг одоо хуульчилж ямар үндэслэлтэй байгаа тохиолдолд ямар журмаар шалгаж тогтоох юм бэ. Ингээд энэ мөрдөлт явагдсан үр дүнг шүүхэд яаж танилцуулж нотлох баримтаар үнэлүүлэх вэ гэдгийг л одоо энэ Хууль сахиулах хууль, Эрүүгийн хэрэг хянан шийдвэрлэх хуульд шинээр тусгасан. 

Одоо үүнтэй холбоотойгоор энэ ажиллагааг дур зоргоороо явуулах уу. Энэ ажиллагааг одоо хэн нэг нь үндэслэлгүйгээр хийж болох уу. Энэ ажиллагааны явцад хүний эрх зөрчигдвөл хэн хамгаалах вэ гэдэг энэ олон асуултад үнэн хэрэг дээрээ энэ шүүхийн процесс, энэ хуулийн дэг журам нь өөрөө л хамгаалалт болох учиртай юм л даа. Зарим төрлийн ажиллагааг үнэхээр хүнд мэдэгдэхгүй хийнэ. 

Нэг зүйлийг хүлээн зөвшөөрөх ёстой. Энэ зарим төрлийн ажиллагааг өнөөдөр ч хийж байгаа. Гэхдээ хуульгүйгээр. Өөрөөр хэлбэл хууль журмыг нь, үндэслэлийг нь заагаагүй учраас хийж байгаа. Хийгээд цуглуулсан тэр өч төчнөөн хөрөнгө мөнгө зараад цуглуулсан мөрдөн шалгах ажиллагааны үр дүнг харин шүүхэд нотлох баримт болгож ашиглахгүй байгаа. 

Хоёр талдаа гарцтай. Нэгэнт хууль, дүрэм, журмаар нарийвчлан үндэслэлийг нь зааж, журмыг тогтоож өгөөгүй учраас нотлох баримтад үнэлэхэд хэцүү. Ингээд улсын хэдэн зуун сая төгрөгөөр ч байж магадгүй утсыг нь чагнасан, мөрдсөн, тагнасан энэ үйл ажиллагаа хэргийг илрүүлчихээд байгаа хэрнээ шүүхэд нотлох баримтаар үнэлэгдэхгүй тэр олон зуун сая төгрөг, тэр олон ажилтны хүч хөдөлмөр талаар болдог. Хэрэггүй. Нотлох баримт биш болдог. 

Нөгөө талаар энэ хуульгүй, үндэслэл журмыг нь тодорхой заагаагүй мөрдөн шалгасан, мөшгисөн энэ ажлыг хууль бус уу, хууль ёсны юу гэж үнэлэх боломжгүйгээр хүний эрх зөрчигдөж байх бололцоотой. Өөрөөр хэлбэл утсыг нь үндэслэлгүйгээр чагнасан, утсыг нь араас нь хууль бусаар мөрдөж мөшгисөн гэдэг гомдол гаргая гэхээр хууль бус гэж үзэх арга байхгүй. Гүйцэтгэх ажлын тухай хууль дээр гэмт хэргийг илрүүлэх үндэсний аюулгүй байдлыг хангах зорилгоор хийж болно гэсэн. 

Ямар үндэслэл байвал утсыг нь чагнах юм. Ямар үндэслэл байвал ямар журмаар тэрийг хийх юм. Урд нь хэнээс зөвшөөрөл авах юм. Ард нь хэнд танилцуулж, шалгуулах юм гэдэг нь байхгүй учраас бид өнөөдөр ийм үйл ажиллагаа явагдаж байгааг ч мэдэхгүй. Явагдсан байлаа гэхэд үүнийг хууль бус гэж үнэлэх аргагүйд л учир байгаа юм. 

Ийм учраас энэ Эрүүгийн хэрэг хянан шийдвэрлэх хууль Хууль сахиулах хуулиар тэр нуугаад байдаг зүйлүүдийг бүгдийг нь ил болгож бичиж байгаа юм. Өөрөөр хэлбэл ийм ажиллагаа хийж болно. Ийм ажиллагаа хийхдээ шүүхээс ямар зөвшөөрөл авах вэ. Ийм ажиллагааныхаа үр дүнг эргүүлээд яаж танилцуулах вэ. Хууль зөрчсөн байвал яаж нотлох баримтад тооцохгүй байх вэ. Хууль бусаар явуулсан бол эргээд ямар хариуцлага, хууль зүйн хариуцлага хүлээлгэх вэ гэдгийг л зааж байгаа юм. Ийм л утгаар орсон. 

Мэдээж хэрэг тодорхой зохицуулалт дээр хангалтгүй байна. Өөр энд хүсэлт гомдол гаргах эрх нь хангагдаагүй байна. Үүнийг шалгуулах боломж нь хязгаарлагдмал байна гэвэл хуулийн төсөлд тусгах эрхтэй. Эхний ээлжинд хуулийн төсөл боловсруулсан ажлын хэсэг юу гэж үзсэн гэхээр шүүхийн зөвшөөрлийн журмаа тодорхой болгосноор бид үүнийг дур зоргийн биш болгож байна. Явуулах журмыг нь Хууль сахиулах хууль тодорхой зааснаараа үүнийг бид нар нарийвчилж байна. Ингэснийхээ үр дүнд энэ бүх зүйлийн цуглуулсан, энэ ажлаар цуглуулсан баримтыг нотлох баримтын хэмжээнд үнэлж хэргийг шийдвэрлэхдээ хүн байцаалгүйгээр хэргийг нь нотлох арга хэрэгсэлтэй болгож хууль сахиулах байгууллагаа хүчирхэгжүүлж байна гэж ингэж л ойлгож зорьж хийж байгаа. Дутуу хангалтгүй зүйл байвал одоо даруй засахад бэлэн байгаа. 

Д.Энхжаргал: - Хүчирхийллийн эсрэг үндэсний төвийн захирал Д.Энхжаргал. 

Тэгээд Хүний эрхийн хорооноос энэ маш чухал шинээр одоо боловсрогдож байгаа процессын хуулиудад хэрэгтэй олон өнцгөөс нь харах саналуудыг хэлэлцэх ийм индэр болгож энэ хурлыг зохион байгуулж байгаад баярлалаа. 

Тэгээд Шүүхийн шийдвэр гүйцэтгэх хуулийн төсөлтэй холбоотой нэг саналыг хэлэх гэсэн юм. Шүүхийн шийдвэр гүйцэтгэх тухай хуулийг дагалдаж орж байгаа дагалдах бусад хуулиуд гэсэн тэр нөгөө санал дотор Тахарын албыг татан буулгах тэр холбоотой зохицуулалт явж байгаа. Энэ хэвээрээ юм байна гэдэг дээр Д.Дорлигжав сайдын ярианаас сая мэдлээ л дээ. 

Тэгэхээр бид нэлээн хэдэн сарын өмнө эмэгтэй Улсын Их Хурлын гишүүдийн бүлэг байна. Тийм ээ. Хүний эрхийн хороо, Улсын Их Хурлын дарга, Хууль зүйн байнгын хороонд 50 гаруй төрийн бус байгууллагууд бол шаардлага хүргүүлсэн байгаа. Тахарын албыг татан буулгахыг эргэж хараачээ гээд. Яагаад гэвэл бид нар хүний эрхийг хамгаалах механизмыг бүрдүүлэхэд энэ Тахарын алба, ялангуяа гэрч, хохирогчийн эрхийг хамгаалахад нэг том дэвшил гэж харж хүний эрхийн байгууллагууд маш баяртайгаар хүлээж авсан энэ шийдвэрийг. Гэрч, хохирогчийг хамгаалах тухай хуулийг бас баяртайгаар хүлээж авсан. 

Тэгэхээр энэ Гэрч, хохирогчийг хамгаалах хуулийг хэрэгжүүлэх бүтцийг бид нар энэ Тахарын алба гэж харж байгаа юм. Хэрвээ үнэхээр тэр нөгөө нэг шүүгчийг хамгаалдаг ч гэдэг юм уу, ялтныг хуяглан хүргэдэг тэр чиг үүргээ Шүүхийн шийдвэр гүйцэтгэх тухай хууль, алба, байгууллага руу шилжиж болно. Гэрч, хохирогчийг хамгаалах чиг үүрэг нь яахаараа Шүүхийн шийдвэр гүйцэтгэх байгууллага руу шилжих ёстой юм. Ял эдлүүлэх үйл ажиллагааг тийм ээ, шүүхийн шийдвэрийг биелүүлдэг гээд. Тэгэхээр энэ хоорондын юун дээр бол эргээд сайн бодолцоосой гэж бодож байна. 

Тэгээд энэ бид нар Хүчирхийллийн эсрэг үндэсний төв Тахарын албатай маш нягт холбоотой ажилладаг л даа. Даанч бид нар Тахарын алба энэ хүний эрхийг ингэж хамгаалаад ийм бодит дэвшил гарчихаад байна гэж олон нийтэд ярих гэхээр Тахарын албын ач холбогдол, үүрэг оролцоог нь дэлгэж тавих гэхээр цаана нь хувийн хүний нууцын асуудал, хохирогчийн нэр төрийн асуудал байгаа болохоор бид нар энэ сүүлийн 2 жилийн хугацаанд 20 гаруй хохирогчийг бодитойгоор эрхийг нь хамгаалж чадсан тэр кейсүүдийг ил болгож чаддаггүй юм. Тэгэхээр бид нар ахиад тэр төрийн бус байгууллагуудаас гаргасан шаардлагаа Шүүхийн шийдвэр гүйцэтгэх хуулийг боловсруулж байгаа ажлын хэсгийнхэн, тэгээд Хууль зүйн байнгын хороонд, дэд ажлын хэсгийнхэнд аль алинд нь хүргүүлье гэж бодож байна. Тэгэхээр энэ шийдвэрийг бас та бүхэн бас бодолцоорой гэж хэлэх гэсэн юм. 

Л.Болд: - Баярлалаа. За ингээд манай байгууллагууд ерөнхийдөө хуультай холбоотой саналуудаа хэлчихлээ. Тэгээд түрүүний бидний хэлэлцэж байсан өргөдлийн асуудал бол бас Б.Булганы ээжийн иргэн Байгалийн өгсөн өргөдөл байгаа. 

Тэгээд Ц.Оюунгэрэл гишүүн бид хоёрыг бас очиж ажиллахад Б.Булган ч гэсэн өөрөө Ж.Батзандан гишүүнтэй уулзсан. Манай Өргөдлийн байнгын хороон дарга Ж.Батзандан дарга бол бас газар дээр нь ажиллаж. Тэрнээс хойш анх удаагаа байдал бол нэлээд эрс өөрчлөгдсөн талаар бас дурдсан. Яах вэ Ж.Батзандан гишүүн энэ асуудалтай холбогдуулаад бас хэлэх үг байвал бас та хэлнэ үү.

Ж.Батзандан: - Тэгэхээр манай хүний эрхийн байгууллагууд, шүүх, прокурор, шүүхийн шийдвэр гүйцэтгэх байгууллагын төлөөлөгчид, бас иргэдийн төлөөлөл оролцож Хүний эрхийн дэд хорооноос энэ уулзалт, ярилцлагыг зохион байгуулж байна. Та бүхнийг бас хүрэлцэн ирсэнд баярлалаа. 

Тэгэхээр үнэхээр энэ 4 жилийн хугацаанд хууль эрх зүйн салбарт томоохон өөрчлөлтийг та бид хамтдаа эхлүүлж бас хийж байгаа гэдгийг бас хэлэхийг хүсч байна. Хүний эрхийн холбогдолтой, хүний эрхийг дээрдүүлсэн олон арван чухал хуулиудыг бид хамтдаа батлан гаргаж чадлаа. Гэр бүлийн хүчирхийлэлтэй тэмцэх тухай хуулиас эхлээд Эрүүгийн хууль, одоо Эрүүгийн хэрэг хянан шийдвэрлэх тухай хууль, Тахарын алба, Гэр хохирогчийг хамгаалах тогтолцоо, Төлбөрийн чадваргүй яллагдагчийг эрх зүйн туслалцаа үзүүлэх тухай хууль гээд олон хуулиудыг бид хамтдаа гаргасан гэдгийг хэлэхийг хүсч байна. Зарим нь гарах шатандаа ороод явж байна. 

Эрүүгийн хуулиар бид бол хамгийн гол барьсан концепци бол гэмт хэргийн золиос болж хохирогч болсон хүмүүсийн хохирлыг төлүүлэх, хохирогчийн эрхийг илүү хангах энэ чиглэл рүүгээ концепцио барьж явсан. Хуучин социалист хэв маягийн эрүүгийн эрх зүйн системд хохирсон нь хохироод, хохироосон нь ял аваад шоронд хэдэн сар суугаад гардаг ийм л эрүүгийн хуулиар бид олон арван жил явсан. 

Одоо Эрүүгийн хэрэг хянан шийдвэрлэх тухай хуулиар яллагдагч тал өмгөөлөгч талуудын тэнцвэртэй байдлыг мэтгэлцээний тэгш эрхийн зарчмыг нотлох баримтыг шударгаар шүүдэг, тунгаадаг, дэнсэлдэг энэ зарчмыг хэрэгжүүлэхийн төлөө явж байгаа гэдгийг та бүхэн харж байгаа. Мэдээж процессын маш олон дэвшил, өөрчлөлтүүд бас гарч байгаа гэдгийг хэлэх хэрэгтэй. Үүнийг та бүхэн мэдэж байгаа. 

Ж.Батзаяа, мөн Уранцоож гээд хүний эрхийн одоо манай гол гол төлөөлөл болсон түрүүний эгч олон сайхан саналуудыг манай төрийн бус байгууллагууд гаргасан. Тэр саналуудын дийлэнхи нь тусгагдсан гэж би харж байгаа. Тусгагдаагүй санал байвал бас тусгаад явах бололцоо боломж байгаа. 

Мэдээж шүүхийн шийдвэр гүйцэтгэлтэй холбоотой олон асуудал байгаа. Үүнийг засаад явна. Тэгэхдээ захиргааны хэргийн шүүхийн шийдвэр гүйцэтгэл бол өмнөхтэйгөө харьцуулашгүй том, одоо хөгжлийн том шатанд, өндөр шатанд гарсан гэдгийг би бас захиргааны хуульч хүний хувьд хэлэхийг хүсч байна. 

За Б.Булгантай холбоотой асуудал руугаа оръё. Өргөдлийн байнгын хороонд, Хүний эрхийн дэд хороонд, Хууль зүйн байнгын хороонд сэжигтэн яллагдагчаар татагдаад байгаа Б.Булганы эрхийн асуудал, хүний эрхийн зөрчил хорих байранд гарч байна гэдэг асуудал, гомдол гэр бүлийнх нь хүнээс ирсэн. Ээжээс нь. Тодруулж хэлэх юм бол. Өргөдлийн байнгын хорооноос ажлын хэсэг гаргаж Шүүхийн шийдвэр гүйцэтгэх газар очиж Б.Булгантай биечлэн уулзсан. Яг бидэнд өөрийнх нь амнаас гарсан гомдол бол өмгөөлөгчдийгөө тогтмол уулзахыг хүсч байна. За хэвлэл мэдээлэл, ном, сэтгүүл тогтмол оруулж өгдөг баймаар байна. Ариун цэврийн хэрэгсэл, солих хувцаснаас эхлээд энэ тал дээр бас анхаарч өгөөчээ гэдэг ийм гомдлыг өөрөө гаргасан. Энэ дагуу Улсын Ерөнхий Прокурорт, хяналтын прокурорт нь тавьсны дагуу нөхцөл байдал харьцангуй сайжирсан гэж сүүлийн 2 дахь удаагийн шалгалтаар очсон манай баг бол харьцангуй бас арга хэмжээ авагдсан байна гэдэг асуудлыг ярьсан. 

Хоёр дахь удаагийн шалгалтыг Улсын Их Хурлаас манай Хүний эрхийн дэд хорооны дарга Л.Болд дарга, Ц.Оюунгэрэл гишүүн, бас бус гишүүд орж 2 дахь удаагийн бас уулзалтыг Б.Булгантай хийсэн байгаа. 

Ер нь эрүүгийн хэрэг. Тэр нь ямар хэрэг байх нь чухал биш. Эрүүгийн хэргийг хянан шийдвэрлэх, шалгах явцад хүний эрхийн зөрчил аль болох гаргахгүй байх, эрүүдэн шүүх явдлыг гаргахгүй байх, урт хугацаагаар хорьдог ялладаг, тамладаг байдлыг аль болох зогсоохын төлөө бид ажиллах ёстой. Социалист, коммунист хэв маягийн эрүүгийн байцаан шийтгэх ажиллагаанаас бид татгалзах ёстой гэдэг ийм байр суурьтай байгаа. Улсын Их Хурлын гишүүд энэ байдлыг, хоцрогдсон арга барилыг өөрчлөх нэг л арга Улсын Их Хурлын гишүүдэд байгаа. Тэр бол хуулиа шинэчлэх, бодлогоо шинэчлэх, шинэ хууль гаргах замаар л үүнийг бид өөрчилж чадна. Мэдээж хуулийн хэрэгжилтэд хяналт тавих замаар бид тодорхой нөлөөллийг үзүүлж чадна. Энэ ажлуудаа бид хийж байгаа гэдгээ хэлье. 

Ер нь иргэн Б.Булгантай холбоотой асуудлыг сонгууль дөхөх болохоор улс төрчид, төв түвшний улс төрчдийн тухай ярьж байна шүү. Жирийн бид нар шиг улс төрчид биш. Сонгуулийн зорилгоор ашигладаг, улс төржүүлдэг явдал хэрээс хэтэрсэн. 18 жил үндсэндээ энэ хэргийг улс төрийн зорилгоор ашиглаж байгаа. Хэрвээ улс төрийн зорилгоор энэ хэргийг гаргаж ирж Монгол Улсын иргэн Б.Булганыг эрүүдэн шүүж байгаа бол бид үүнтэй хатуу тэмцэх ёстой. Хууль хяналтын байгууллагынхантай бид уулзсан. Биднийг харахаараа улс төрийн зорилго байхгүй. Энэ хэрэг илрэх шатандаа явж байгаа л гэж хэлдэг. Нөхцөл байдал ийм байгаа. 

Би хувь хүнийхээ хувьд, гишүүнийхээ хувьд хууль хяналтын байгууллагаас нэг л зүйлийг хүсч байгаа. Илрүүлэх гэж байгаа бол илрэх нотлох баримт нь бүрдсэн бол энэ хэргийг ард түмэнд ил тод яримаар байна. Нуугаад хаагаад байх юм байхгүй. 

Одоогийн Эрүүгийн байцаан шийтгэх хуулиар, одоогийн мөрдөгдөж байгаа Эрүүгийн хуулиар бол энэ улс төрчийн амь насанд халдахтай холбоотой энэ төрлийн гэмт хэргүүдийн мөрдөн шалгах ажиллагаа нууц байна гэж хэн гэдэг хүн нь хэлчихсэн юм байгаа юм. Ингээд нууцын зэрэглэлтэй бид мөрдөж байгаа. Анхнаасаа ингэж явж байгаа гэдэг тайлбарыг бидэнд өгч байгаа. 

Тэгэхээр Байнгын хороо ч гэсэн энэ дээр анхааръя. Олон Улсын Парламентчдын байгууллагаас, Парламентын холбооноос бидэнд нэг л хүсэлт тавьж байгаа. Одоо наад хэргээ ил болго. Мөрдөн шалгах ажиллагааг нь нээлттэй болго. Юуг нь нуугаад байгаа юм бэ. Нуух тусмаа л цаана нь хор явдаг. Нуух тусмаа хүний эрх зөрчигддөг. Бид чинь нээлттэй нийгэм рүү, ардчилсан нийгэм рүү орж байгаа. Мөрдөн шалгах ажиллагааны ихэнхи хэсгийг нь хувь хүний нууцтай холбоотой, байгууллагын нууцтай холбоотой, бизнесийн нууцтай холбоотойгоос бусад хэсгийг нь ч гэсэн ил болгоё гэдэг бодлого руу шинэ эрүүгийн хууль маань бас чиглэж байгаа гэдгийг хэлмээр байна. Энэ ерөнхийдөө нөхцөл байдлыг танилцуулахад ийм байна. Тийм. 

Л.Болд: - Ж.Батзандан даргад баярлалаа. Ингээд бас нэмэлт мэдээлэл өглөө. Бидэнд маш хэрэгтэй боллоо гэж бодож байна. За ингээд энэ асуудлуудыг. 

Одоо нэг өргөдлийн асуудал байгаа. Та бүхэн мэдэж байгаа. Өмнөх хурал дээр бид нар ер нь нэлээн хэдэн өргөдлүүд яригдсан л даа. Энэ унаач хүүхдүүдийн асуудал. Энүүгээр бол бид холбогдох шаардлагуудыг тавиад энэ асуудал бол одоо судлах шатандаа явж байгаа. 

Ирвэс судлаач Т.Лхагвасүмбэрэл, байгаль хамгаалагч Т.Лхагвасүмбэрэлийн асуудал одоо бид хариуг нь хүлээж байгаа. Судлах шатандаа явж байгаа. Энэ дээр одоо ямар арга хэмжээ авах вэ. 

Төв аймагт одоо гэмт хэргийн хохирогч болсон эмэгтэй Байгалмаагийн асуудал. Энэ дээр бид нар нэлээд олон тайлбарууд авсан. Одоо дэд хорооны гишүүдэд энэ явцыг бичгээр тайлбарлах болно. 

Одоо нэг өргөдлийг өнөөдөр бас бид ярилцах ёстой. Энэ 2008 онд, 2006 онд. Тийм. Малайзид амь насаа алдсан Ш.Алтантуяагийн ар гэрээс бас өргөдөл ирсэн. Бид холбогдох байгууллагуудаас нь тайлбар мэдээллүүдийг авахаар ажиллаж байгаа. Энд гол нь одоо тэр энэ хэргийг үйлдсэн хэрэгтэн Австрали Улсад оргон зайлсан. Энэ дээр бас Монголын төр засгаас тодорхой ажиллагаа явуулж одоо энэ гэмт хэрэгтний зохих хууль шүүхийнх нь өмнө зохих хариуцлагыг хүлээлгэх тал дээр Монголын төр засгаас арга хэмжээ аваачээ гэсэн ийм өргөдөл ирсэн байгаа. Тэгээд энэ дээр бас би дэд хорооны гишүүдийн санал, мөн одоо оролцож байгаа, энэ асуудлыг бидэнд тавьсан төрийн бус байгууллагуудын саналыг ч гэсэн бид одоо энэ албан ёсны протоколд тусгаж энэ талаар бас тодорхой мэдээллүүдийг сонсоход бэлэн байна. Энэ асуудлыг бас хэлэлцүүлэгт оруулах нь зүйтэй гэж үзэж байна. 

Өргөдөл гаргагч С.Шаарийбуу гуай. 

С.Шаарийбуу: - Тэгэхээр би энэ хууль зүйн дэд хороонд өргөдөл гаргасан юм. Тэгээд намайг цорын ганц иргэнийг өргөдлийнх нь дагуу энэ албан ёсоор энд оруулсанд талархъя. 

Тэгэхээр би ер нь одоо 10 жил энэ асуудалтай хөөцөлдөж байна. Би өөрөө хохирогч эцгийнх нь хувьд би явахгүй бол өөр явах хүн байхгүй. Өөр хүн яваад нэмэрч байхгүй юм байна. 

Тэгэхээр би одоо бурхан, чөтгөр хоёрт л өргөдөл гаргасангүй. Бусдад нь би өргөдөл гаргасан. Намайг нэг их заргач хүн. Тэгээд л одоо нэг юм л хөөцөлдөөд байдаг гэж л ойлгодог байх. Хэвлэл мэдээлэл ч гэсэн заримдаа тэгж. Сүүлийн жилүүдэд би хэвлэл мэдээлэлд хандахаа байсан. Нэмэргүй. Зүгээр нэг өнөөдрийн сонин өнгөрлөө. Маргаашийн дугаар гарлаа. Тэгээд л дуусаа. Түүний араас одоо тэр нөгөө мөрддөг, үздэг, хардаг, эрэн сурвалжилдаг. Юу ч байхгүй. Манайд тийм юм байдаггүй. Тэгэхээр юу гэх вэ зүгээр тэнд одоо нэг тийм бөгсний ачуурын юманд би тэгж элдвээр хэлүүлж дараа нь тэрнээс илүү дарамтад ордог. Дэмий юм билээ. 

Зүгээр яах вэ би амьдралын хүнд байдалд орсон л доо үүнээс болоод. Тэр чинь хамгийн гол нь би хохирох нь яах вэ. Өнчин хүүхдүүд үлдчихэж байгаа байхгүй юу. Хүүхдийн эрх гэдэг юмыг ерөөсөө авч хэлэлцдэг газар олдохгүй. Байхгүй манайд. 

Яах вэ би эмэгтэй гишүүдэд хандаж байсан. Ц.Оюунгэрэл одоо мэднэ намайг. Л.Болд гишүүнд хандсан. Та бүхний энэ улсууд. Одоо М.Батчимэг гишүүн надад маш сайхан тус болсон. Бас хүн чанар байдаг юм байна. Эх хүний сэтгэл гэж юм байдаг гэж би энэ улсууд дээр орж байсан. Хоёр гурван жилийн өмнө. Надад тусалсан. Ямар нэгэн хэмжээгээр надад тус болсон. 

Зүгээр ер нь одоо олон төрийн бус байгууллагууд байдаг. Хүүхдийн, эмэгтэйчүүдийн, хүний эрхийн. За даа одоо яах вэ дээ одоо нэг. Сүүлдээ надтай бараг урд талын хаалгаар нь ирээд асуувал араараа гараад зугтчихдаг болсон шүү дээ. Шулуухан хэлэхэд бол сайд дарга нар нь хүртэл байхгүй л гэж хэлдэг юм. Байж л байдаг юм билээ. 

Тэгэхээр би нэг л юм хайгаад байгаа юм. Юу хайгаад байдаг юм бэ гэхээр зэрэг намайг би заргачдаа ингэж яваад байгаа юм биш. Над дээр гадаадад болсон үйл явдал, одоо энд эндэгдэл болсон. Өөрөөр даяаршил гэдэг чинь бол зүгээр л бид нар нээлттэй болоод тэгээд дэлхий дахинаараа явдаг болсон. Тэр ч битгий хэл визгүй оронд маш олон найзтай болсон. Олон хүмүүс гадагшаа гараад эндчихээд байна. Тэр хүмүүс хамгийн түрүүнд над дээр ирдэг болсон. Үгүй би чинь хууль биш, би шүүх биш, би одоо юу юм. Гээд одоо зовсон хүн та надад нэг гаргалаа хэлж өг. Би одоо ингэчихлээ. Хүмүүс эрхээ мэдэхгүй, хуулиа мэдэхгүй, хашаа хандахаа ч мэддэггүй юм билээ л дээ. Ингээд энэ олон хүмүүст бас тус болох юмсан гэж. Би үүнийг үнэн шударга юм гэж байдаг байх гэж би энэний төлөө яваад байгаа юм. 

Тэгэхээр би энэ 10 жил дэлхийгээс нэг зүйлийг хайж байгаа юм. Тэр нь юу вэ гэхээр хүний эрх гэж үнэн юм байна уу. Шударга, үнэн гэж юм байна уу. Үүнийг л хайгаад байгаа юм. Би Монголоос хайгаад нэмэргүй. Бид шинэ байна. Бид туршлагагүй байна. Энэ чинь дөнгөж сая л нэг нийгмээс, нэг системээс нөгөө юм руу, нэг хуулиас нөгөө хууль руу. Тэр юун англи-саксоны хууль. Бид нар тэр чинь “а” ч байхгүй байна шүү дээ. 

Тэгэхээр ийм юманд одоо ороод эрсэдчихээд байгаа хүмүүст. Бид нар дотоодынхоо тухай өнөөдөр ярьж байгаа одоо тэр чухал юм ярьж байдаг байх л даа. Би ямар хуулийн хүн биш. Гэтэл гадаадад болж байгаа юмны асуудлыг бид нар одоо ярих цаг болсон. Хэрвээ гадаад ертөнц энэ даяаршиж ингэж найзалж, нөхөрлөж ингэх л юм бол энэ асуудлыг ярих цаг болсон. Энэ бол тодорхой анхаарал хандуулах цаг болсон байна шүү дээ. 

Энэ хүний амьд явах эрхийн тухай асуудал шүү дээ. Тэгээд хэдхэн жишээ л хэлчихье би. Австралийн Хүний эрхийн комисст би хандсан юм. Хүний эрхийн комиссоор дамжуулж. Тэгэхээр надад Хүний эрхийн комисс, Хүчирхийллийн эсрэг үндэсний төв, Гадаад явдлын яамны Консулын газар ийм гурван газар л ордог газартай шүү дээ би. Энэтэй л 10 жил явлаа. Эд нар надад хүссэн ч хүсээгүй надад тус болдог. Би талархаж байдаг. Хийдэг ажил нь тэр юм чинь яах вэ. 400 гаруй удаа өргөдөл гаргасан байдаг юм би. 

За тэр Австралийн Хүний эрхийн комиссоос надад юу гэж хариу ирсэн бэ гэхээр та улсынхаа прокурорт хандаачээ. Та буруу газар яваад байна. Танай шүүх, сэргийлэх, цагдаа нэмэргүй. Наана чинь прокурор гэж хамгийн чухал. Яагаад Австрали өөрөө Хууль зүйн яам прокурор хоёр нь нэг статустай. Нэг хүн хариуцдаг юм. Та энд хандаачээ гэж Хүний эрхийн комиссоор дамжуулж ийм юм ирүүлсэн. Тэгээд би Улсын Прокурорт 10 жилийн дараа прокурор гээч ийм чухал газар байдаг юм байна гэдгийг мэдэж байна шүү дээ. Надад хэн ч хэлж өгөөгүй. Мэддэггүй юм уу, яадаг юм мэдэхгүй байна. 

Малайз гэдэг улс Монголтой харилцахаа байгаад удаж байгаа. Тэр ч битгий хэл Хүний эрхийн Ази, Номхон далайн болон олон улсын хуралд очихоо байсан одоо сүүлийн үед ерөөсөө ирэхээ байсан шүү дээ. 

Энэ хэрэгтэй ямар нэгэн хэмжээгээр нэр холбогддог Ерөнхий сайд Нажиб гэдэг хүн бий. Ямар нэгэн хэмжээгээр л. Хэн мэдэх вэ. Тэр чинь үнэн худлыг би мэдэхгүй байна. Заавал тэр хүний л нэр ордог. Энэ хүнтэй Монголоос уулздаг ганцхан хүн бий. Тэр нь Ерөнхийлөгч. Яагаад гэхээр бид Ерөнхийлөгчөөс өөр хүн тэр хүнтэй ойртох тийм боломж байхгүй энэ дэлхий дээр. Тийм шүү дээ. Тэр АСЕМ-ийн хурал дээр сууж байдаг. Үгүй бол өнгөрсөн жилийн Японд болсон Эдийн засгийн форум болсон. Тэр форумд хуучин Малайзын Ерөнхий сайд байсан, загалмайлсан эцэг буюу алдарт Мохатир очиж өөрийнхөө хүсэлтээр Ерөнхийлөгчтэй уулзсан. Өнгөрсөн зун. Уулзсаныг бол би мэдэж байна. Уулзсан гэдгийг нь тэр улсууд. Тэгэхдээ юу ярьсан бэ гэж. Тэгээд би энэ талаар нэг Ерөнхийлөгчөөсөө гуйгаад л байдаг. Та надтай нэг уулзахгүй юу. Би эрүүл хүн. Би галзуу, согтуу хүн биш. Би одоо халдвартай өвчтэй хүн биш шүү дээ энэ чинь. 

Үгүй яах вэ ядарч яваа хүн болгоны төлөө би зүтгэнэ гэж одоо тангараг өргөсөн юм болохоор нь зэрэг тэр ядарч байгаа улсуудын холбоонд ингээд холбоход би эхэн дээр нь зогсдог байлгүй бараг. Тэгээд би тэгэх юм болгоод л горьдоод. Сониноор л дамжуулж. Тэр өргөдөл бичиж тэр улсууд надад хариу өгдөггүй юм билээ. 

Тэгэхээр би зүгээр Ерөнхийлөгчийг шүүмжилж байгаа юм биш. Тэр хүн уулздаг, таньдаг, мэддэг. Нажиб гэдэг хүн Монголд. Тэр чинь баян хүн. Их хэмжээний мөнгө, хөрөнгө оруулсан. Тэр нь бол Завхан аймаг дахь Дөрвөлжин суманд байгаа одоо тэр Баян-Айраг гэдэг алтны компанид хөрөнгө оруулсан хүн шүү дээ. Дамаар. Би тэрийг мэднэ. Гэтэл тэр хүн цианит натриар Завхан голыг, их нууруудын хотгорыг бузарлаж байна шүү дээ. Би очсон шүү дээ тэнд. Би зүгээр байна гэж байдаггүй бас. Би их явдаг хүн. Тэгэхээр одоо тэрэнд яасан гэж тэнд бэлэг барьж байгаа юм. Тийм ээ. Гайхдаг юм зүгээр. 

Дараагийн хамгийн гол асуудалдаа оръё. Гадаад оронд визгүй олон хүн зорчдог. Тэдэнтэй зэрэгцүүлээд эрсдэлд орчихоор нь зэрэг эрх зүйн гэрээ байхгүй байдаг тэр оронтой. Тэгээд хэрвээ ийм хэмжээнд байх юм бол эрх зүйн гэрээгээ байгуул. Анхны жилээс л гуйсан. За л гэдэг. Ингээд Ерөнхий сайд нь солигдчихно. Хууль зүйн сайд нь солигдчихно. Тэгээд Гадаад хэргийн яамны сайд нь солигдчихно. Тэгээд нэг мэргэжилтэн солигдчихно. Дахиад л дараагийн хүн дээр дахиад л нэг шинэ хүн дээр ордог. Энэ ер нь яасан хийж болдоггүй газар юм бэ. 

Тийм болдоггүй юм бол Малайзаас визээ болъё л доо. Тэнд хар тамхины хэрэгт оролцож байна. Тэнд хүний наймаанд оролцож байна. Тэр амь эрсдэж байна. Ганцхан миний охин биш. Өчнөөн хүн тэгсэн. Юунд нь ямар юмны өр байгаа юм тэнд. Тэр арлын тэнэгүүдээс салчих л хэрэгтэй шүү дээ. НҮБ-ын өмнө асуудлыг. Энэ орон чинь бас нэг эзэнтэй юм байна. Бас энэ чинь эрх мэдэлтэй юм байна. Эд нар чинь бас зориг зүрхтэй юм байна гээд харуулах хэрэгтэй шүү дээ. Юунд нь одоо ингээд байгаад байдаг юм. Юу хүлээгээд байдаг юм. Би гайхдаг юм ерөөсөө. 

Тэгэхээр энд эрсдэлтэй орнуудад визгүй зорчдог юм хийдэг бол эрх зүйн гэрээтэй байгаачээ гэж ард түмний өмнөөс. Энэ бол чухал асуудал. 

За дараа нь сая Л.Болд гишүүн хэллээ. Австралид Серул гэдэг алуурчин тэнд гарчихаад байгаа. За яах вэ цаазын ял өгсөн. Тэгэхдээ тэрний өмнө яаж байна вэ гэхээр 2 жил тэр 2 алуурчны цагаатгачихаж байгаа юм. Тэр 2 жил нөгөөдөх чинь нөгөө  2 дуртай газраа гарах боломжоо хайгаад, боломжийг нь олгоод. Тэгээд нэг нь Австралид гарчихсаны дараа дахиж би өргөдлөө гаргасан. Миний өмгөөлөгч. Ингээд асуудал яриад өнгөрсөн жил цаазын. Дээд шүүхийн, Холбооны шүүхээр цаазын ялыг дахин сэргээсэн л дээ. Цаазлах болоод юмаа ярьсан чинь гол этгээд нь алга болчихсон. Хаачсан гэсэн Австрали гараад явчихсан байж байдаг юм. 

Австралид одоо өнөөдөр тэр хүн юу хийж байна вэ гэхээр Австралид орогнож амьдаръя гэсэн цагаачлал гуйж байгаа жирийн иргэнтэй хамт нэг зонд за юу тэгээд интернэттэй, гадагшаа холбогдох утастай, тусгай тогоочтой. Дээрээс нь тэр зонд байж байгаа улсуудад өгдөг тэтгэмж австрали доллароо аваад ингээд жаргаад байж байна шүү дээ. Индэг юм уу. Хүн алсан цаазын ялтай хэрэгтэн Австралид очоод ингээд байж байгаа юм. Би энд л асуудал тавиад байгаа юм. 

Дараа нь. Уг нь энэ хүн ял эдэлж байх ёстой шүү дээ, Австралид ч гэсэн. Яагаад Австрали гарсан юм бэ гэхээр Австрали, Малайз хоёр тохирчихож байгаа байхгүй юу. Энэ Ази, Номхон далайн орнууд одоо цаазын ялыг хэрэглэдэггүй орон Австрали. Азийн орондоо бол цаазын ялгүй болсон цорын ганц орон Монгол. 

Тэгэхээр би юу гэдэг асуудал тавьдаг юм бэ гэхээр. Тэр амь гуйгаад энд тэнд одоо байх газраа олж ядаад байгаа тэр Серулыг Монголд өгчих. Бид нар цаазалдаггүй юм чинь. Манайд цаазын ял хэрэглэдэггүй. Чи энд ирээд хэвтэж бай. Тийм ээ. 

Хэрэг хийсэн тэр улсуудынхаа дунд гэдэг асуудал тавьсан. Улсын прокуророос надад. Би Хууль зүйн яамны сайд дээр орсон. Саяхан. Улсын прокурорт асуудал тавьсан. Хариу нь одоо энэ бичгээр ирсэн. Би ингээд хармаалаад явж байна л даа. Тэнд юу гэсэн байна вэ гэхээр манай хоёр орны хооронд ийм асуудлыг хэлэлцэх, өөрөөр ялтан солилцох барих ийм ямар ч бололцоо байхгүй гэж байгаа юм. Тэр нь болдоггүй юм байж. Энэ хэрэгждэггүй юм бол ялыг нь эдлүүлээчээ гэдэг асуудлыг л шахаачээ гэж би асуудал тавьж байгаа юм өнөөдөр. 

Тэгэхээр энэ жилээс одоо эхлээд Монголд яасан. Австралийн Элчин сайд байгуулагдсан. Хажуудхан байж байна шүү дээ. 1 дүгээр төрөхийн урд талд. Энд яагаад асуудал. Одоо очоод хэдхэн алхмын цаана очоод Австралийн Элчин сайдын яаманд асуудал тавьж болохгүй байна вэ. Хөөе. Манай иргэний асуудал ингэсэн. Тэр алуурчин тэнд байж байна. Энэ хүнийг яагаад, энэ асуудлыг одоо яагаад. 

Ж.Батзандан гишүүн уучлаарай. Би одоо танд бичиг бичье гэж сууж байсан. Харин энд таарлаа. Аз боллоо. Би өргөдлөө амаараа хэлчихье. Одоо ингэх ёстой шүү дээ бид нар. Ямар Австралид яваад аль гэж байгаа биш би. 

Тэгээд би гадаадын маш олон улсуудтай ажиллаж байгаа. Үнэхээр одоо би өөр арга байхгүй. Өнгөрсөн жилийн 6 сард би Хонконгод очиж Австралийн телевизийнхэнтэй, Аль-Жазира телевизтэй хамтарч лалын бүх телевизүүдээр бид  нэвтрүүлэг, баримт кино хийж цацсан. Тэгээд тэд нар, тэр сэтгүүлчид олон улсын маш олон баг бүрдэж ирсэн бүр. Малайзаас миний өмгөөлөгч ирсэн. Манайхаас хүн очоогүй л дээ. Яах вэ би хэлээ ч үгүй. 

Тэгэхээр тэр улсууд юу гэж хэлж байна вэ гэхээр зэрэг танай улсын төр чинь яагаад энэ юманд хүчтэй анхаарал тавихгүй байна вэ. Нэг л учир байна гээд байдаг юм. Яагаад. Өөрсдөө хүн алчихсан юм шиг дуугүй суудаг юм бэ гэж. 

Дараа нь хүний өмнөөс, харын өмнөөс шар гэгчээр та миний өмнөөс бид нар яваад яваад хүч хүчрэхгүй байна. Хэлээд хэлээд бидний үг сулдаад байна. Танай сэтгүүлчид хаачсан бэ. Танай шүүгч, прокурор чинь хаачсан бэ. Танай төр засаг чинь яагаад дуугардаггүй вэ гэж. 10 жил болоход Монголын Засгийн газраас очсон бараг нэг ч хүн Малайзын Гадаад явдлын яам буюу шүүх, прокурортой уулзаагүй. Нэг ч хүн уулзаагүй. Үгүй яагаад уулздаггүй юм. Мэдэхгүй. Би уулзаад өгөөчээ гээд ажлын комисс өөрөө байгуулсан. Хийх ажлынх нь төлөвлөгөөг гаргаж өгсөн. 2-хон удаа цуглачихаад тэгээд алга болсон. Яах вэ нөгөө юу солигдохоор. 

Эцэст нь хэлэхэд үгүй гадаадын улсууд надад ингээд байх юм. Одоо ирэх гэж байгаа. Одоо маш том телевизийн улсууд ирнэ. Надаас санал авдаг юм шүү дээ. Тань дээр очих уу. Та энэ талаар одоо юу гэж байна вэ гэхээр. Би тэгсэн. Төр засагтайгаа яръя. Гадаад явдлын яамныхантайгаа яръя. Тийм ээ. Би бас өөрөө бодъё. Танай гэрт очъё л гээд байдаг юм. Чи ер нь яаж амьдарч байна вэ. Тэр улсууд чинь нөгөө одоо энэ нийгмийн өөр тогтолцоонд ороод удаад юм нь тогтчихсон орон гэдэг чинь өөр юм сэтгэдэг юм байна. Тийм ээ. Өнөө маргаашийн талхны юм сэтгэдэггүй. Холын хүмүүнлэгийн юм сэтгэдэг юм билээ шүү дээ. 

Тэгээд дөнгөж өнгөрсөн долоо хоногт над дээр ирээд, түрүүчийн сэтгүүлч нь ирээд явсан. Надтай уулзаад. Би энэ хагас бүтэн сайн өдөр дагуулж яваад л салсан л даа. 

Тэгэхээр Японы сэтгүүлч ирсэн над дээр. Төө холын. Одоо 3 том телевизийн сэтгүүлч ирнэ. Би урьсан. Хүрээд ирээ л гэсэн. Тэгэхдээ юу тавьдаг юм бэ гэхээр танай эрх мэдэл бүхий улсуудаас, хүний эрхийн байгууллагуудаас, үүнийг хамгаалдаг байгууллагуудаас юм асууна шүү. Асууж болох болов уу л гэж асуугаад байх юм билээ.

Тэгэхээр энд нэг юм хэлж байгаа юм. Манай хууль ийм байна. Ингээд эрх зүйн гэрээ байхгүй. Болдоггүй гээд ингээд би тайлбар бичиж байгаа юм л даа. Өгч байгаа юм. Тэгэхээр хууль яах вэ. Хууль бол зүгээр л одоо дүрэм, журам шүү дээ. Тэрний хажуугаар хүн ёсны, хүн төрөлхтөний чинь хэнтэй ч ярилцдаггүй мөн чанар, хүн чанар, амьдралын хууль гэж юм байдаг юм. Бид нар амьдралын хуулиар амьдардаг болохоос биш цаасан хуулиар амьдардаггүй шүү дээ. Тэр гарцаагүй юманд хэрэг болдог болохоос биш гэж хэлээд байгаа байхгүй юу надад. Тэгэхээр бид нар тэрүүгээр чинь амьдраад болоод байна шүү дээ гэж. Тэгэхээр та нар битгий ингэж нэг одоо цаасан хууль урдаас тавиад байгаачээ гэж ийм юм хэлэх юм. 

Дараа нь одоо хамгийн ноцтой асуудал юу гэдэг вэ гэхээр Малайзын сөрөг хүчнийхэн, ер нь Малайз Нажиб хүнд байдалд байгаа л даа одоо. Одоо яг л шүгэл дуугарахад л бэлэн болоод байгаа. Өөрөө ч авлигалын том хэрэгт орсон. Одоо нөгөө оффшор дансны бас том асуудалд дээрээс нь шалгагдаж байгаа. Би мэдээлэл сайтай л даа ер нь. Тэдний сөрөг хүчнийхэн надтай маш сайн ажилладаг. Олон жил ажилласан. Одоо юу гээд байна вэ гэхээр Мохатир гэдэг хүн Нажибыг унагахын тулд одоо бүх ард түмний гарын үсэг цуглуулж байна. Одоо цуглуулаад долоо хонож байгаа. Хичнээн сая ч гэсэн болсон гэнэ лээ. 

Тэгэхээр сөрөг хүчин мөн л надад саяхан захидал ирүүлсэн байна. Танай орны тодорхой хүмүүс манайхаас юм авчихсан. Би танд тэр одоо яг асуудал болсноос 2008 онд л энэ асуудлыг авсан. Энэ юмаа авсан шүү гэж хэлж байсан. Тийм учраас танай улсууд юм хэлж чадахгүй байна. Тэр нь хоолой дээр нь тээглэчихээд байна гэдгийг. Үгүй тэгээд тэрийгээ та нар гаргаад хэл л дээ гэхээр зэрэг чиний өмнөөс би явж байх ямар албатай юм. Та нарын өмнөөс бид нар дуугарч байх ямар албатай юм. Бид нар сэжүүрийг нь гаргаад өглөө. Та нар асуудлаа тавиад олон улсаар шалгуулаач гэдэг. 

Би тагнуулын газарт хэлж байсан. За нэг хоёр залуутай би хамт очсон. Тэд нар чухам юугаа шалгасан юм, юу гэсэн юм бүү мэд. Бодвол одоо ямар нэгэн л юм, бас л нэг төвөгтэй болсон биз. Бидэнд юмаа хэлэх биш. Ер нь бол ийм хариуцлагагүй байх бол нэг хүн, нэг иргэний асуудалтай холбогдож байгаа юм биш үү. Монгол Улсын нэр хүнд уначихаад байх юм энэ дээр. Та нар одоо хүний эрхийн төлөө явдаггүй. Та нар ийм тодорхой асуудал, ийм тодорхой хэрэг, ийм шатанд ингээд дэлхий дахинд яригдаад ингээд байхад танай улсын байж байгаа нэр хүнд чинь унаж байгаа юм шүү гэж надад сануулж байгаа. Энгийнээр бодоход үнэн биз дээ энэ. Яаж ч бодсон. Бид нар арчаагүйгээ харуулж байхгүй юу. Та нар бүх юмыг чинь нээгээд, бүх хэргийг чинь илрүүлээд газар дээр нь долоо хоногийн дотор бүх хэрэгтнүүдийг баривчлаад тэгээд шүүх хурлыг нь хийгээд цаазын ял хүртэл оноогоод өгч байхад та нар чинь хаана байна вэ. Энэ дэлхий дээр байна уу. Манийгаа хаячихаад явчихсан. Нисээд явчихсан юм биш биз дээ гэж асуудаг шүү дээ. 

Одоо би юу хийх гэж байна вэ. Австралид байж байгаа Монголын Элчин сайд ажлаа хиймээр байна. Тийм ээ. Тэр хүн юу хийж байна вэ. Серул юу хийж байна вэ. Яагаад асуудал тавьдаггүй юм бэ гэж олон улсын сэтгүүлчид надад Австралиас ийм асуудал тавьж байна. Энд одоо ажиллагаа явуулж өгөөчээ. Би Гадаад явдлын яаманд өргөдөл гаргасан. Хэд хэд гаргасан. Үгүй тэр Элчин сайдаа ажиллуулаачээ. Тийм ээ. 

Үгүй тэгэхээр юу гэж хариу ирсэн бэ гэхээр үгүй яах вэ дээ одоо тэрийг бид нар Австралийн юм уу, Австралид сууж байгаа Малайзын Элчин сайдыг ямар нэгэн уулзалт болвол, нэг цай ууж байх хоорондоо ингээд нэг эвтэйхэн асууя даа гэж хариу ирсэн байгаа шүү дээ. Үгүй энэ чинь ингэдэг юм уу. Би гайхдаг юм. Асуудал тавиад уулзъя хөөе чамтай гэдэг л баймаар юм. 

Би тэгэхээр миний хохирлыг барагдуулаад өгөөч гэж гуйгаагүй байна шүү дээ. Тэнд байж байгаа алуурчин жирийн зонд жаргаж байна. Гурван ч удаа телевизийн нэвтрүүлэг хийж цацлаа шүү дээ тэр хүн. 

Дараа нь, Бээжинд сууж байгаа Монголын Элчин сайд Бээжинд Монголыг хариуцаад сууж байгаа Малайзын Элчин сайдад яагаад одоо асуудал тавихгүй байна вэ. Өөрөөр хэлбэл Монголыг Бээжинд суугаа Малайзын Элчин сайд хариуцдаг юм. Итгэмжлэх жуух бичгээ барилгүй 6 жил болсон одоо. Тэгэх юм бол яах юм. Түншийн ийм ийм харилцаа гэж юм яриад яах юм ерөөсөө. Тэгээд тэнд ажиллагаа явуулах хэрэгтэй шүү дээ. Та нар чинь яасан. Манийгаа мартсан уу. Нөгөө жуух барьдаг олон улсын гэрээ хэлэлцээр, нөгөө ёс журам хаачсан бэ гэж. 

Дараа нь энд байгаа Австралийн Элчин сайдын яаманд би одоо энэ ирэх долоо хоногт гомдол гаргах гэж байгаа. Тийм ээ. Би эрхтэй. Чи яагаад хүний хүнийг нэг их хайртай дуртай хүн болж, нэг авралын бурхан болж авчихаад тэгээд чи ялыг нь эдлүүлэхгүй жаргуулаад байна. Би гомдол гаргана. 

Дараа нь Монгол Улсын Засгийн газрыг би шүүхэд өгнө. Өөр аргагүй болж байна шүү дээ. Би 10 жил хүлээлээ. Тэгэхдээ би өнөөдрийн Засгийн газар гэж хэлэхгүй. Монгол Улсын Засгийн газар гэж юм байна. Надад ингэж зөвлөж байгаа. Би олон улсын маш олон газар ханддаг. Тэгээд тэндээс юу гэж байна вэ гэхээр та Засгийн газраа шүүхэд өгчих. Тэгэхээр эрх биш наадах чинь хариулахын тулд ямар нэгэн юм хийдэг юм. Ингээд ирэхээр зэрэг энэ юм чинь арай хүчтэй болдог юм. Хөдлөхгүй байгаад байгаа энэ хөдөлгүүрийг чинь ингэж хөдөлгөдөг юм гэж надад зааж өгч байна шүү дээ. Ийм л юм байгаа юм. 

Тэгэхээр яах вэ Улсын Прокуророос надад яах вэ дээ одоо нэг иймэрхүү хариу өгсөн. Нэг хүн томилсон энэ тэр гээд. Би хуульч томилж өгөөч гэж гуйгаад байгаа байхгүй юу. 10 жил. Албан ёсоор хуульч томилоод өгчих. Англи-саксоны хууль мэддэг. Англи хэлтэй. Хүн чанартай. 

Би яагаад хүн чанартай гэж байна. Өмнө нь одоо тэр ялтнуудыг ял завших, цагаатгах энэ ажлыг манайх бичиг хийж өгөөд цагаатгасан шүү дээ, Малайзид. Тэгэхээр ийм хүмүүс байх юм бол ямар хэрэгтэй юм. Одоо бичиг нь надад бий. Би худлаа юм хэзээ ч ярихгүй. Шаардлагатай бол би дэлгэж тавина, хэвлэл мэдээллээр. За юу гэх вэ дээ яршиг. Иймэрхүү л юм байгаа юм. 

Тэгээд нэг хүсэлт байдаг юм. Энэ гадаадад амьдарч байгаа Монголчуудын эрх зүйн асуудал зөрчигдөхөд үүнийг хариуцаж ажилладаг нэг ийм тасаг Гадаад явдлын яамны Консулын газрын дэргэд байгуулчихаачээ. Энэ тийм харамсалтай их мөнгө гарахгүй. Бүр харин орон тоог нь одоо бүр цөөлсөөр цөөлсөөр байгаад хөөрхий тэнд одоо нэг ганц мэргэжилтэн сууж байдаг. Нөгөөдөх тэр олон орны юманд бол зүгээр хаашаагаа ч хүрэхгүй. Тэнд чинь монгол хүний төлөө явж байна шүү дээ. Ямар их асуудал болж байна. Тийм ээ. Хүнд зодуулсан, баригдсан, нүдүүлсэн, алагдсан, үхсэн. Одоо янз бүрийн юм гардаг юм байна шүү дээ. Тийм ээ. Тэгээд нөгөөдөхийг нь хариуцсан хүн байхгүй. Үгүй тэнд нэг тасаг байгуулаад нэг хоёр гурван хүн юм уу. Пуст нэг нь дарга нь байг. Гэхдээ дарга даа харъяалагдана. Ядаж нэг хоёр хүн тавьчих л даа. Тэр бол консулын газрын дэргэд байх нь илүү зохимжтой. Яагаад гэвэл энэ гадаадад үйл ажиллагаа явуулдаг эрх зүйтэй гэдгээрээ. Гагцхүү тэнд нь сайн хүн байх хэрэгтэй гэж л би ингэж хүсч байгаа юм. 

Тэгээд одоо өөр юу байх вэ дээ. Иймэрхүү л би одоо ойрд ерөөсөө хэвлэл мэдээлэл та бүхэнд хэлээгүй. Харин энд энэ хууль эрх зүйн юм мэддэг улсууд нэг доор уулзана гэж би санасангүй. Тэгээд Л.Болд баярлалаа чамд. Бид хоёр л одоо олон уулзаж байсан. Ц.Оюунгэрэл бид нар аль Ерөнхийлөгчийн зөвлөх байхаас мэднэ шүү дээ. Би тэр үед л явж байсан. Тэгээд одоо хүн чанар гэж юм бас байдаг юм билээ. Ер нь зөгийд хатгуулж үзээгүй хүн зөгий хатгадаг гэдгийг мэддэггүй юм. Хатгуулж байж л мэднэ. Тэгэхээр зовлон үзээгүй улсууд зовлон гэдгийг мэддэггүй юм билээ. Зүгээр л өө тийм үү. Тэр нэг юм яваад л байдаг юм. Тийм л юм байж л дээ гэж. Өөрт нь зовлон хүрээд ирэхэд л хүн сая мэдэрнэ дээ. Тэгэхээр одоо яая гэх вэ дээ. Ер нь амьд байж байгаа эцэг хүн охиныхоо төлөө, тэрний үр хүүхдийн төлөө зүдэрнэ гэдэг бол хамгийн харамсалтай хэцүү юм байдаг юм байна. 

Тэгээд хамгийн хариуцлагагүй оронтой зууралдана гэдэг бол бүр аймшгийн юм байдаг юм байна. Тэгээд одоо би ямар хүний эрх байхгүй байна. Дэлхий нийт сөнөсөн юм байна. Гадаад орон худлаа байна. Нөгөө их сайхан юм ярьдаг нь байхгүй юм байна гэж уриалалтай нь биш дээ. Тийм. Яах юм. Бодит байдал ийм л юм байдаг юм байна шүү дээ. Ерөөсөө тэгээд л. Одоо Нажиб нэг жилийн дараа 2018 онд бууна. Буухад маргааш нь дүүжлүүрийн доор. Тэр бол асуудалгүй. Нажиб даалгавар өгсөн үү. Өгсөн. Энэ чинь бүх хүн мэддэг юм чинь ерөөсөө. Тийм. Зүгээр л явж байсан нэг хүнийг очоод дуудаж авчраад өөрийнхөө бие хамгаалах албаны даргаар буудуулчихдаг тийм Ерөнхий сайд байх уу. Тийм. Тэгээд тэрийгээ хаацайлаад л. Тэрийг гадаадад гаргачихаа л. 

Тэгэхээр ойрын үед манай Засгийн газар сонгуулийн өмнө энд нэлээн жаахан ажиллаад өгвөл тэр хүнийг би ёстой нээрээ одоо бараг баатар болгоно доо. Энэ чинь хүмүүс харж байгаа. Ард түмэн надтай. Одоо би энэ чинь маш их хэцүү шүү дээ. Гудамжинд ч явж болдоггүй. Тийм ээ. Явна. Бүх танина. Бүх хүн мэднэ. Тэгээд л нэг цөмөөрөө миний өмнө хэрэг хийчихсэн юм шиг. За яасан бэ дээ, Шаарий. Одоо яаж явна даа. Ямар байна даа л гээд байдаг юм. Үгүй яах вэ дээ, надад юм тохиолдоод л биз дээ. Тийм ээ. Би яах вэ. Би хэрийн юманд би хэлтрэхээ байсан хүн. Тэр үр хүүхдүүд нь маш хүнд байдалд байна. Одоо Монголд амьдарч болдоггүй. Гадуур явж болдоггүй. Бүх хүн шивнэлдэнэ. Энэ чинь нөгөө тэрний тэр гээд ингээд яриад байдаг. Тэр ч битгий хэл ганц эмэгтэй дүүтэй. Тэрийг би хоёр газар ажилд оруулсан. Хоёуланд нь ийм ярианаас болоод ажлаасаа гарсан шүү дээ. Энэ чинь хувь тавилангүй амьтан. 

За би хүнтэй маргаж болдоггүй. Жаахан үнэн юм хэлбэл хуц. Чи муу одоо ийм амьтан шүү дээ гэж урдаас ингэнэ. Ингээд бүх юманд аргадаж гуйж, үгүй бол юмны наагуур цаагуур бултаж ингэж амьдарч байна шүү дээ. Тэгээд одоо гэрээрээ. Би ажил хийхгүй бол тэгээд манай гэр дуусаа. Яах вэ надад. Ер нь тэгээд одоо ломбардад тавих юмгүй болсон доо. Бүх юмаа тавьж ийшээ тийшээ одоо тэгээд байсан орон байр, бүх юмаа тавиад л тэгээд Малайзид хөрөнгө оруулаад дууссан шүү дээ. Онгоцны билет авсан. Буудалд нь байсан. Шүүгчид нь өгсөн. Тийм ээ. Тэр авлигачдад нь өгсөн. Аймшигтай. Ярих юм алга. Үлгэр. Шүүх хурал дээр шууд мөнгөө гээд. Конвертанд хийгээд өгчихдөг юм байна шүү дээ. Үгүй яаж байгаа юм бэ гэсэн чинь энэ бол авлигал биш ил тод өгч байгаа юм гэж хэлдэг юм гэнэ. Ийм л байдаг юм билээ шүү дээ. Тэгэхээр одоо юу ярих вэ. Нэг талдаа шударга ч юм шиг. Тийм ээ. Тийм л юм билээ шүү дээ. За баярлалаа. 

Л.Болд: - Баярлалаа. Тэгээд яах вэ бид өргөдлийг авсан байгаа. Тэгээд үнэхээр энэ 10 жил ийм Монгол Улсын иргэний амь нас хохирсон энэ аймшигтай хэргийн хохирогч болоод ингээд бас өнөөдөр Хүний эрхийн дэд хороо бол энэ асуудлыг албан ёсоор сонсох зөв индэр мөн байх. Бас төрийн индэрт нэг удаа үүнийг бол ингэж тодорхой танилцуулах нь зөв хэрэг байх гэж бодож байна. 

Яах вэ ер нь бол тавьж байгаа асуудал дээр энд прокурорын орлогч байгаа юм чинь ер нь энэ дээр олон улсын практик дээр одоо тэр алуурчинг Монгол руу шилжүүлж авах тийм нөхцөл байдал ер нь үүсэх үү. Энэ дээр та нэг мэргэжлийн талаас манай гишүүдэд нэг ойлголт өгчихвөл. 

Г.Эрдэнэбат: - Яах вэ ер нь олон улсын хамтын. Эрүүгийн хэрэг, эрх зүйн салбар дахь олон улсын хамтын ажиллагаа ер нь бол глобалчлалаасаа хамаагүй хоцрогдсон ийм л үйл явдал болдог. Үндэстэн дамнасан зохион байгуулалттай гэмт хэрэгтэй тэмцэхээс авахуулаад л одоо маш их хүндрэл байгаа юм л даа. 

Тэгээд гэмт этгээдийг шилжүүлэн авах, за эрүүгийн хэрэгт эрх зүйн туслалцаа үзүүлэх гэсэн энэ хоёр асуудал бол хоёр талын гэрээ, олон талт гэрээ гэсэн хоёр зүйл дээр л үндсэндээ явагддаг. Тэгээд С.Шаарийбуу гуайд одоо манайхаас өгсөн хариун дээр бид үүнийгээ дурдсан байгаа юм. Өөрөөр хэлбэл Малайз Улс болон Австрали Улстай ч гэсэн. Эрүүгийн хэрэгт эрх зүйн туслалцаа үзүүлэх асуудлыг бол зохицуулсан гэрээгүй. Гэмт этгээдийг шилжүүлэн өгөх ийм гэрээгүй. Энэ хоёр талт гэрээ байхгүйн улмаас одоо олон улсын гэрээг олон талт гэрээнд заасан үндэслэлээр шилжүүлэн авах асуудал яригддаг. Гэтэл энэ маань бол дандаа тодорхой төрлийн гэмт хэргээр байдаг. 

Жишээлбэл, Авлигын эсрэг Нэгдсэн Үндэстний Байгууллагын конвенцид авлигын хэрэгт эрх зүйн туслалцаа үзүүлэх, мэдээлэл солилцох асуудлыг, алдагдсан хөрөнгийг шилжүүлэн өгөх тухай асуудлыг. Үндэстэн дамнасан зохион байгуулалттай гэмт хэрэгтэй тэмцэх Нэгдсэн Үндэстний Байгууллагын конвенциор үндэстэн дамнасан зохион байгуулалттай гэмт хэрэгтэй тэмцэх асуудлаар эрх зүйн туслалцаа үзүүлэх гэх ийм зүйлүүд зохицуулагдаад ингээд одоо бид нарын энэ байгаа арга хэрэгслийн хүрээнд эрх зүйн туслалцаа авах, мөн гэмт этгээдийг шилжүүлэн авах. Австрали Улстай одоо С.Шаарийбуу гуайн ярьж байгаа зүйл бол гэмт этгээдийг шилжүүлэн авах Эксрадицийн конвенци, гэрээний тухай л яриа болчихоод байгаа юм. 

Тэгээд бид нар шаардлагатай олон улсын эрх зүйн орчныг дахин судалъя гэдэг үүднээс хүн томилох ийм үүрэг өгсөн байгаа. Яг одоо сая бол С.Шаарийбуу гуайн ярьж байгаа нь хоёр улсын Засгийн газрын зүгээс гэмт этгээдийг эрүүгийн хариуцлагаас ял завшуулж, хаацайлж тэр цагаачдын байранд байрлуулж байгаа асуудлаар шаардлага тавих бол эрх зүйн хүрээний асуудал биш дипломат харилцааны хүрээнд шийдэгдэх асуудал юм шиг байгаа юм. Ийм байдлаар асуудлыг бол, шаардлагыг бол тавьж болох байх. Бид одоогоор бол байгаа эрх зүйн орчныхоо хүрээнд бол шууд тэр хүнийг шилжүүлэн авах санал тавих, эсвэл одоо эрх зүйн туслалцааны хүрээнд тодорхой асуудлыг шалгуулах хүсэлт тавих ийм бололцоо бол жаахан хомсдмол байгаад байгаа юм. 

Ж.Батзандан: - Энэ дээр үнэхээр С.Шаарийбуу гуайн тавьж байгаа гомдол, өргөдөл бол олон арван жил үргэлжилж байна. Олон жил үргэлжилж байгаа. 

Тэгэхээр манайх хууль эрх зүйн талаараа яваад мухардалд хүрээд байгаа бол дипломат аргаар явах хэрэгтэй. Малайз, Индонези, Австрали гээд. Сommonwealth countries гэж нэрлэдэг. Commonsaxon орнууд гэж. Англи, Америктэй ярьж байгаад тодорхой ийм манай иргэнтэй холбоотой хэргийг шалгахгүй байгаа бол та бүхэн энэ улсад улс төрийн болон эдийн засгийн томоохон дарамтуудыг, шахалтуудыг үзүүлээчээ гэдгийг дипломат аргаараа, хууль эрх зүйн аргаараа тавих ёстой. 

Үүнийг өнөөдрийг хүртэл тавиагүй явсан гэж С.Шаарийбуу гуай гомдол гаргаж байна. Тэгэхээр үүнийг Хүний эрхийн дэд комисс бид ярьж байгаад Ерөнхийлөгчид хандая. Гадаад харилцааны сайдад хандая. 

Монгол Улс бол хүн ам цөөнтэй. Нэг хүн ч нэгдэхгүй үнэтэй. Нэг иргэнийхээ төлөө, нэгж иргэнийхээ төлөө бид явах ёстой. Тэгэхээр Өргөдлийн байнгын хорооны даргын хувьд ч гэсэн энэ дээр анхаарал хандуулж холбогдох олон улсын байгууллагууд, холбогдох байгууллагуудад нь би хандаж өгье. Австралийн Элчин сайдын яамтай С.Шаарийбуу гуай хамтдаа уулзалт зохион байгуулж өгье. Хамтдаа суугаад хамтдаа яръя. 

Тэгэхээр Монголын төрийн байгууллагууд юу ч хийгээгүй би хэлж чадахгүй байх. Тодорхой ажлууд хийсэн байх. Гэхдээ мэдээж С.Шаарийбуу гуайн хувьд гомдолтой байгаа. Энэ Монгол Улсын иргэний эрх зөрчигдсөн. Үндсэн эрх нь зөрчигдөөд гэмт хэрэгтнүүд өнөөдрийг хүртэл сул явж байхад Монголын төр зүгээр сууж болохгүй. Энэ бол ойлгомжтой. 

Тэгэхээр өнөөдрийн хэлэлцүүлэгт Хүний эрхийн дэд комисс энэ асуудалд анхаарлаа хандуулсан явдлыг би бас талархаж байна, Л.Болд даргад. Өргөдлийн байнгын хороо бас анхаарлаа хандуулъя. Хийж чадах бүх юмаа хийе. Тийм. 

Л.Болд: - За баярлалаа. Ингээд өнөөдрийн бид бас төлөвлөсөн асуудлуудаа ямар ч байсан хэлэлцээд энэ хэлэлцүүлэг, сонсголоо хийгээд дуусч байна. 

Мэдээж хэрэг энэ ажил бол цаашаа үргэлжилнэ. Одоо сая Ж.Батзандан дарга хэлж байгаагийн дагуу одоо энэ хэлэлцэж байгаа асуудлуудаар тодорхой дараа дараагийн алхамаа Хүний эрхийн дэд хорооноосоо хийнэ. Тэгээд та бүхэн ч гэсэн бидэнтэй байнгын холбоотой ингээд харилцаж хамтран ажиллахыг хүсч байна. Баярлалаа. 

Хуралдаан 2 цаг 50 минут үргэлжилж, 17 цаг 28 минутад өндөрлөв.

Дууны бичлэгээс буулгасан:

ПРОТОКОЛЫН АЛБАНЫ 

ШИНЖЭЭЧ

